
1.0 ᐱᒋᐊᕐᓂᖓ 

1.1 ᐱᓕᕆᐊᖑᒍᒪᔫᑉ ᐃᓗᓕᓪᓗᐊᑕᖓ − ᓄᓘᔮᓂ ᐱᓕᕆᐊᖑᔪᖅ 
ᐱᓕᕆᐊᑉ ᖃᓄᐃᑦᑑᓚᐅᕐᓂᖓ ᐊᒻᒪᓗ ᒫᓐᓇ ᖃᓄᐃᓕᖓᓕᕐᓂᖓ 
ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᑦ 005 ᑐᓂᔭᐅᓚᐅᖅᑐᖅ ᐹᕕᓐᓛᓐ ᓴᕕᒃᓴᓂᒃ 
ᐅᔭᕋᓐᓂᐊᖅᑏᑦ ᑎᒥᖓᓄᑦ (ᐹᕙᓐᓛᓐ ᐅᕝᕙᓘᓐᓃᑦ ᐱᓕᕆᔪᒪᔪᖅ) ᑖᔅᓱᒧᖓ ᓄᓘᔮᓂ ᐱᓕᕆᐊᖑᔪᒧᑦ ᑕᐃᑲᓂ 
ᑎᓯᐱᕆ 28, 2012-ᒥ ᐱᐊᓂᓚᐅᖅᑎᓪᓗᒋᑦ ᕿᒥᕐᕈᓪᓚᕆᖕᓂᕐᒥᒃ ᑲᔪᓯᓂᐅᔪᒥᒃ, ᐃᓚᐅᑎᑦᑎᓪᓗᓂᓗ ᓄᓇᓕᖕᓂᑦ ᑐᓴᕋᓱᖕᓃᑦ 
ᐊᒻᒪᓗ ᐃᓄᓕᒫᓂᒃ ᓈᓚᒃᑎᑦᑎᖃᑦᑕᕐᓂᐅᔪᒥᑦ. ᔮᓄᐊᕆ 13, 2013-ᖑᑎᓪᓗᒍ ᐹᕙᓐᓛᓐ ᑐᓴᖅᑎᑦᑕᓚᐅᖅᓯᒪᕗᑦ ᓄᓇᕗᒻᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑐᒃᓯᕋᕐᒪᑕ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ (ERP) 
ᐊᓯᔾᔨᕈᑕᐅᒐᔭᖅᑐᖅ ᐅᓪᓗᖅᓯᐅᑎᖓᓂᒃ ᐊᒻᒪᓗ ᐱᓕᕆᐊᔅᓴᓪᓗᐊᑕᐃᑦ ᐅᔭᕋᕐᓂᐊᕐᕕᖕᒧᑦ ᐊᖏᖅᑕᐅᒋᐊᙵᕐᓂᖓᓂᒃ. ᑖᒃᑯᐊ 
ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᓈᒻᒪᖕᓂᖓᓂᑦ ᖃᐅᔨᓴᕐᓗᒋᑦ ᑕᐃᒪᐃᑐᐃᓐᓇᕆᐊᓖᑦ ᐆᒪᓂᖃᕐᕕᐅᔪᒥᑦ ᐊᒻᒪᓗ 
ᐃᓅᖃᑎᒌᒃᑐᓂᑦ−ᑮᓇᐅᔭᓕᐅᕈᑕᐅᓇᔭᖅᑐᓄᑦ ᐊᒃᑐᐃᓃᑦ ᑖᔅᓱᒪᙵᑦ ᐱᒋᐊᕐᓂᕐᒧᑦ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ 
ᐊᒻᒪᓗ ᐃᓱᒪᒋᖃᓯᐅᔾᔭᐅᓪᓗᑎᒃ ᐋᖅᑭᒋᐊᕈᑏᑦ ᐊᑐᕆᐊᓕᖏᑦ ᐊᒻᒪᓗ ᒪᓕᒋᐊᓕᖏᑦ ᑕᐃᑲᖓᑐᖃᖅ ᓯᕗᓪᓕᖅᐹᒥᑦ 
ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ. 
ᐱᐊᓂᓚᐅᖅᑎᓪᓗᒋᑦ ᐊᑕᖏᑦᑎᐊᖅᖢᒋᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᖅᖢᓂᔾᔪᒃ ᑲᔪᓯᕙᓪᓕᐊᓂᖅ, ᑕᐃᑲᓂ ᒫᔾᔨ 17, 2014, 
ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐃᓄᓕᒫᓄᑦ ᓈᓚᒃᑎᑦᑎᓂᖏᓐᓄᑦ ᐅᓂᒃᑳᓂᒃ ᑕᕝᕗᖓ ᐱᒋᐊᕐᓂᕐᒧᑦ 
ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒧᑦ ᑐᒃᓯᕋᖅᑕᐅᔪᖅ ᒥᓂᔅᑕᐅᓚᐅᖅᑐᒧᑦ ᑕᐃᔅᓱᒪᓂ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 
ᐅᒥᐅᖅᑕᖅᑐᒥᑦ ᐱᕙᓪᓕᐊᓂᓕᕆᔩᑦ ᑲᓇᑕᒥᑦ, ᓇᓗᓇᐃᖅᓯᓪᓗᑎᒃ ᑐᒃᓯᕋᖅᑕᐅᔪᑦ ᐱᓕᕆᐊᑦ ᐊᒻᒪᓗ ᐱᓕᕆᐊᒃᓴᐃᑦ 
ᐊᖏᖅᑕᐅᓪᓗᐊᖅᑐᑦ ᑲᔪᓯᓗᑎᒃ ᐱᓪᓗᒋᑦ ᓄᑖᑦ ᐊᒻᒪᓗ ᐋᖅᑭᒋᐊᖅᓯᒪᔪᑦ ᐱᓕᕆᐊᒧᑦ−ᑐᕌᖓᓪᓚᕆᒃᑐᑦ ᐊᑐᕆᐊᓕᖏᑦ ᐊᒻᒪᓗ 
ᒪᓕᒋᐊᓕᖏᑦ. ᒪᓕᒡᓗᒍ ᐊᖏᖅᑕᐅᓂᖓᓂ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐅᓂᒃᑳᓕᐊᖓᓐᓂ ᒥᓂᔅᑕᒧᑦ, 
ᐃᓚᖃᓚᐅᖅᑐᒥ ᐋᖅᑭᒋᐊᖅᑕᐅᓯᒪᔪᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᒪᐃ 28, 2014−ᒥ, ᐅᖃᒃᓯᒪᓂᖏᓐᓄᑦ 
ᑎᑎᕋᒃᓯᒪᔪᑦ 12.5.5−ᒥ ᐊᒻᒪᓗ 12.8.2 ᓄᓇᕗᒻᒥ ᐊᖏᕈᑎᒥᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᐳᑦ 
ᐃᓚᒋᐊᕈᑕᐅᔪᒥᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓄᓘᔮᓂ ᐱᓕᕆᐊᖑᔪᒧᑦ. ᐃᓚᒋᐊᕈᑕᐅᔪᖅ ᐱᔪᓐᓇᖅᑎᑦᑎᕗᖅ 
ᐱᓕᕆᐊᖑᔪᒥᒃ ᐃᖏᕐᕋᓂᕐᒧᑦ ᒪᓕᒡᓗᑎᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐃᓗᐊᓃᑦᑐᓂᒃ ᑕᐃᑲᓂ.  
2018-ᒥ, ᐱᓕᕆᔪᒪᔪᖅ ᑐᒃᓯᕋᓚᐅᖅᑐᖅ ᐋᖅᑭᒋᐊᖅᓯᓂᕐᒥᑦ ᑖᔅᓱᒥᖓ ᓄᓘᔮᓂ ᐱᓕᕆᐊᖑᔪᒧᑦ ᓇᓗᓇᐃᒃᑯᑕᖓᓐᓂ 
ᐱᓕᕆᐊᖃᕈᒪᓂᖏᓐᓄᑦ ᑖᔅᓱᒥᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ. ᐋᒍᔅᑎ 31, 2018-ᒥ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᕐᒧᑦ ᐅᓂᒃᑳᓕᐊᖓᓂ ᐊᒻᒪᓗ ᐊᑐᓕᖁᔭᐅᔪᓂᑦ ᑖᔅᓱᒧᖓ 
ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᐅᖃᐅᔾᔨᒋᐊᖅᓯᒪᓚᐅᖅᑐᒥ ᑖᒃᑯᐊ ᑐᔪᕐᒥᕕᐅᕙᒃᑐᑦ 
ᓄᑖᙳᖅᑎᑕᐅᒋᐊᕐᓂᖏᓐᓄᑦ ᐊᒻᒪᓗ ᐅᖅᓱᐊᓗᒻᒥᒃ ᑐᖅᑯᖅᓯᒪᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒥᑦ ᑲᔪᓯᑎᑦᑎᓂᕐᒥᑦ, 
ᐅᓄᖅᓯᑲᓐᓂᖅᓯᒪᓕᖅᑐᖅ ᐅᒥᐊᕐᔪᐊᒃᑰᖅᑎᑦᑎᔪᑦ ᐅᔭᕋᖕᓂᐊᖅᑐᔪᓂᒃ ᑕᐅᕗᖓ ᕿᙳᐊᓂ ᑕᐃᑰᓇ ᐅᓯᖃᑦᑕᕐᕕᒃ ᐊᖅᑯᑎᒃᑯᑦ 
ᑲᔪᓯᑎᑕᐅᖏᓪᓗᓂ. ᐅᒃᑐᐱᕆ 1, 2018-ᒥ ᒥᓂᔅᑕᐅᔪᖅ ᒐᕙᒪᐅᖃᑎᒌᙱᑦᑐᓄᑦ ᐊᒻᒪᓗ ᐅᑭᐅᖅᑕᖅᑐᓕᕆᓂᕐᒧᑦ ᐊᒻᒪᓗ 
ᐃᓗᐊᓃᑦᑐᓂᑦ ᑕᐅᖅᓰᖃᑎᖃᕐᓂᕐᒧᑦ ᐊᖏᕈᑎᖃᓚᐅᖅᑐᖅ ᑲᑎᒪᔩᑦ ᐊᑐᓕᖁᔭᖓᓂ ᑭᓯᐊᓂ ᐊᓯᔾᔩᓚᐅᖅᑐᖅ ᐊᑐᓕᖁᔭᐅᔪᒥᑦ 
ᑐᕌᖓᔪᒥᑦ ᐃᓚᓯᒋᐊᓂᕐᒧᑦ ᐅᓯᑲᖅᑕᕐᓂᕐᒧᑦ ᓴᕕᕋᔭᒃᓴᒥᑦ ᐊᒻᒪᓗ ᑲᔪᓯᑎᑦᑎᒍᓐᓇᓚᐅᖅᑐᖅ ᖃᓄᐃᓕᐅᕈᑕᐅᔪᒥᒃ 
ᑭᒡᓕᖃᖅᑎᑕᐅᓪᓗᓂ, ᑎᓯᐱᕆ 31, 2019-ᒧᑦ ᒪᓕᒡᓗᑎ ᓄᑖᙳᕆᐊᖅᑎᑕᐅᓯᒪᔪᒥᒃ ᐊᒻᒪᓗ ᓄᑖᓂᒃ ᑕᐃᒎᓯᓂᒃ ᐊᒻᒪᓗ 
ᖃᓄᐃᓕᖓᓂᐅᔪᓂᒃ ᐃᓚᓕᐅᑎᓯᒪᓚᐅᖅᑐᓂᒃ ᐋᖅᑭᒋᐊᕈᑕᐅᔪᒧᑦ 2 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓ 005 ᑐᓂᔭᐅᓚᐅᖅᑐᖅ 
ᐅᒃᑐᐱᕆ 30, 2018-ᒥ. 

1.2 ᐱᓕᕆᐊᑉ ᐃᓗᓕᖏᑦ 
ᓄᓘᔮᓂ ᐱᓕᕆᐊᖑᔪᖅ ᐃᓚᖃᖅᐳᖅ ᕿᓂᖅᓴᐃᓂᕐᒥᑦ, ᓇᑉᐸᖅᑎᕆᓂᕐᓄᑦ, ᐊᐅᓚᑕᐅᓂᖓᓐᓄᑦ, ᐅᒃᑯᐊᖅᑕᐅᓂᖓ ᐊᒻᒪᓗ 
ᐅᑎᖅᑎᑦᑎᓂᖅ ᒪᑐᐃᖓᔪᒥ ᐱᓕᕆᐊᖑᔪᒥᑦ ᓴᕕᕋᔭᒃᓴᒥᑦ ᐅᔭᕋᖕᓂᐊᕐᕕᖕᒥᑦ ᖃᐅᔨᒪᔭᐅᔪᒥ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1−ᒥ, 
ᐊᒻᒪᓗ ᐃᓚᖃᖅᖢᓂ ᐅᔭᕋᖕᓂᐊᕐᓂᕐᒥᑦ ᓱᒃᑲᓂᐊᔪᒥᒃ 18 ᒥᓕᐊᓐ ᑕᓐᓂ ᐊᕐᕌᒍᑕᒫᒥᑦ (Mt/a). ᐱᖓᓲᔪᑦ (3) 
ᐱᓕᕆᕝᕕᐅᓗᐊᕐᓂᐊᖅᑐᑦ ᐃᓂᐅᔪᓂᑦ − ᐅᔭᕋᖕᓂᐊᕐᕕᒃ ᐃᓂᒋᔭᐅᔪᒥᑦ, ᕿᙳᐊᓂ, ᕿᙳᐊᑕ ᐅᐊᖕᓇᖓᓂ, ᐊᒻᒪᓗ 
ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᖕᒥ ᐅᔭᕋᖕᓂᐊᕐᕕᐅᑉ ᓂᒋᐊᓂ ᐃᓂᒋᔭᐅᔪᒥᑦ. ᕿᙳᐊᓂ ᑐᓚᒃᑕᕐᕕᒃ ᑲᑎᙵᓂᖃᖅᐳᖅ 
ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᐅᓯᖃᑦᑕᕐᕕᑦ ᐊᖅᑯᑎᖓᓄᑦ, 100 ᑭᓛᒥᑐᐸᓗᖕᓂ ᑕᑭᓂᐅᔪᒥᑦ. ᐱᓕᕆᐊᖑᔪᖅ ᓯᕗᓪᓕᕐᒥ 
ᐃᓚᖃᕐᓂᐊᓚᐅᖅᐳᖅ ᓇᑉᐸᖅᑎᕆᓂᕐᓄᑦ ᓄᓇᓯᐅᑎᑯᑖᑉ ᐊᖅᑯᑖᓂᒃ 150 ᑭᓛᒥᑯᐸᓗᖕᒥ ᑕᑭᓂᓕᖕᒥᑦ ᑲᑎᓐᓂᖃᕐᓂᐊᖅᑐᒧᑦ 
ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥ ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᖓᓄᑦ. ᓂᕆᐅᒋᔭᐅᓚᐅᖅᐳᖅ ᐃᒡᓗᖁᑎᖏᑦ ᐃᒃᐱᑭᑦᑐᕐᔪᐊᕐᒥ 
ᑐᓚᒃᑕᕐᕕᖓᓐᓂ ᐊᒻᒪᓗ ᓄᓇᓯᐅᑎᑯᑖᑉ ᐊᖅᑯᑖ ᐊᕐᕌᒍᓂᒃ ᑎᓴᒪᓂᒃ (4) ᓇᑉᐸᖅᑎᕆᔭᐅᓛᕐᓂᖏᓐᓂ. 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᒫᓐᓇᓕᓴᐅᔪᒥ ᐊᖏᖅᑕᐅᓯᒪᓂᖓᓂ ᐊᒻᒪᓗ ᒪᓕᒃᑐᒥᒃ ᐹᕙᓐᓛᓐᑯᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᒍᑎᖏᓐᓂ, ᐲᖅᑕᐅᔪᖅ ᓴᕕᕋᔭᒃᓴᑦ 
ᓯᖃᓪᓕᓯᒪᔪᖅ ᐊᖏᓂᖅᓴᐅᑕᐅᓈᖅᓯᒪᔪᑦ ᐊᒻᒪᓗ ᒥᑭᑦᑐᑦ ᐅᓯᑲᑦᑕᖅᑕᐅᓇᔭᖅᐳᑦ ᓄᓇᓯᐅᑎᒃᑯᑦ ᐅᕘᓇ ᕿᙳᐊᓂ ᓄᓘᔭᕐᓄᑦ 
ᐊᖅᑯᑎᖓᒍᑦ ᐊᒻᒪᓗ ᐅᒥᐊᕐᔪᐊᒃᑰᖅᑎᑕᐅᓗᓂ ᕿᙳᐊᓂ ᑐᓚᒃᑕᕐᕕᖓᓂᑦ ᔫᕈᑉᒧᑦ ᓂᐅᕕᐊᒃᓴᐅᔪᖅᑐᓕᕐᓗᑎᒃ ᓯᑯᖃᒃᑎᓐᓇᒍᑦ 
ᐊᐅᔭᖓᓂ ᐊᑐᕐᓗᑎᒃ ᑳᓐᑐᕌᒃᑕᐅᓯᒪᔪᓄᑦ ᐅᒥᐊᕐᔪᐊᓄᑦ. ᐱᑕᖃᙱᑦᑐᖅ ᐲᔭᐃᔾᔪᑎᓂᒃ, ᐊᒥᐊᒃᑯᓂᒃ, ᐅᕝᕙᓘᓐᓃᑦ ᐊᒥᐊᒃᑯᓄᑦ 
ᑕᓯᕐᓂᒃ ᐊᒃᑐᐊᔪᓂᑦ ᓴᕕᒃᓴᕐᓂᐊᕐᓂᕐᓄᑦ. ᐊᖏᖅᑕᐅᓯᒪᔪᖅ ᐱᓕᕆᐊᖑᔪᖅ ᐃᓚᖃᕆᕗᖅ ᖄᒃᑲᓐᓂᐊᒍᑦ ᐃᒡᓗᖁᑎᖏᓐᓂᑦ 
ᕿᙳᐊᓂ ᑐᓚᒃᑕᕐᕕᖓᓐᓂ, ᐃᓚᖃᕐᓗᓂ ᓇᑉᐸᖅᑎᕆᓂᖅ ᐋᖅᑭᒃᓯᒪᐃᓐᓇᕐᓂᐊᖅᑐᒥ ᓴᕕᕋᔭᒃᓴᒥᑦ ᑐᓚᒃᑕᕐᕕᖕᒥᑦ, 4.2 ᒥᓕᐊᓐ 
ᑕᓐᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᖅ ᑲᑎᖅᓱᖅᓴᑕᐅᓯᒪᔪᖅ ᐊᒻᒪᓗ ᐅᑎᖅᑎᕆᓂᕐᒧᑦ ᐃᓂᐅᔪᒥᑦ, 3,500 ᑕᓐᓂ ᐃᑲᕐᕋᑕᒫᒥ 
ᐅᒥᐊᕐᔪᐊᒃᑯᑦ ᐅᓯᑲᑦᑕᐅᑎᓂᒃ, ᑕᖕᒫᕐᕕᖕᒥ ᐃᓄᖃᕈᓐᓇᖅᑐᓂ ᐱᓕᕆᔨᐅᓂᐊᖅᑐᓂᑦ, ᐊᒻᒪᓗ ᐊᖏᒡᓕᒋᐊᖅᑕᐅᓂᖓᓂ 
ᐅᕝᕙᓘᓐᓃᑦ ᓅᑕᐅᑎᖓᓂ ᒥᑦᑕᕐᕕᖕᒥ ᐱᓇᖕᓇᖓᓄᑦ ᐊᖏᖅᑕᐅᓇᓱᐊᖅᑐᖅ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᖅ 
ᑲᑎᖅᓱᖅᓴᑕᐅᓯᒪᔪᒧᑦ. ᐱᒋᐊᓕᕋᑖᖅᑎᓗᒍ ᑮᓇᐅᔭᓕᐅᕈᑎᑦ ᐱᓕᕆᒋᐊᕐᓂᖓᑕ ᐊᐅᓚᑕᐅᓂᖓ ᓂᕆᐅᒋᔭᐅᕗᖅ 
ᐃᖏᕐᕋᐃᓐᓇᕐᓂᐊᕐᓂᖓᓂ ᐊᑯᓂᐅᓂᖓᓂ ᐅᔭᕋᖕᓂᐊᕈᓐᓇᕐᓂᖏᓐᓂᑦ (ᓲᕐᓗ ᐊᕐᕌᒍᓄᑦ 21−ᓄᑦ), ᐊᒻᒪᓗ 
ᐃᖏᕐᕋᐃᓐᓇᕋᔭᖅᖢᓂ ᒪᓕᒡᓗᓂ ᓄᓘᔮᓂ ᐱᓕᕆᐊᖑᔪᖅ ᓯᕗᓪᓕᕐᒥ ᐊᖏᖅᑕᐅᓇᓱᐊᖅᑐᒧᑦ, ᐱᕙᓪᓕᐊᑎᑕᐅᓯᒪᓕᕈᓂ. 

1.3 ᓇᓗᓇᐃᔭᐅᑎ ᑖᔅᓱᒧᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᕋᐅᑎ 
ᐅᒃᑐᐱᕆ 29, 2014-ᒥ ᐹᕙᓐᓛᓐᑯᑦ ᑐᓂᓯᔪᔪᑦ ᑖᔅᓱᒥᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎ” ᑖᔅᓱᒧᖓ ᓄᓘᔮᓂ 
ᓴᕕᕋᔭᒃᓴᒥᒃ ᐅᔭᕋᖕᓂᐊᕐᕕᖕᒧᑦ ᑖᒃᑯᓄᖓ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᓄᑦ (ᑲᑎᒪᔩᑦ) ᐃᓱᒪᒋᔭᐅᖃᓯᐅᔾᔭᐅᖁᓪᓗᒍ; ᑖᒃᑯᐊ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐃᑦᑎᔭᐅᔪᔪᑦ ᑖᔅᓱᒥᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑕᐅᓇᓱᐊᖅᑐᒥᑦ 
ᖃᐅᔨᓴᖅᑕᐅᖁᔭᐅᓪᓗᓂ ᔪᓚᐃ 13, 2015-ᒥ. ᑖᓐᓇ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎ ᐃᓚᖃᓚᐅᖅᑐᖅ 
ᓇᑉᐸᖅᑎᕆᓂᕐᒥᑦ ᑖᔅᓱᒥᖓ ᑕᒪᒃᑯᓂᖓ ᖃᓄᐃᓕᐅᕐᓂᐅᔪᓂ ᖄᒃᑲᓐᓂᐊᒍᑦ ᖃᓄᐃᓐᓂᐅᔪᓄᑦ ᑐᕌᖓᖃᓯᐅᑎᔪᓂ ᑖᔅᓱᒧᖓ 
ᑎᑎᕋᖅᑕᐅᕐᖓᖅᓯᒪᔪᖅ ᓄᓘᔮᓂ ᐱᓕᕆᐊᖑᔪᖅ ᐊᒻᒪᓗ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ 
ᑐᒃᓯᕋᐅᑎ: 

 ᐊᓯᔾᔩᓂᕐᒧᑦ ᑕᕆᐅᒃᑯᑦ ᐅᓯᑲᑦᑕᕐᓂᕐᒥᑦ ᓴᕕᕋᔭᒃᓴᒥᑦ ᐊᕐᕌᒍᓕᒫ ᐃᓗᐊᓂ ᐅᓯᑲᑦᑕᕐᓂᕐᒥᑦ ᐱᖓᓲᔪᖅᑐᓄᑦ ᑕᖅᑭᓄᑦ 
ᐅᓯᑲᑦᑕᖔᓕᕐᓗᑎ ᐅᑭᐅᑉ ᐃᓗᐊᓂ (ᔪᓚᐃ 01-ᒥᑦ ᑎᓯᐱᕆ 31-ᒧᑦ), ᑐᕌᒐᖃᕐᓗᑎ ᐅᓯᑲᑦᑕᕐᓂᕐᒥᑦ ᓴᕕᕋᔭᒃᓴᒥᑦ 
ᓯᑯᓯᒪᙱᑎᓪᓗᒍ; 

 ᑐᕌᖓᖃᓯᐅᑎᔪᑦ ᐊᓯᔾᔨᕐᓂᐅᔪᑦ ᑖᕙᓂ ᕿᙳᐊᓂ ᐃᓂᒋᔭᐅᔪᒥᑦ ᐅᓯᑲᑦᑕᖁᔨᓂᕐᒧᑦ ᓯᑯᓯᒪᙱᑎᓪᓗᒍ ᐃᓚᖃᖃᔭᖅᑐᖅ 
ᐊᖏᒡᓕᒋᐊᖅᑎᕆᓂᕐᒥᑦ ᐊᖏᖅᑕᐅᓇᓱᐊᖅᑐᒥᑦ ᑭᖑᓪᓕᕐᒥ ᓴᕕᕋᔭᒃᓴᒥᑦ ᑐᓚᒃᑕᕐᕕᒃ ᓂᐅᕋᐃᕝᕕᖕᒥ ᐊᒻᒪ ᐅᒥᐊᕐᔪᐊᕐᒧᑦ 
ᐅᓯᑲᑦᑕᐅᑎᒥ ᐊᑲᐅᓈᖁᔨᒧᑦ ᐊᖏᓂᖅᓴᓄᑦ ᐅᒥᐊᕐᔪᐊᕐᓄᑦ; 

 ᒥᒃᖠᒋᐊᖅᑎᕆᓂᕐᒥᑦ ᖃᔅᓯᐅᓂᖏᓐᓂ ᐊᖏᖅᑕᐅᓇᓱᐊᖅᑐᒥᑦ ᖃᑦᑕᐅᔭᖅ ᐅᖅᓱᐊᓗᖃᐅᑦ ᐅᖅᓱᒃᑯᕕᒃ ᑖᕙᓂ ᕿᙳᐊᓂ 
ᑐᓚᒃᑕᕐᕕᖕᒥ ᐃᓂᒋᔭᐅᔪᒥᑦ; ᐊᒻᒪ 

 ᐃᓕᐅᕋᐃᓂᕐᒥᑦ ᐊᕙᓗᓯᒪᑦᑎᐊᖅᑐᒥ ᓴᕕᒃᓴᔭᓂᑦ ᓯᖃᓪᓕᑎᕆᓂᕐᒧᑦ ᕿᙳᐊᓂ ᑐᓚᒃᑕᕐᕕᖕᒥ ᐃᓂᒋᔭᐅᔪᒥᑦ. 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᑖᔅᓱᒥᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 
ᐊᖏᕈᑕᐅᓇᓱᐊᖅᑐᒥᑦ, ᐊᖏᓂᖓ ᑐᒃᓯᕋᐅᖕᒧᑦ ᐋᖅᑭᒋᐊᖅᑕᐅᔪᔪᖅ ᐹᕙᓐᓛᓐᑯᓐᓄ ᐃᓚᖃᕐᓗᓂ ᐊᖏᕈᑕᐅᓇᓱᐊᖅᑐᒥᑦ 
ᐅᑭᐅᖅᑕᖅᑐᒥ ᓄᓇᓯᐅᑎᑯᑖᓄᑦ ᐊᖅᑯᑎᒥ ᓴᖅᑭᔮᖅᑐᒥ ᓄᓘᔮᓂ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᐊᒻᒪ ᓴᖅᑭᔮᕙᒌᖅᑐᓂ ᐃᓂᓂ 
ᑖᕙᓂ ᕿᙳᐊᓂ ᑐᓚᒃᑕᕐᕕᖕᒥ ᐃᓂᒋᔭᐅᔪᒥᑦ. ᑖᓐᓇ ᐋᖅᑭᒋᐊᕈᑕᐅᕐᔪᐊᖅᑐᖅ ᑕᐃᒪᐃᓚᐅᖅᑐᖅ ᐊᖏᕈᑕᐅᓇᓱᐊᖅᑐᖅ 
ᑐᓂᔭᐅᒃᑲᓐᓂᓚᐅᕐᓂᖓᓄᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᓄᑦ (NPC) ᐃᓱᒪᒃᓴᖅᓯᐅᕈᑕᐅᒃᑲᓐᓂᖁᓪᓗᒍ ᐊᒻᒪ ᐱᓕᕆᐊᖃᓂᕐᒧᑦ 
ᐊᑐᖅᑕᐅᔭᕆᐊᓕᖕᓂᒃ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓᓄᑦ ᐸᕐᓇᐃᓂᕐᒧᑦ ᑎᓯᐱᕆ 19, 2016-ᒥ. ᑖᓐᓇ 
ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎ ᑐᓂᔭᐅᒃᑲᓐᓂᔪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᐅᔨᓴᖅᑕᐅᓂᕐᒧᑦ ᑲᑎᒪᔨᓄᑦ ᒫᓐᓇᕈᓘᔪᔪᖅ ᒪᐃ 29, 2018-ᒥ ᑖᓐᓇ ᐃᓚᖃᓚᐅᖅᑐᖅ ᓇᐃᓪᓕᒋᐊᖅᓯᒪᔪᒥᑦ ᖄᒃᑲᓐᓂᐊᒍᑦ 
ᖃᓄᐃᓕᐅᕈᑎᒃᓴᓄᑦ, ᐱᓗᐊᙳᐊᖅᑐᒥᑦ: 

 ᐊᖏᓪᓕᒋᐊᕐᓗᒋᑦ ᓴᕕᒃᓴᐃᑦ ᐅᔭᕋᓐᓂᐊᖅᑕᐅᓂᖏᑦ ᐊᒻᒪᓗ ᐊᐅᓪᓚᖅᑎᑦᑕᐅᓂᖏᑦ 4.2 ᒥᓕᐊᓐ ᑕᓐᔅᓂᑦ ᐊᕐᕌᒍᒥ 
ᐊᑕᐅᓯᕐᒥᑦ ᐊᑖᓂ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᓄᓘᔮᓂ ᐱᓕᕆᐊᖑᔪᖅ 12 ᒥᓕᐊᓐ 
ᑕᓐᓂ ᐊᕐᕌᒍᒥ ᐊᑕᐅᓯᕐᒥᑦ ᐅᑭᐅᖅᑕᑐᒃᑯᑦ ᐅᓯᑲᑦᑕᕐᓂᕐᒧᑦ ᐊᖅᑯᑎᖓᒍᑦ. 

 ᓴᓇᔭᐅᓂᖓ ᐊᒻᒪ ᐊᐅ<ᓂᖓ 110 ᑭᓚᒦᑕ ᓄᓇᓯᐅᑎᑯᑖᓄᑦ ᐊᖅᑯᑎᖓ ᓄᓘᔮᓂᑦ ᐅᓯᑲᑦᑕᕐᓂᕐᒧᑦ ᐊᖅᑯᑎᖓᓂ 
ᐊᑯᓐᓂᖏᓐᓂ ᐅᔭᕋᓐᓂᐊᕐᕕᒃ ᐊᒻᒪ ᕿᖑᐊᓂ ᑐᓚᑦᑕᕐᕕᖓᓂ, ᒪᓕᓐᓂᖃᖅᑐᖅ ᒫᓐᓇᐅᔪᒥᑦ ᐅᓯᖃᑦᑕᕐᕕᒃ ᐊᖅᑯᑎᖓᓂ. 
ᓄᓇᓯᐅᑎᑯᑖᓄᑦ ᐊᖅᑯᑏᖓ ᐃᓕᓯᒪᓕᑐᐊᕈᓂ ᐊᑐᕆᐊᖓ ᐊᐅᓚᓂᖃᐃᓐᓇᓂᐊᖅᑐᖅ, ᑭᓯᐊᓂ 
ᐊᑐᖅᑕᐅᖏᓐᓂᖅᓴᐅᓕᕐᓂᐅᖅᑐᖅ ᐹᕙᓐᓛᓐᑯᓐᓄᑦ ᐊᒻᒪ ᑭᓪᓕᖃᖅᑎᑕᐅᓗᓂ ᐃᖅᑲᓇᐃᔭᖅᑏᑦ ᐃᖏᕋᑎᑕᐅᓂᖏᓐᓄᑦ 
ᐊᒻᒪ ᓱᓇᒃᑯᑖᓄᑦ. 

 ᐊᖏᒡᓕᒋᐊᖅᑕᐅᓂᖓ ᐱᕈᖅᐸᓪᓕᐊᓂᖓ ᐊᒻᒪ ᐱᐅᓯᕚᓪᓕᖅᑕᐅᓂᖓ ᕿᙳᐊᓂ ᐃᒡᓗᖁᑎᖏᓐᓂ. ᐱᖃᑖ ᑐᓚᑦᑕᕐᕕᒃ 
ᑐᓚᕝᕕᐅᔪᓐᓇᖅᑐᑦ ᐅᓕᖃᖅᑐᓄᑦ ᐅᒥᐊᕐᔪᐊᓄᑦ; ᐊᐃᑉᐸᖓ ᐅᒥᐊᕐᔪᐊᓄᑦ ᐅᓯᓕᖅᓱᐃᕕᒃ, ᓄᓇᓯᐅᑎᑯᑖᓄᑦ ᐊᖅᑯᑎ 
ᓂᐅᕋᐃᓂᕐᒧᑦ ᐊᒻᒪ ᒪᑭᒪᑎᑕᐅᓂᖓᓄᑦ, ᐊᒻᒪ ᐱᖁᑎᕐᔪᐊᑲᓐᓃᑦ ᓴᖅᑭᖅᑎᑕᐅᓂᐊᖅᑐᑦ ᐊᒻᒪᓗ ᒪᑐᓯᒪᔪᒦᑦᑐᖅ 
ᓯᖁᓪᓗᑉᕕᒃ. 

 ᐋᖅᑭᒋᐊᖅᓯᓂᕐᒥᑦ ᐅᓯᖃᑦᑕᕐᓂᖅ ᖃᖓᒃᑰᕐᓂᖓ. ᐅᔭᕋᓐᓂᐊᖅᑕᐅᓯᒪᔪᓄᑦ ᐅᒥᐊᕐᔪᐊᖃᕐᓇᖅ ᑐᔅᓯᕌᖑᔪᔪᖅ ᔪᓚᐃ 1 
ᑎᑭᓪᓗᒍ ᓅᕕᐱᕆ 15, ᑭᓯᐊᓂ ᐊᖏᖅᑕᐅᖃᑦᑕᓂᐊᖅᑐᖅ ᐊᕐᕌᒍᑕᒫᑦ ᐅᖃᖃᑎᖃᕐᓗᑎ ᒥᑦᑎᒪᑕᓕᒻᒥ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂᑦ (HTO) ᑐᓐᖓᓂᖃᖅᑐᖅ ᓯᑯᖓ ᖃᓄᐃᓕᖓᓂᖓᓄᑦ ᐊᒻᒪ ᐃᔾᔪᓂᖓᓄᑦ. ᓇᓗᓇᐃᖅᑕᐅᔪᖅ ᐅᑭᐅᒃᑯᑦ 
ᑲᐅᒥᐊᕐᔪᐊᖃᖃᑦᑕᕐᓂᖅ ᐱᖃᓯᐅᔾᔭᐅᓯᒪᖏᑦᑐᖅ ᑐᔅᓯᕋᐅᒻᒥᑦ, ᐱᔾᔪᑎᒋᓪᓗᒍ ᐅᒃᑐᐱᕆ 24, 2017−ᒥᑦ, ᐱᔪᑎᒋᓪᓗᒍ 
ᐃᓱᒫᓘᑕᐅᔪᓄᑦ ᓄᓇᓕᓐᓄᑦ ᐱᔾᔪᑎᖃᖅᑐᓂᑦ ᓯᑯᐃᔭᐃᓂᕐᒧᑦ, ᐃᓚᒍᑕᖓ ᐲᖅᓯᓯᒪᓕᕐᒪᑦ ᐅᑭᒃᑯᑦ 
ᐅᒥᐊᕐᔪᐊᖃᖃᑕᓂᕐᒥᑦ ᑐᔅᓯᕋᐅᑎᒋᒋᐊᓐᖓᓚᐅᖅᑕᖓᓂᑦ. 

 ᐊᖏᒡᓕᒋᐊᖅᑕᐅᓂᖓ ᐊᑐᖅᑕᐅᕙᒌᖅᑐᒥ ᑐᔪᕐᒥᕕᐅᕙᒃᑐᒥ ᐅᔭᕋᖕᓂᐊᕐᕕᖕᒥ ᐃᓂᒋᔭᖓᓂ. 
 
ᑎᑎᖅᑲᓕᒫᑦ ᑖᔅᓱᒥᖓ ᐱᓕᕆᐊᖑᓇᓱᒃᑐᒧᑦ ᐃᓚᖃᖅᑐᑦ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᑲᑎᒪᔨᒃᑯᑦ (NIRB) ᐃᓄᖕᓄᑦ 
ᐅᖃᓕᒫᕐᕕᐊᓂ ᑖᔅᓱᒧᖓ ᓄᓘᔮᓂ ᐱᓕᕆᐊᖑᔪᒧᑦ ᐅᕙᓂ http://www.nirb.ca/project/123910. 

2.0 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ 

2.1 ᓇᐃᒡᓕᒋᐊᖅᓯᒪᔪᖅ ᐃᓄᓕᒫᓄᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒧᑦ 
ᖃᐅᔨᒪᑦᑎᐊᕆᐊᕐᓂᕐᒥᑦ ᑲᔪᓰᓐᓇᖅᑐᒥᑦ ᐅᔾᔨᕈᓱᖕᓂᕐᒥᑦ ᑲᑎᒪᔩᑦ ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖓᓂ ᐊᒻᒪᓗ ᑲᔪᖏᖅᓴᐃᓂᕐᒧᑦ 
ᐊᑑᑎᖃᑦᑎᐊᖅᑐᒥ ᐃᓚᐅᑎᑦᑎᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓂᒃ 
ᑲᔪᓯᑎᑦᑎᓚᐅᖅᑐᑦ ᓄᓇᓕᐅᔪᓂᒃ ᒥᑦᑎᒪᑕᓕᖕᒥ, ᐃᒡᓗᓕᖕᒥ, ᓴᓂᕋᔭᖕᒥ, ᖃᐅᓱᐃᑦᑐᕐᒥ, ᐃᒃᐱᐊᕐᔪᖕᒥ, ᐊᐅᓱᐃᑦᑐᕐᒥ, ᐊᒻᒪᓗ 
ᑲᖏᖅᑐᒑᐱᖕᒥ ᐊᑯᓐᓂᖏᓐᓂ ᔮᓄᐊᕆ 15 ᐊᒻᒪᓗ 29, 2019-ᒥ. ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ 
ᐊᒃᓱᕈᕋᓱᒃᑲᓗᐊᖅᑎᓪᓗᒋᑦ ᐸᕐᓇᐃᓂᕐᒧᑦ ᐅᓪᓗᖏᓐᓂ ᐊᒻᒪᓗ ᐃᖏᕐᕋᓂᖓᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓂᒃ ᓄᓇᓕᖕᓂ 
ᖃᓄᐃᓕᐅᕐᓂᐅᔪᓂ, ᑲᑎᒪᓃᑦ ᐃᓚᖏᑦ ᐊᑕᐅᑦᑎᒃᑰᖃᑎᖃᓚᐅᖅᑐᑦ ᓄᓇᓕᖕᓂ ᖃᓄᐃᓕᐅᕐᓂᐅᔪᓂ. 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ ᑲᔪᓯᑎᑕᐅᓚᐅᖅᑐᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᓂᖓ 
ᑐᕌᒐᕋᓚᐅᖅᑐᑦ: 

 ᐊᑐᐃᓐᓇᐅᑎᑦᑎᓂᕐᒥᑦ ᓇᐃᒡᓕᒋᐊᖅᓯᒪᔪᒥᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐊᕙᑎᓕᕆᓂᕐᒧᑦ ᐊᒃᑐᐃᓂᖃᕐᓂᕐᒧᑦ 
ᖃᐅᔨᓴᕐᓂᕐᒧᑦ ᐱᓕᕆᔾᔪᓯᖓᓂ; 

 ᐊᑐᐃᓐᓇᐅᑎᑦᑎᓂᕐᒥ ᑐᑭᓯᒋᐊᕈᑎᒃᓴᓂᑦ ᑖᔅᓱᒧᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᕋᐅᑎᒧᑦ ᐊᒻᒪᓗ 
ᖃᓄᖅ ᓄᓇᓕᐅᔪᑦ ᐊᒻᒪᓗ ᐃᓄᓕᒫᑦ ᐃᓚᐅᔪᓐᓇᕐᒪᖔᑦ; 

 ᓄᓇᓕᖕᓂᒥᐅᑕᐅᔪᑦ ᐱᕕᒃᓴᖃᑎᒋᐊᕐᓗᒋᑦ ᐊᐱᖅᑯᑎᒃᓴᖏᓐᓄᑦ ᐊᒻᒪᓗ ᐅᖃᐅᓯᒃᓴᓄᑦ ᓇᓚᐅᑦᑖᕈᑕᐅᓇᓱᐊᖅᑐᓄᑦ 
ᑕᐃᑲᓃᑦᑐᓂᒃ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎᖓᓂ ᐃᓚᖃᕐᓗᓂ 
ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᒥᑭᓪᓕᕚᓪᓕᑎᑦᑎᓇᓱᓐᓂᕐᒥᑦ ᐸᕐᓇᐅᑎᓄᑦ ᑖᔅᓱᒧᖓ ᐊᖏᕈᑕᐅᓇᓱᐊᖅᑐᒧᑦ ᐱᓕᕆᐊᒃᓴᒧᑦ; 
ᐊᒻᒪᓗ 

 ᐊᑐᐃᓐᓇᐅᑎᑦᑎᓂᕐᒥ ᑐᑭᓯᐅᒪᑦᑎᐊᑎᑦᑎᓂᕐᒥᑦ ᒫᓐᓇᐅᔪᖅ ᐊᒻᒪᓗ ᓴᖅᑭᑉᐸᓪᓕᐊᓛᖅᑐᓂᒃ ᐊᕕᒃᓯᒪᔪᓂᒃ ᓄᓇᕗᑦ 
ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᓯᖓᓂ ᑖᔅᓱᒧᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ” ᑐᒃᓯᕋᐅᑎᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑖᒃᑯᓄᖓ ᐃᓚᓕᐅᑎᓯᒪᓚᐅᖅᑐᑦ ᑭᒡᒐᖅᑐᐃᔨᐅᔪᓂ ᐊᓯᖏᓐᓂᒃ 
ᑎᒥᐅᔪᓂᑦ: 

 ᓄᓇᕗᒻᒥ ᐃᒪᕐᒧᑦ ᑲᑎᒪᔨᑦ: ᐊᓲᓪ ᑯᐱᓯᓅᕙ 
 ᓄᓇᕗᑦ ᒐᕙᒪᒃᑯᑦ: ᓈᑕᓕ ᐅ’ᒍᕋᐃᑎ ᐊᒻᒪᓗ ᐄᒪᓕ ᑕᐃᓗ 
 ᑲᓇᑕᒥ ᒐᕙᒪᒃᑯᑦ: ᐋᓕᒃᔅ ᐸᐅᐊ, ᐊᐃᒡᓂᔅ ᓴᐃᒪᓐᕚᓪᕕ, ᐊᒻᒪᓗ ᐳᕆᑦᔭᑦ ᑳᒻᐳᓪ 
 ᐃᓱᒪ ᑏᕖ: ᔮᓇᑕᓐ ᕈᕌᓐᔅ 

2.2 ᐋᖅᑭᒃᓱᖅᓯᒪᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᓂᐅᔪᑦ 

ᑖᒃᑯᐊ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ ᒪᑐᐃᖓᑎᑕᐅᓚᐅᖅᑐᑦ ᓄᓇᓕᖕᒥᐅᓕᒫᓄᑦ ᐊᒻᒪᓗ ᐃᓄᓕᒫᓄᑦ, ᑐᒧᐊᒃᓴᖃᖅᖢᑎᒃ 
ᐊᒻᒪᓗ ᓂᐅᖅᑲᒐᒃᓴᓂᒃ ᐊᑐᐃᓐᓇᐅᑎᑦᑎᓪᓗᑎᒃ, ᐊᒧᔭᒃᓴᖃᖅᖢᑎᒡᓗ ᐊᒻᒪᓗ ᑲᑎᒪᔭᖅᑐᖅᑐᓕᒫᑦ ᐊᑎᓕᐅᖁᔭᐅᖃᑦᑕᓚᐅᖅᑐᑦ 
ᐊᑐᓂ ᑲᑎᒪᓂᐅᔪᓂᑦ. ᑐᑭᓯᐅᒪᓂᖅᓴᐅᓕᖅᑎᑦᑎᓂᕐᒧᑦ ᐊᖏᕈᑕᐅᓇᓱᐊᖅᑐᒧᑦ ᐱᓕᕆᐊᒃᓴᒧᑦ, ᐊᒻᒪᓗ ᐃᓱᖏᑦ ᓴᖅᑭᑕᐅᔪᑦ 
ᐹᕙᓐᓛᓐᑯᑦ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎᖓᓂ ᐊᒻᒪᓗ ᓄᓇᕗᑦ ᐊᕙᑎᓕᕆᓂᕐᒥ 
ᑲᑎᒪᔨᖏᑕ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᕐᒧᑦ ᐱᓕᕆᔾᔪᓯᐊᓂ, ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 
ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᕐᒥᑦ ᐊᑐᓂ ᐃᓄᓕᒫᓄᑦ ᑐᑭᓯᐅᒪᑎᑦᑎᓂᕐᒧᑦ ᑲᑎᒪᓂᐅᔪᓂᑦ 
ᐊᑐᐃᓐᓇᐅᑎᑦᑎᓚᐅᖅᑐᓂᒃ ᓇᐃᒡᓕᒋᐊᖅᓯᒪᔪᒥᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐱᓕᕆᔾᔪᓯᖓᓂ, ᓇᓗᓇᐃᒃᑯᑕᖏᓐᓂᒃ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐊᒻᒪᓗ ᖃᐅᔨᔭᐅᓪᓚᕆᒃᓯᒪᔪᓂᑦ ᑕᐃᑲᓂ 
ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎᒧᑦ1. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᓴᖅᑭᔮᖅᑎᑕᖏᑦ ᖃᓪᓗᓈᑎᑑᖓᓚᐅᖅᑐᑦ ᐃᕐᖐᓐᓇᖅ ᐃᓄᒃᑎᑐᑦ ᑐᓵᔨᖃᖅᖢᑎᒃ ᐊᒻᒪᓗ ᐃᓄᓕᒫᑦ ᑲᔪᖏᖅᓱᖅᑕᐅᓚᐅᖅᑐᑦ 
ᐊᑐᐃᓐᓇᐅᑎᑦᑎᓂᕐᒥᑦ ᐅᖃᐅᓯᒃᓴᒥᓂᒃ ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ, ᐊᕙᑎᓕᕆᓂᕐᒧᑦ ᐊᒻᒪᓗ ᐃᓅᖃᑎᒌᒃᑐᓂᑦ 
ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᕕᐅᑐᐃᓐᓇᕆᐊᖃᕐᓂᖏᓐᓂᒃ, ᖃᐅᔨᔭᐅᓂᑰᔪᑦ ᓴᖅᑭᔮᖅᑎᑕᐅᔪᑦ ᑖᔅᓱᒧᖓ ᑭᖑᓪᓕᖅᐹᒧᑦ 
ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎᒧᑦ, ᐊᒻᒪᓗ ᐃᓱᒫᓘᑎᒃᓴᓂᑦ ᑐᕌᖓᔪᓂᒃ ᐊᖏᕈᑕᐅᓇᓱᐊᖅᑐᒧᑦ 
ᐱᓕᕆᐊᒃᓴᒧᑦ. 

                                       
1 ᑎᑎᖅᑲᐃᑦ ᓇᓗᓇᐃᒃᑯᑕᖏᑦ: 320552-320620; 320623-320633 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 5 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᑕᒪᕐᒥᒃ ᑎᑎᕋᖅᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ ᐅᖃᐅᓰᑦ ᐱᔭᐅᔪᓐᓇᓚᐅᖅᑐᑦ ᐃᓄᓕᒫᓄᑦ ᑲᑎᒪᓂᕐᒥᑦ, ᐅᖃᐅᓯᒃᑯᑦ ᐅᖃᐅᓰᑦ 
ᓂᐱᓕᐅᖅᑕᐅᓚᐅᖅᖢᑎᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᑭᒑᖅᑐᐃᔨᐅᔪᓂᒃ ᐊᓯᖏᓐᓂᑦ 
ᑎᒥᐅᔪᓂᑦ. ᑎᑎᕋᖅᓯᒪᔪᑦ ᐅᖃᐅᓯᒃᓴᐃᑦ ᑐᓐᓂᕆᕙᐅᓚᐅᖅᑐᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐃᓚᓕᐅᑎᓯᒪᔪᑦ ᑕᒡᕙᓂ 
ᐃᓚᓕᐅᔾᔭᐅᓯᒪᔪᖅ A. ᑖᒃᑯᐊ ᐃᓄᓕᒫᓄᑦ ᑐᓴᐅᒪᑎᑦᑎᓂᕐᒧᑦ ᑲᑎᒪᓂᐅᔪᑦ ᐃᓚᖃᓚᐅᕐᒥᔪᑦ ᑭᒃᑯᓕᒫᓄᑦ ᒪᑐᐃᖓᑎᑕᐅᓪᓗᓂ 
ᐅᓐᓄᓴᒃᑯᑦ ᐅᐸᒍᑎᔪᑦ ᐅᖃᐅᓯᖃᕈᓐᓇᕈᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᕐᒧᑦ 
ᐱᓕᕆᔾᔪᓯᖓᓂ ᐊᒻᒪᓗ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᓴᖅᑭᑕᐅᓯᒪᔪᓂᒃ ᑕᐃᑲᓂ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ 
ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᒃ, ᐊᒻᒪᓗ 
ᑭᒡᒐᖅᑐᐃᔨᐅᔪᓂᑦ ᐊᓯᖏᓐᓂᒃ ᑎᒥᐅᔪᓂᑦ ᐋᖅᑭᒃᓱᖅᓯᒪᓪᓚᕆᙱᑦᑐᒃᑯᑦ. 
ᐊᑐᓂ ᓄᓇᓕᐅᔪᒥ, ᐊᐱᖅᑯᑎᒃᓴᑦ ᐅᕝᕙᓘᓐᓃᑦ ᐃᓱᒫᓘᑎᒋᔭᐅᔪᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ, ᐊᑐᓂ ᖃᓄᐃᓕᖓᓂᐅᔪᒥᑦ, 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᖃᑦᑕᓚᐅᖅᑐᑦ ᖃᓄᖅ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ ᓂᐱᓕᐅᖅᑕᐅᓚᐅᕐᒪᖔᑦ 
ᐊᒻᒪᓗ ᐃᓱᒪᒋᔭᐅᖃᓯᐅᑎᒐᔭᖅᑐᑦ ᑲᑎᒪᔨᓄᑦ ᖃᐅᔨᓴᕐᓂᖃᖅᑎᓪᓗᒋᑦ ᑐᒃᓯᕋᐅᑕᐅᔪᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑲᔪᖏᖅᓴᐃᓚᐅᕐᒥᔪᑦ ᓄᓇᓕᖕᓂᒥᐅᑕᓂᑦ ᐊᑐᐃᓐᓇᐅᑎᑦᑎᓂᕐᒥᑦ ᐅᖃᐅᓯᒃᓴᖏᓐᓂᒃ ᐊᑐᕐᓗᑎ ᓄᓇᕗᑦ ᐊᕙᑎᓕᕆᓂᕐᒥ 
ᑲᑎᒪᔨᖏᑕ ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ ᖃᓪᓗᓈᑎᑐᑦ ᐅᕝᕙᓘᓐᓃᑦ ᐃᓄᒃᑎᑐᑦ. ᑕᐃᒫᒃ ᐱᓕᕆᓂᖃᖅᑎᓪᓗᒋᑦ 
ᑐᑭᓯᐊᒪᓂᖃᖅᑎᑦᑎᒃᑲᓐᓂᓚᐅᖅᑐᖅ ᑖᔅᓱᒥᖓ, ᐊᒻᒪᓗ ᐊᓕᐊᓇᐃᒍᓱᓐᓂᕐᒥᑦ, ᖃᓄᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᑐᖅᐸᖕᒪᖔᑦ ᐃᓄᓕᒫᓂᑦ ᐅᖃᐅᓯᒃᓴᕆᔭᐅᔪᓂᒃ ᐊᒻᒪᓗ ᑐᓴᕐᕕᖃᕐᓂᕐᒥᑦ ᖃᐅᔨᓴᕐᓂᐅᔫᑉ ᐱᓕᕆᔾᔪᓯᖓᑎᒍᑦ. 

2.3 ᑲᑎᒪᓂᕐᒧᑦ ᓱᓇᒃᑯᑖᑦ 
ᐊᑐᓂ ᐃᓄᓕᒫᖅᑎᑦᑎᓂᕐᒥᑦ ᑲᑎᒪᓂᕐᒥᑦ, ᑖᒃᑯᐊ ᓱᓇᒃᑯᑖᑦ ᐊᑐᐃᓐᓴᐅᑎᑕᐅᓚᐅᖅᑐᑦ:  
 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ  

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᖅᓯᒪᔪᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ 
ᒪᓕᒃᑕᐅᔭᕆᐊᓖᑦ ᐹᕙᓐᓛᓐ ᓴᕕᒃᓴᖅᓯᐅᖅᑏᑦ ᑯᐊᐸᕇᓴᖓᑕ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ 
(ᖃᓪᓗᓈᑎᑐᑦ) 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᒪᓕᒃᑕᐅᖁᔭᐅᔪᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

 ᓄᓇᕗᒻᒥ ᐊᖏᕈᑎ (ᖃᓪᓗᓈᑎᑐᑦ) 

 ᐹᕙᓐᓛᓐ ᑭᖑᓪᓕᖅᐹᒧᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ ᐃᓚᒋᐊᕈᑎ (ᖃᕋᓴᐅᔭᒃᑯᑦ ᐊᔾᔨᖓ) 

 ᑕᑯᒃᓴᐅᑦᑎᐊᖅᑐᑦ ᓄᓇᙳᐊᑦ ᐱᓕᕆᐊᑉ ᐃᓗᓕᖏᓐᓄᑦ ᐊᒻᒪᓗ ᑐᒃᓯᕋᐅᑕᐅᔪᓄᑦ ᐊᓯᔾᔨᕐᓂᐅᔪᓄᑦ 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) 

 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (ᖃᓪᓗᓈᑎᑐᑦ) 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖁᓖᑦ (10) ᐊᑦᑎᓂᖅᐹᒃᑯᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ 
ᐊᑐᖅᑕᐅᔭᕆᐊᓖᑦ 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑭᖑᓪᓕᖅᐹᖁᑎᖓ ᐊᕐᕌᒍᑕᒫᑦ ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓕᐊᖓ ᖃᓪᓗᓈᑎᑐᑦ 
(ᖃᕋᓴᐅᔭᒃᑯᑦ ᐊᔾᔨᖓ) 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑎᓕᐅᕐᕖᑦ ᑎᑎᖅᑲᑦ 

2.4 ᑲᑐᒪᔾᔪᑎᒃᓴᑦ ᐊᒻᒪᓗ ᐃᓂᒋᔭᐅᓂᐊᖅᑐᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᖃᑎᖃᓚᐅᖅᑐᑦ ᓄᓇᓕᖕᓂ ᑲᑐᔾᔨᖃᑎᒌᖑᔪᓂ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᓚᐅᖅᑐᖅ ᑎᑭᓐᓂᐊᕐᓂᖏᓐᓄᑦ ᓈᒻᒪᓈᕋᓱᐊᕐᓂᕐᒧᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ. 
ᐃᓄᓕᒫᓄᑦ ᑲᑎᒪᑎᑦᑎᓃᑦ ᐸᕐᓇᑕᐅᓯᒪᓚᐅᖅᑐᑦ ᒪᕐᕉᖕᓄᑦ (2) ᐅᓪᓗᓄᑦ ᐊᑐᓂ ᓄᓇᓕᐅᔪᓂ, ᐅᓪᓗᒃᑯᑦ ᑲᑎᒪᓂᕐᒧᑦ 
ᐋᖅᑭᒃᓱᐃᓪᓗᑎ 2:00-ᒥᑦ 4:00-ᒧᑦ ᐅᓐᓄᓴᒃᑯᑦ ᐊᒻᒪᓗ ᐅᓐᓄᒃᑯᑦ ᑲᑎᒪᓂᕐᒥᑦ ᐱᒋᐊᖅᖢᓂ 6:30-ᒥ ᐅᓐᓄᒃᑯᑦ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐳᓚᕋᓚᐅᖅᑐᑦ ᑖᒃᑯᓄᖓ ᓄᓇᓕᐅᔪᓄᑦ: 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 6 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᓄᓇᓕᑦ ᑲᑎᒪᕕᐅᓂᐊᖅᑐᖅ ᐅᓪᓗᖓ ᑲᑎᓪᓗᒋᑦ ᐅᐸᒍᑎᓯᒪᔪᑦ 
ᒥᑦᑎᒪᑕᓕᒃ ᐊᑦᑕᑳᓕᒃ ᓄᓇᓕᐅᑉ ᑲᑎᒡᕕᖓ ᔭᓄᐊᕆ 15, 2019 47 
ᐃᒡᓗᓕᒃ ᖃᒡᒋᕕᒃ ᓄᓇᓕᐅᑉ ᑲᑎᒡᕕᖓ ᔮᓄᐊᕆ 16-17, 2019 34 
ᓴᓂᕋᔭᒃ ᓄᓇᓕᐅᑉ ᑲᑎᒡᕕᖓ ᔮᓄᐊᕆ 18-19, 2019 23 

ᖃᐅᓱᐃᑦᑐᖅ ᓄᓇᓕᐅᑉ ᑲᑎᒡᕕᖓ ᔮᓄᐊᕆ 21-22, 2019 14 
ᐃᒃᐱᐊᕐᔪᒃ ᐊᑭᓐᓇᕐᒥᐅᑦ ᓄᓇᓕᐅᑉ ᑲᑎᒡᕕᖓ ᔮᓄᐊᕆ 23-24, 2019 21 
ᐊᐅᓱᐃᑦᑐᖅ ᓄᓇᓕᐅᑉ ᑲᑎᒡᕕᖓ ᔮᓄᐊᕆ 25-26, 2019 17 
ᑲᖏᖅᑐᒑᐱᒃ ᖁᓗᐊᖅ ᖁᑦᑎᖕᓂᖅᓴᖅ ᐃᓕᓐᓂᐊᕐᕕᒃ ᔮᓄᐊᕆ 28-29, 2019 44 

2.5 ᓴᖅᑭᔮᖅᑎᑦᑎᓃᑦ 
ᐃᓄᓕᒫᓂᒃ ᑐᓴᐅᒪᑎᑦᑎᓂᖅ ᐱᒻᒪᕆᐅᕗᖅ ᐊᑑᑎᖃᑦᑎᐊᖅᑐᒧᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑕᐃᒪᐃᒍᑕᐅᕙᒃᖢᓂᓗ ᓄᓇᕗᑦ 
ᐊᕙᑎᓕᕆᓂᕐᒥ ᑲᑎᒪᔨᖏᑦ ᓄᓇᓕᖕᓂ ᑐᑭᓯᒋᐊᕈᑎᖃᕐᓂᕐᒧᑦ ᑲᑎᒪᓂᖏᓐᓄᑦ. ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ 
ᑐᓴᐅᒪᑎᑦᑎᓚᐅᖅᑐᑦ ᓄᓇᓕᐅᔪᓂ ᑲᑎᒪᓂᐅᓛᖅᑐᓂ ᐊᔾᔨᒌᙱᑦᑐᓂ ᓴᖅᑭᔮᖅᑎᑦᑎᓂᒃᑯᑦ ᑎᑎᕋᖅᓯᒪᔪᓂ ᐱᕙᓪᓕᐊᔪᓕᕆᓃᑦ, 
ᓈᓚᐅᑎᒃᑯᑦ, ᐊᒻᒪᓗ ᑕᓚᕖᓴᒃᑯᑦ ᓴᖅᑭᔮᖅᑎᑦᑎᓂᒃᑯᑦ. ᐊᔾᔨᖏᑦ ᓴᖅᑭᔮᖅᑎᑦᑎᓃᑦ ᐊᑐᐃᓐᓇᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑕ ᐃᓄᓕᒫᓄᑦ ᐊᑎᓕᐅᖅᑕᐅᕕᖓᓂ 2. 
 
ᐱᕙᓪᓕᐊᔪᓕᕆᓃᑦ ᓇᓗᓇᐃᔭᖅᓯᒪᔪᑦ 
ᐱᕙᓪᓕᐊᔪᑦ ᑎᑎᕋᖅᓯᒪᔪᑦ 
 

ᐱᕙᓪᓕᐊᔪᓂ ᐅᖃᓕᒫᖅᑕᐅᕙᒃᑐᓂ ᓴᖅᑭᔮᖅᑎᑦᑎᓚᐅᖅᑐᑦ ᖃᓪᓗᓈᑎᑐᑦ, ᐃᓄᒃᑎᑐᑦ, 
ᐊᒻᒪᓗ ᐅᐃᕖᑎᑐᑦ ᓴᖅᑭᑕᐅᓚᐅᖅᑕᑦ ᑕᐃᑲᓂ ᓄᓇᑦᓯᐊᕐᒥ ᐱᕙᓪᓕᐊᔪᓂ ᒪᕐᕉᖕᓄᑦ (2) 
ᐱᓇᓱᐊᕈᓯᕐᓄᑦ ᐱᒋᐊᕈᑕᐅᓚᐅᙱᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ.  

ᓈᓚᐅᑎᒃᑯᑦ 
 

ᐃᓄᓕᒫᓄᑦ ᑐᓴᒐᒃᓴᓕᐊᖑᔪᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ 
ᐊᑐᐃᓐᓇᐅᑎᑕᐅᓚᐅᖅᑐᑦ ᓈᓚᐅᑎᖃᕐᕕᓐᓄᑦ ᐊᑐᓂ 7-ᓂ ᓄᓇᓕᐅᔪᓂ ᑲᓇᑕᒥ 
ᓈᓚᐅᑎᓕᕆᔨᒃᑯᓪᓗ ᑯᐊᐳᕇᓴᓐ (ᓰᐲᓰ) ᐃᖃᓗᐃᑦ ᓈᓚᐅᑎᖓ ᑐᓴᒐᒃᓴᖅ 
ᐅᖃᓕᒫᖅᑕᐅᖁᔭᐅᓪᓗᓂ ᓈᓚᐅᑎᒃᑯᑦ ᒪᕐᕈᐃᖅᓱᕐᓗᑎ ᖃᐅᑕᒫᑦ, ᐱᒋᐊᖅᖢᑎ 
ᐊᑕᐅᓯᕐᒥᑦ (1) ᐱᓇᓱᐊᕈᓯᕐᒥ ᐅᓪᓗᖓ ᑎᑭᓐᓇᓱᓐᓂᖓᓂ ᐊᑐᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᑦᑎᓂᐊᖅᑎᓪᓗᒋᑦ. 

ᐊᑭᓐᓇᕐᒥᐅᑕᑦ 
 

ᑐᑭᓕᐅᖅᓯᒪᔪᖅ ᐊᑭᓐᓇᕐᒥᐅᑕᖅ ᓴᖅᑭᔮᖅᑎᑦᑎᓪᓗᓂ ᐅᓪᓗᖓᓂ, ᓇᒦᓛᕐᓂᖏᑦ ᐊᒻᒪᓗ 
ᖃᔅᓯᒧᐊᖅᑎᓪᓗᒍ ᓇᒃᓯᐅᔾᔭᐅᓚᐅᖅᑐᖅ ᓄᓇᓕᖕᓂᒥᐅᑕᕐᓄᑦ, ᓄᓇᓕᖕᓂ 
ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ ᕼᐋᒪᓚᒃᑯᑦ ᐊᒡᓚᒡᕕᖓᓄᑦ ᓴᖅᑭᔮᖅᑎᑕᐅᖁᔭᐅᓪᓗᑎ 
ᐊᑐᓂ ᓄᓇᓕᐅᔪᓂ. ᖄᒃᑲᓐᓂᐊᒍᑦ, ᐊᑭᓐᓇᕐᒥᐅᑕᑦ ᓴᖅᑭᔮᖅᑎᑕᐅᓂᖏᑦ 
ᖃᐅᔨᒋᐊᖅᑕᐅᓚᐅᖅᑐᑦ ᐃᖅᑲᓇᐃᔭᖅᑏᑦ ᑎᑭᒐᐃᒻᒪᑕ ᐊᑐᓂ ᓄᓇᓕᐅᔪᒧᑦ ᐊᒻᒪᓗ 
ᐊᑭᓐᓇᕐᒥᐅᑕᒃᑲᓐᓃᑦ ᓴᖅᑭᑕᔮᖅᑎᑕᐅᓚᐅᖅᑐᑦ ᓇᖕᒥᓂᕆᔭᐅᓪᓗᐊᑕᖅᑐᓂᒃ ᐊᒻᒪᓗ 
ᓄᓇᓕᖕᓂ ᐃᓂᐅᔪᓂᒃ ᓴᖅᑭᔮᓚᐅᙱᑉᐸᑕ (ᓲᕐᓗ, ᓂᐅᕕᕐᕕᖕᒥ ᐊᒻᒪᓗ ᑯᐊᐸᒃᑯᓐᓂ, 
ᕼᐋᒻᒪᓚᒃᑯᑦ ᐊᓪᓚᕝᕕᖏᓐᓂ, ᐊᓯᖏᓪᓗ). 

ᑕᕐᕆᔭᕈᓐᓇᐅᑎᒃᑯᑦ 
 

ᓰᐲᓰᒃᑯᑦ ᑕᕐᕆᔭᕈᓐᓇᐅᑎᒃᑯᑦ ᓴᖅᑭᔮᖅᑎᑦᑎᓚᐅᖅᑐᑦ ᖃᐅᑕᒫᑦ ᒪᕐᕉᖕᓄᑦ (2) 
ᐱᓇᓱᐊᕈᓰᓐᓄᑦ ᑲᑎᒪᓂᖃᓚᐅᙱᑎᓪᓗᒋᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

ᐊᓯᖏᑦ ᐊᑐᓂ ᓄᓇᓕᐅᔪᒧᑦ ᑎᑭᒐᐃᒻᒪᑕ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐳᓚᕋᑲᐃᓐᓇᖃᑦᑕᓚᐅᖅᑐᑦ ᓄᓇᓕᖕᓂ ᑲᑐᔾᔨᖃᑎᒌᖑᔪᓂ ᐅᐸᒍᑎᖁᔨᓂᕐᒧᑦ 
ᐃᓄᓕᒫᓄᑦ ᑲᑎᒪᑎᑦᑎᓂᐅᔪᓂᒃ, ᑖᒃᑯᐊᓗ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖑᔪᓂ, ᕼᐋᒪᓚᒃᑯᑦ ᐊᒡᓚᒡᕕᖏᑦ, ᐃᓕᓐᓂᐊᕐᕖᑦ, ᓈᓚᐅᑏᑦ ᐊᒻᒪᓗ 
ᐊᓯᖏᓐᓂ ᐊᔪᕐᓇᙱᒐᐃᒻᒪ. 

 
 

                                       
2 ᑎᑎᖅᑲᐃᑦ ᓇᓗᓇᐃᒃᑯᑕᖏᑕ ᓈᓴᐅᑎᖏᑦ 321525-321550, 321553-54, 321559-321562 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 7 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 
ᓇᓗᓇᐃᔭᐅᑎ 1: ᒥᑦᑎᒪᑕᓕᖕᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ 

 

3.0 ᓇᐃᓪᓕᒋᐊᖅᓯᒪᔪᒃᑯᑦ ᓇᓗᓇᐃᖅᑕᐅᓯᒪᔪᓂᒃ ᐊᑲᐅᙱᓕᐅᕈᑕᐅᔪᓂᒃ 
ᐅᑯᐊ ᑕᕝᕙ ᓇᐃᓈᖅᓯᒪᔪᑦ ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ ᐅᖃᐅᓯᒃᓴᐃᑦ. ᑖᒃᑯᐊ ᐅᖃᐅᓯᒃᓴᐃᑦ ᐋᖅᑭᒃᓱᖅᑕᐅᓯᒪᔪᑦ 
ᓴᖅᑮᓂᕐᒥᑦ ᐱᓕᕆᐊᓂᑦ ᑲᒪᒋᔭᐅᔭᕆᐊᓕᖕᓂᒃ ᑕᒡᕘᓇ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ ᖃᐅᔨᓴᐃᓂᖃᖅᑎᓪᓗᒋᑦ ᑖᔅᓱᒧᖓ 
ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ, ᐅᖃᐅᓯᒃᓴᕆᔭᐅᔪᑦ ᑐᕌᖓᔪᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ 
ᖃᓄᐃᓕᐅᕈᑕᐅᔪᓄᑦ, ᐊᒻᒪᓗ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᑦ.  

3.1 ᒥᑦᑎᒪᑕᓕᒃ 

ᓇᐃᓪᓕᒋᐊᖅᓯᒪᔪᓂᒃ ᐅᖃᐅᓯᒃᓴᓂᑦ, ᐃᓱᒫᓘᑎᒋᔭᐅᔪᓂᒃ ᐅᕝᕙᓘᓐᓃᑦ ᐊᐱᖅᑯᑎᓂ ᓴᖅᑭᑕᐅᔪᓂᒃ ᓄᓇᓕᖕᓂᒥᐅᑕᐅᔪᓄᑦ 
ᐊᕕᒃᑐᖅᓯᒪᔪᑦ ᑕᐅᒎᓯᑎᒍᑦ: 

ᐊᕙᑎ 
 ᐱᒋᐊᕈᑕᐅᔪᖅ 2 ᐊᑯᓂᐊᓗᒃ ᐅᖃᐅᓯᐅᓯᒪᓕᖅᑐᖅ. ᐅᖃᐅᓯᕆᓯᒪᔭᕗᑦ ᐊᒃᑐᐃᓂᐅᒐᔭᖅᑐᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ 

ᐊᒃᑐᐃᓂᐅᑐᐃᓐᓇᕆᐊᓕᖕᓂᒃ ᐊᖏᒡᓕᒋᐊᖅᑕᐅᓂᖓᓄᑦ. ᐊᕙᑎ ᖃᓄᖅ ᐊᒃᑐᖅᑕᐅᓯᒪᕙ, ᐱᓗᐊᙳᐊᖅᑐᒥ ᑕᐅᕙᓂ 
ᑕᓯᐅᔭᕐᒥ? ᓈᓴᐅᑎᓂᑦ ᑕᑯᓚᐅᖅᓯᒪᖅᑰᔨᙱᑦᑐᒍᑦ. ᑖᓐᓇ ᐱᓕᕆᐊᒃᓴᖅ ᑲᔪᓯᑎᑕᐅᓐᓂᕈᓂ, ᑖᒃᑯᐊ ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕼᐋᒪᓚᒃᑯᑦ 
ᐃᓱᒪᓕᐅᕈᑎᖃᑎᖃᕈᓐᓇᕋᔭᖅᑐᑦ ᐃᓕᔅᓯ ᑲᑎᒪᔨᖏᓐᓂᒃ. ᐅᓄᖅᑐᓂᑦ ᐅᒥᐊᕐᔪᐊᖃᕋᔭᖅᑐᒍᑦ 
ᖃᐅᔨᓴᖅᑕᐅᒐᔭᙱᑦᑐᖅᑲᐃ? ᖃᔅᓯᓂ ᐅᒥᐊᕐᔪᐊᓂ ᑕᐃᑯᖓᖅᑐᖃᕈᓐᓇᕋᔭᖅᐸ ᑕᓯᐅᔭᕐᒧᑦ? ᑕᒪᓐᓇ 
ᓇᐅᑦᑎᖅᓱᐅᖅᑕᐅᔭᕆᐊᓕᒃ. ᑕᐃᒪᐃᙱᒃᑯᓂ, ᓄᓇᓕᖕᓂᒥᐅᑕᐅᔪᑦ ᓄᖅᑲᖓᓕᖅᑎᑦᑎᒍᓐᓇᓪᓗᐊᖅᑐᑦ ᑕᓯᐅᔭᐅᒃᑯᑦ 
ᐅᓯᑲᖅᑕᕐᓂᐅᔪᒥᑦ. ᐅᒥᐊᕐᔪᐊᑦ ᑕᒪᐅᙵᓲᖑᒻᒪᑕ ᓇᑭᑐᐃᓐᓇᖅ ᓄᓇᕐᔪᐊᕐᒥᑦ. ᐆᒪᔪᕋᓛᓂᑦ ᓇᒃᓴᖃᑦᑕᖅᑐᑦ ᓇᑭᑐᐃᓐᓇᖅ 
ᐊᒻᒪᓗ ᐊᒃᑐᐃᓂᖃᓲᑦ ᐆᒪᔪᓂᑦ ᑕᕆᐊᕐᔪᐊᕐᒥᑦ. ᐅᖃᓚᐅᕋᕕᑦ ᒫᔾᔨᒥᑦ ᐅᑎᓐᓂᐊᕐᓂᕋᖅᖢᑎᒃ. ᐊᓕᐊᓂᒋᔭᖃᖅᑐᑎᑦ 
ᑎᑎᕋᐅᔭᖅᐸᒃᖢᑎ: ᑎᑎᕋᐅᔭᕈᕕᖅᑲᐃ ᐹᕙᓐᓛᓐᑯᑦ ᐱᓕᕆᐊᖃᖅᓯᒪᔭᖏᓐᓂᒃ. ᐅᑎᖅᑎᑕᐅᔪᓐᓇᕐᓂᕈᓂ 
ᐱᐅᔪᒻᒪᕆᐅᒐᔭᖅᑐᖅ. ᐅᖃᓚᐅᕋᕕᑦ ᒫᔾᔨᒥᑦ ᐅᑎᓐᓂᐊᕐᓂᕋᖅᖢᑎᒃ. 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 8 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 ᑕᓯᐅᔭᕐᔪᐊᕐᒥ ᐅᓄᖅᑐᒻᒪᕆᖕᓂᒃ ᐆᒪᔪᓂᒃ ᐃᖏᕐᕋᔪᖃᓲᖅ ᕿᙳᐊᓄᑦ. ᑑᒑᓖᑦ ᐅᓄᖅᑐᑦ ᕿᑐᕐᖏᐅᖅᐸᒃᑐᑦ ᑕᐅᕙᓂ 
ᐊᒻᒪᓗ ᐃᖃᓗᓕᒻᒪᕆᐅᓪᓗᓂ. ᑕᕆᐅᕐᒥᐅᑕᑦ ᐃᖃᓗᐃᑦ ᐅᓄᕐᓂᖅᓴᐅᓕᖅᑐᑦ. ᐃᖃᓗᐃᑦ ᓱᕙᐃᔭᓐᓂᖅᓴᐅᕙᒃᑐᑦ ᑕᒃᐹᓂ. 
ᑕᕆᐅᕐᒥᐅᑕᑦ ᐃᖃᓗᐃᑦ ᐱᐅᙱᑦᑐᒥᑦ ᐊᒃᑐᖅᑕᐅᓛᖅᑐᑦ ᐅᒥᐊᕐᔪᐊᕐᓄᑦ ᓲᖃᐃᒻᒪ ᒥᑭᓐᓂᖅᓴᐅᔪᓂᒃ ᓂᕆᖃᑦᑕᖅᑐᑦ. 
ᐊᒃᑐᐃᓂᖃᕐᕕᐅᓂᐊᖅᐸᑕ, ᓄᓇᓕᖕᓂᒥᐅᑕᐅᔪᑦ ᐊᒃᑐᐃᓂᖃᕐᕕᐅᒐᔭᕐᒥᔪᑦ. ᑕᒪᑐᒪᓂ ᐊᐅᔭᐅᔪᒥᑦ, ᓄᓇᓕᖕᓂᒥᐅᑕᐅᔪᑦ 
ᑑᒑᓕᓚᐅᙱᑦᑐᑦ ᐊᒻᒪᓗ ᓂᕿᒃᓴᖃᙱᑦᑐᑦ ᐅᑭᐅᖑᓂᐊᖅᑐᒧᑦ. ᑕᒪᓐᓇ ᐃᓱᒪᒥᐅᑕᕆᓂᐊᖅᐸᐃ ᐱᓕᕆᐊᖃᓂᕐᓂ. 
ᐊᑲᐅᙱᓕᐅᕈᑎᕗᑦ ᑲᒪᒋᔭᐅᕙᓪᓕᐊᖏᑦᑐᑦ. ᐊᐅᓪᓚᖅᓯᒪᓕᕈᔅᓯ ᓄᓇᓕᖕᓂᒥᐅᑕᐅᔪᑦ ᓈᓚᐅᑎᒃᑰᓕᓛᖅᑐᑦ 
ᐅᖃᐅᓯᒃᓴᒥᓂ ᐅᖃᐅᓯᖃᕐᓗᑎ. ᑐᒃᓯᕋᖅᐳᖓ ᒥᑦᑎᒪᑕᓕᒃ ᐱᕕᒃᓴᖃᖅᑎᑕᐅᓂᖅᓴᐅᓗᓂ ᐅᖃᐅᓯᒃᓴᒥᓄᑦ 
ᑐᐊᕕᖅᑎᑕᐅᖏᓪᓗᑎ. 

 
 ᓄᓇᕐᔪᐊᕐᒥᑦ ᐅᓂᒃᑳᓗᐊᑦ (ᐱᕙᓪᓕᐊᔪᑦ): ᒍᕇᓐᐲᔅ (ᓯᕐᓈᖅᑎᒃᑯᑦ) ᖃᐅᔨᓚᐅᖅᑐᑦ ᐅᒥᐊᕐᔪᐊᖑᔪᑦ ᐲᓰᒥ 

ᓂᐱᖃᓗᐊᕐᓂᖏᓐᓂᒃ ᐊᒻᒪᓗ ᐅᓄᙱᓐᓂᖅᓴᓂᒃ ᐋᕐᓗᒃᑕᖃᓕᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ. 
 

 ᐃᒥᕐᒥᑦ ᐃᒥᕈᓐᓇᐃᓪᓕᔪᒍᑦ ᐅᔭᕋᖕᓂᐊᕐᕕᐅᑉ ᖃᓂᒋᔭᖓᓂ. ᐃᖅᑲᓇᐃᔭᖅᑎᐅᔪᑦ ᑕᒃᐹᓂ ᖃᐅᔨᒪᔪᑦ ᐃᒥᕐᒧᑦ 
ᓴᓗᒻᒪᖅᓴᐅᑎᖃᕆᐊᖃᓕᕐᓂᖏᓐᓂᒃ. 

 
 ᑖᓐᓇ ᐅᖃᐅᓯᕆᓚᐅᖅᑕᕋ ᐹᕙᓐᓛᓐᑯᓐᓄᑦ. ᑕᓯᓕᒫᑦ ᑯᕕᕙᓪᓕᐊᔪᑦ ᐃᖃᓗᖃᕐᕕᐅᔪᓄᑦ. ᖃᐅᔨᒪᓚᐅᙱᑦᑐᑦ ᐃᓄᐃᑦ 

ᐃᒥᖅᑎᑕᐅᑦᑕᐃᓕᒪᓕᓚᐅᕐᒪᖔᑦ. 
 

 ᐅᓄᖅᑐᓂᑦ ᐃᖃᓗᒃᑕᖃᖅᑐᖅ ᑕᒃᐹᓂ. ᓱᕈᕐᓇᖅᑐᖃᐃ ᐅᒥᐊᕐᔪᐊᕐᒥᙶᖅᑐᑦ ᓱᕋᐃᕙᓪᓕᐊᔪᑦ ᐃᖃᓗᖕᓂᑦ. ᑕᒪᓐᓇ 
ᖃᐅᔨᓴᖅᑕᐅᖁᔭᕋ. ᐊᒃᑐᐃᓂᖃᕐᕕᐅᓂᖏᑦ ᐃᓱᒪᒋᔭᐅᖃᓯᐅᑎᖁᔭᒃᑲ. 

 
 ᑕᕆᐅᑉ ᓯᑯᖓ ᐱᐅᑦᑎᐊᖏᑦᑐᑦ ᕿᙳᐊᓂ ᐱᔾᔪᑎᒋᓪᓗᒍ ᐳᔪᕐᓗᒃ ᐅᔭᕋᖕᓂᐊᕐᕕᖕᒥᙶᖅᑐᒥᑦ, ᐃᖏᕐᕋᔪᒧᑦ 

ᕿᓕᐊᕐᔪᐊᕐᒧᑦ, ᐊᒻᒪᓗ ᓄᓇᒃᑰᕈᑎᓂᑦ. ᑕᒪᓐᓇ ᐃᓱᒫᓘᑕᐅᓗᐊᖅᑰᔨᖏᑦᑐᖅ. 
 

 ᕿᙳᐊᓂ ᐳᔪᕐᓗᓕᒻᒪᕆᐊᓗᒃ ᐊᒻᒪᓗ ᓂᐱᖅᑯᖅᑐᔪᐊᓘᓪᓗᓂ. ᑐᒃᑐᐃᑦ ᐊᐅᓪᓛᕙᓪᓕᐊᔪᑦ ᑕᐅᕙᙵᑦ. ᐃᓚᒋᐊᖅᓯᔪᒪᔪᑦ 
ᐱᕙᓪᓕᐊᓂᕆᔭᖓᓂ ᐅᔭᕋᖕᓂᐊᖅᑕᐅᔪᓂᒃ. ᓱᕈᐃᕙᓪᓕᐊᓛᖅᑐᑦ ᐱᖓᓱᐃᖅᓱᕐᓗᑎ ᒫᓐᓇᐅᔪᖅ ᐱᓕᕆᐊᕆᔭᖏᓐᓂᒃ. 
ᐃᒃᐱᑭᑦᑐᕐᔪᐊᕐᒥᑦ ᓱᕈᐃᓪᓚᕆᓐᓂᐊᖅᑐᑦ ᓂᕿᖁᑎᑦᑎᓐᓄᑦ. ᑑᒑᓖᑦ ᐅᓄᖏᓐᓂᖅᓴᐅᓕᖅᑐᖅ ᑕᐃᒪᙵᓂ 
ᐅᓯᑲᖅᑕᕐᓂᖃᓕᖅᑎᓪᓗᒍ. ᐃᓄᐃᑦ ᐊᖑᓇᙱᓐᓂᖅᓴᐅᖃᑦᑕᖅᓯᒪᔪᑦ ᐊᒻᒪᓗ ᓂᕿᖁᑎᖃᐅᙱᑦᑐᑦ. ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ ᖁᐊᒃᑯᕕᖓ ᒪᒃᑖᖃᑦᑎᐊᓛᖅᑐᖅ ᐊᕐᕌᒍᓕᒫᒧᑦ ᑭᓯᐊᓂ ᓄᖑᓯᒪᓕᕇᖅᑐᑦ 
ᑕᒪᑐᒪᓂ ᐊᕐᕌᒎᔪᒥ. ᓄᓇᓕᐅᔪᖅ ᐊᑭᓕᖅᑕᐅᓛᙱᑦᑐᖅ ᑕᒪᔅᓱᒧᖓ. ᑕᕆᐅᕐᒥᐊᑕᑦ ᐃᖃᓗᐃᑦ ᐊᖅᑯᓵᖅᐸᒃᑐᑦ 
ᐅᓄᙱᓐᓂᖅᓴᐅᓕᖅᑐᑦᑕᐅ. ᑖᒃᑯᐊ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ ᐃᑲᔪᖅᓱᖏᑦᑐᑦ ᐱᒋᐊᕈᑕᐅᔪᖅ 
2−-ᒥ ᓲᖃᐃᒻᒪ ᐆᒪᔪᐃᑦ ᐊᓯᐅᕙᓪᓕᐊᓕᕐᒪᑕ. ᐃᓄᐃᑦ ᐅᖓᓯᒃᑐᓕᐊᕆᐊᖃᓕᖅᑐᑦ. ᐊᖑᓇᓱᐊᖅᑏᑦ 
ᐃᒃᓯᖕᓇᖅᑕᐅᓂᖅᐹᖑᓲᑦ ᑲᑐᔾᔨᖃᑎᒌᖑᔪᑦ ᑲᒪᒋᔭᖃᖅᑎᓪᓗᒋᑦ ᐹᕙᓐᓛᓐᑯᓐᓂ. ᐊᖑᓇᓱᐊᖅᑏᑦ 
ᑮᓇᐅᔭᖅᑖᕋᓱᐊᕈᓐᓇᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ. ᐊᑭᓕᖅᑕᐅᒐᔭᙱᑦᑐᑦ ᑑᒑᓕᖕᓄᑦ. ᐊᖑᓇᓱᐊᖅᑏᑦ 
ᑮᓇᐅᔭᐃᔭᖅᑐᒻᒪᕆᐅᕙᒃᑐᑦ ᐊᖑᓇᓱᒋᐊᖅᑎᓪᓗᒋᑦ. ᐃᒃᓯᖕᓇᖅᑕᐅᓯᒪᖃᑦᑕᖅᑐᑦ ᐅᖃᖃᑎᒌᑎᓪᓗᒋᑦ. ᐊᓯᐅᔨᓗᐊᓕᕋᑦᑕ 
ᓄᓇᓕᖕᓂᒥᐅᑕᐅᓪᓗᑕ. 
 

 ᐊᖏᖃᑎᖃᙱᒻᒥᔪᖓ ᐅᓄᖅᑐᓂᑦ. ᐃᓄᓕᒫᓄᑦ ᑲᑎᒪᑎᑦᑎᓂᐊᖅᑎᓪᓗᒋᑦ, ᐱᐅᒐᔭᖅᑐᖅ ᓴᖅᑭᔮᖅᑎᑦᑎᕙᒡᓗᑎᒃ 
ᖃᐅᔨᔭᐅᓂᑰᔪᓂᒃ ᐆᒪᔪᓂᒃ ᖃᐅᔨᓴᕐᓂᐅᔪᓂᒃ ᐊᒻᒪᓗ ᐃᓄᖕᓄᑦ ᑕᑯᔭᐅᒐᔭᖅᖢᑎᒃ ᑭᖑᓪᓕᕐᒥᑦ ᖃᐅᔨᓴᕐᓂᖃᓕᖅᐸᑕ. 
ᐊᕐᕌᓂ ᐊᐅᔭᐅᓚᐅᖅᑐᒥ ᑑᒑᓕᖕᓄᑦ ᐆᒪᔪᓕᕆᔨᑕᖃᓚᐅᖅᑐᖅ ᐊᒻᒪᓗ ᐅᖃᓚᐅᖅᑐᑎᑦ ᐱᐅᒐᔭᖅᑐᖅ ᐊᑕᖃᓯᐅᑎᒃᐸᑕ. 
ᓴᖅᑭᔮᖁᔨᒐᔭᖅᑐᖓ ᐊᕙᑎᓕᕆᓂᕐᒧᑦ ᐊᒃᑐᐃᓂᐅᔪᒧᑦ. 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 9 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 
 1,600-ᖏᓐᓃᐸᓗᒃᑐᓂᑦ ᓄᓇᓕᖕᓂᒥᐅᑕᖃᖅᑐᒍᑦ. ᑖᒃᑯᐊ ᐊᒥᓲᓂᖏᑦ ᐊᕕᒃᑐᕐᓂᕈᕕᒋᑦ ᐱᖓᓲᓕᖅᑲᖓᔪᒃᑯᑦ 

ᑲᑎᙵᓗᑎᒃ, ᐱᖓᓲᓕᖅᑲᖓᔪᑦ ᓇᓗᓇᐃᖅᑕᐅᒐᔭᖅᑐᑦ ᐊᖑᓇᒃᑎᐅᓪᓗᑎᒃ. ᐊᖑᓇᓱᐊᖅᑏᑦ − ᐊᒃᑐᐃᓂᖃᕐᓂᕐᒧᑦ 
ᐃᒃᐱᒋᓯᒪᔭᖏᑦ, ᓈᓚᖃᑦᑕᖅᓯᒪᔭᕗᑦ ᑕᐃᑲᙵᑦ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᒃᑯᑦ ᐊᒻᒪᓗ 
ᑲᑎᒪᔨᐅᔪᓂᒃ. ᐅᓂᒃᑲᐅᓯᖏᑦ ᑐᓵᖃᑦᑕᖅᑕᕗᑦ. ᐅᔾᔨᕆᓯᒪᔭᕗᑦ ᐊᒃᑐᐃᓂᖃᕐᕕᐅᓯᒪᕐᔪᐊᕐᓂᖏᑦ ᐃᒃᐱᒋᔭᒥᓂᒃ. ᑖᓐᓇ 
ᒥᑭᓐᓂᖅᓴᐅᑐᐃᓐᓇᐅᓚᐅᖅᑐᖅ ᐱᕙᓪᓕᐊᑎᑦᑎᓂᕐᒧᑦ. ᐊᒃᑐᐃᓂᖃᖅᑐᖅ ᐃᖃᓗᖕᓂᒃ ᐊᒻᒪᓗ ᐆᒪᔪᓂᒃ. ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ ᐅᖃᖅᓯᒪᔪᑦ ᐱᒋᐊᕈᑕᐅᔪᖅ 2 ᐊᖏᒡᓕᒋᐊᖅᑕᐅᖁᔭᐅᙱᑦᑐᖅ. ᕼᐋᒪᓚᒃᑯᑦ 
ᑲᑎᒪᔨᖏᑦ ᑖᔅᓱᒥᖓ ᐱᖁᑎᕗᖔᕈᑎᒥ ᐊᖏᖃᑎᖃᖅᓯᒪᔪᑦ. ᑖᓐᓇ ᐱᔾᔪᑎᒋᓪᓗᒍ, ᕼᐋᒪᓚᒃᑯᑦ ᑲᑎᒪᔨᖏᑦ ᑎᒃᑯᐊᖅᓯᒪᔪᑦ 
− ᑐᓴᖅᓯᒪᓕᖅᑎᓪᓗᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᓕᕐᓂᖏᓐᓂᒃ − ᐃᓄᖕᓂᒃ ᓇᓂᓯᓯᒪᔪᒍᑦ 
ᑎᑎᕋᑦᑎᐊᕈᓐᓇᖅᑐᓂᒃ ᐊᒻᒪᓗ ᐅᖃᓕᒫᑦᑎᐊᕈᓐᓇᖅᑐᓂᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓚᖓᓄᑦ ᕿᒥᕐᕈᓂᐅᔪᒧᑦ. 
ᐹᕙᓐᓛᓐᑯᓐᓄᑦ ᐱᓕᕆᖃᑎᒌᒃᑐᓂᒃ ᑲᑎᙵᔪᖃᓛᖅᑐᖅ. ᐱᔾᔪᑎᖓ ᖃᓄᐃᒻᒪ ᑖᔅᓱᒥᖓ ᐃᑲᔪᖅᓱᖏᒻᒪᖔᑦᑕ ᓲᖃᐃᒻᒪ 
ᖃᐅᔨᒪᖏᓐᓇᑦᑕ ᐊᖑᓇᓱᐊᖅᑏᑦ ᖃᓄᖅ ᐃᑲᔪᖅᓱᖅᑕᐅᒐᔭᕐᒪᖔᑦᑕ ᐆᒪᔪᐃᑦ ᐅᖓᓯᒃᑐᓕᐊᕐᓂᖅᐸᑕ. ᐃᖅᑲᓇᐃᔮᑦ 
ᖃᔅᓯᐅᓂᖏᑦ: 35 ᐊᖑᑏᑦ ᐊᒻᒪᓗ 13 ᐊᕐᓇᐃᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᐊᐅᔭᐅᔭᒥ. ᐊᖑᓇᓱᐊᖅᑏᑦ ᐅᓄᕐᓂᖅᓴᐅᔪᑦ 
ᑕᑯᖃᓯᐅᑎᓗᒋᑦ ᐃᖅᑲᓇᐃᔭᖅᑏᑦ ᖃᔅᓯᐅᓂᖏᓐᓂᒃ ᐅᔭᕋᖕᓂᐊᕐᕕᖕᒥᑦ. ᐊᖑᓇᓱᐊᖅᑏᑦ ᐃᓂᒋᔭᖏᓐᓂᒃ 
ᐊᖅᓵᖅᑕᐅᓯᒪᔪᑦ. ᐱᓕᕆᖃᑎᒌᒃᑐᓂᒃ ᑲᑎᙵᔪᓂᒃ ᐱᓕᕆᖃᑎᖃᓛᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ. 
 

 ᐅᓂᒃᑳᓕᐊᖑᓯᒪᔪᖅ ᐅᖃᖅᓯᒪᔪᑦ ᐃᓄᒋᐊᒃᑐᑦ ᑕᕆᐅᑉ ᐊᑭᐊᓂ ᓂᐅᕕᕈᒪᔪᑦ ᓴᕕᕋᔭᒃᓴᒥᑦ. ᑕᐃᒪᐃᓕᖓᑉᐸ, ᓲᖃᐃᒻᒪ 
ᐹᕙᓐᓛᓐᑯᑦ ᐱᔨᑦᑎᕋᒻᒪᕆᓐᓂᖏᓐᓂᒃ, ᐅᓄᕐᓂᖅᓴᓂᑦ ᐅᒥᐊᕐᔪᐊᖃᕆᐊᓖᑦ ᑮᓇᐅᔾᔭᓂᖅᓴᐅᓂᐊᕐᒪᑕ. ᑭᖑᓂᑦᑎᓐᓂ, 
ᓴᕕᕋᔭᒃᓴᒥᑦ ᐱᒍᒪᓂᖏᑦ ᐊᑦᑎᑦᑐᒦᓚᐅᖅᑐᑦ. ᐊᐅᓚᔪᓐᓇᖅᓯᔪᖅ. ᖃᐅᔨᒪᔭᐅᖁᔭᕋ ᓂᕈᐊᖅᑕᐅᓚᐅᕋᒪ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑭᒡᒐᖅᑐᖅᑎᐅᓂᕐᒧᑦ. ᒥᑦᑎᒪᑕᓕᖕᒥᐅᑕᑦ ᑐᓂᓯᓯᒪᔪᑦ ᑐᒃᓯᕋᐅᑎᓂᒃ ᑖᓐᓇ ᐱᕚᓪᓕᕈᑕᐅᖁᓪᓗᒍ 
ᓄᓇᓕᑦᑎᓐᓄᑦ. ᐅᓪᓗᒥᒧᑦ ᑎᑭᓪᓗᒍ ᑭᓱᑕᖃᓗᐊᖏᒻᒪᑦ ᐱᕚᓪᓕᕈᑕᐅᔪᓂᒃ ᓄᓇᓕᑦᑎᓐᓄᑦ. ᑭᓱᒥᒃᑭᐊᖅ ᓂᐅᕕᓚᐅᖅᑐᑦ 
ᓂᐸᖏᖁᔭᐅᓪᓗᑕ.  

 
 ᓄᓇᕗᒻᒥ ᐊᖏᕈᑎᒥ 19.2: ᖁᑦᑎᒃᑐᕐᒥᐅᑦ ᓄᓇᖁᑎᖓ − ᐅᖃᐅᓯᖃᓕᖅᑎᓪᓗᑕ ᓄᓘᔮᓂ ᖁᑦᑎᒃᑐᕐᒥᐅᖑᔪᑐᐊᑦ 

ᑐᓴᕐᕕᐅᓚᐅᖅᑐᑦ. ᒪᓕᒡᓗᒍ ᐊᖏᕈᑎ, ᑖᒃᑯᐊᑐᐊᖅ ᑕᓪᓕᒪᐅᔪᑦ ᖃᓂᓛᖑᔪᑦ ᑐᓴᕐᕕᐅᔭᕆᐊᓖᑦ. ᓂᒋᐊᓃᑦᑐᑦ 
ᕿᑭᖅᑖᓗᖕᒦᑦᑐᑦ ᓄᓇᓖᑦ ᐃᓚᓕᐅᑎᓯᒪᒋᐊᖃᙱᑦᑐᑦ, ᑭᓯᐊᓂ ᐃᓚᓕᐅᑎᓯᒪᔪᑦ. ᑭᓱᑐᐃᓐᓇᕐᒥᑦ ᐅᖃᖅᓯᒪᔪᖃᙱᓚᖅ 
ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖅ ᐃᓚᓕᐅᑎᓯᒪᒋᐊᖃᕐᓂᖓᓂ. ᑎᑎᕋᖅᓯᒪᔪᑦ ᐱᔾᔪᑎᓕᒃ: ᐃᖅᑲᓇᐃᔭᕐᓂᕐᒧᑦ − ᑖᓐᓇ 
ᑲᒪᒋᔭᐅᓚᐅᙱᑦᑐᖅ ᓱᓕ. 12.4.1 (ᓄᓇᕗᒻᒥ ᐊᖏᕈᑎᒥ) ᑖᓐᓇ ᑲᒪᒋᔭᐅᓚᐅᙱᑦᑐᖅ. ᐊᐅᓚᑦᑎᔪᓐᓇᖅᑐᑎᑦ ᑭᓯᐊᓂ 
ᓄᓇᕗᒻᒥ ᐊᖏᕈᑎᐅᑉ ᐊᑖᒍᑦ. ᑕᐃᒃᑯᐊ ᑎᑎᕋᖅᓯᒪᔪᑦ ᒪᓕᒃᑕᐅᑦᑎᐊᖏᑉᐸᑕ ᓯᖁᒥᒃᓯᔪᑦ ᐊᖏᕈᑎᒥᑦ. ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ ᐊᖏᖃᑎᖃᓚᐅᙱᑦᑐᑦ ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖓᓂ ᐅᓄᖅᑐᓂᒃ 
ᐱᔾᔪᑎᖃᖅᖢᑎᒃ. ᑭᓇᑐᐃᓐᓇᖅ ᑕᑯᓇᓱᓚᐅᙱᓐᓂᖓᓂ ᐱᔾᔪᑎᐅᔪᓂᒃ ᓇᒧᙵᐅᔪᓐᓇᙱᑦᑐᒍᑦ. ᐊᖏᕈᑎᐅᔪᖅ 
ᑐᙵᕕᒋᔭᐅᔪᖅ ᒐᕙᒪᑦᑎᓐᓄᑦ − ᓯᕗᒧᐊᖅᐸᓪᓕᐊᕈᓐᓇᙱᑦᑐᒍᑦ ᐹᕙᓐᓛᓐᑯᓐᓄᑦ ᒪᓕᒃᑕᐅᖏᑉᐸᑦ. ᐊᖏᕈᑎᒥ 
ᐋᖅᑭᒃᓯᔭᕆᐊᓖᑦ ᓯᕗᒧᐊᖅᐸᓪᓕᐊᓚᐅᙱᓐᓂᑦᑎᓐᓂ. 

 
 ᐅᓄᖅᓯᔪᓂᑦ ᐅᓯᑲᖅᑕᕐᓂᐅᔪᓂᒃ ᑕᑯᓯᒪᓕᖅᑐᒍᑦ ᐊᒻᒪᓗ ᑑᒑᓖᑦ ᐃᓂᒃᓴᖃᕈᓐᓃᖅᖢᑎᒃ. ᐹᕙᓐᓛᓐᑯᖃᐃ 

ᑲᒪᒋᔭᖃᖅᑳᕆᐊᓖᑦ ᑖᒃᑯᓂᖓ ᐊᒃᑐᐃᓂᐅᔪᓂᒃ ᑐᒃᓯᕋᓚᐅᙱᓐᓂᖏᓐᓂᒃ ᐊᖏᒡᓕᒋᐊᖅᑎᑦᑎᓂᕐᒥᑦ ᐊᒻᒪᓗ 
ᐃᖏᕐᕋᓂᕐᒧᑦ ᐊᓯᖏᓐᓄᑦ ᖃᓄᐃᓕᐅᕈᑕᐅᔪᓂᒃ. 

 
 ᒪᐃᔭᕗᑦ ᐊᖏᖃᑎᒋᑦᑎᐊᖅᑕᕋ. ᑕᐃᒪᙵᓂ ᐹᕙᓐᓛᓐ ᐱᒋᐊᓚᐅᕐᒪᑦ ᐆᒪᔪᓄᑦ ᓇᐅᑦᑎᖅᓱᖅᑎᖃᖅᓯᒪᔪᑦ (ᓄᓇᒥᐅᑕᓂᑦ 

ᐊᒻᒪᓗ ᐃᒪᕐᒥᐅᑕᓂᑦ). ᑮᓇᐅᔭᕐᓂᒃ ᐊᑐᐃᓐᓇᐅᑎᑦᑎᓲᑦ ᑖᔅᓱᒧᖓ. ᑖᒃᑯᐊ ᓇᐅᑦᑎᖅᓱᕐᓂᕐᒧᑦ ᑲᑐᔾᔨᖃᑎᒌᖑᔪᑦ 
ᐅᓂᒃᑳᓕᐅᖃᑦᑕᖅᑐᑦ ᖃᐅᔨᓯᒪᔭᖏᓐᓂᒃ. ᓯᕗᓪᓕᖅᐹᒥᑦ, ᐹᕙᓐᓛᓐᑯᓐᓄᑦ ᑐᓂᔭᐅᓲᖅ, ᑐᓂᔭᐅᓕᕆᓪᓗᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᐅᒃᐱᕈᓱᒃᑐᖓ ᑐᑭᓯᒋᐊᕈᑎᒃᓴᓂᑦ ᐃᓚᓕᐅᑎᓯᒪᑦᑎᐊᖃᑦᑕᖏᑦᑐᑦ. ᓯᕗᓕᖅᐹᖓᓂ 
ᑕᑯᔪᒥᓇᓚᐅᖅᑐᖅ ᐅᒥᐊᕐᔪᐊᓂᑦ ᑕᐃᑰᓈᖅᑐᓂᒃ. ᑕᒪᐅᖓᓕᓵᖅᑎᓪᓗᒋᑦ ᓲᕐᓗ ᐅᓇᑕᖅᑐᒃᓴᐅᓪᓗᑎᒃ ᐊᒻᒪᓗ ᐊᑕᐅᓯᕐᒥᑦ 
ᐅᓯᑲᖅᑕᕐᓂᕐᒧᑦ ᐊᖅᑯᑎᖃᖅᖢᑎᒃ ᑐᑭᓕᕇᒃᖢᑎᒃ. ᓲᕐᓗᓕ ᐊᖑᓇᓱᐊᖅᑎᓂᒃ ᐃᓱᒪᙱᑦᑎᐊᖅᑐᑦ. ᐅᓄᕐᓂᖅᓴᓂ 
ᓴᕕᕋᔭᒃᓴᒥᑦ ᓂᐅᕐᕈᑎᖃᓕᖅᑐᑦ ᑭᖑᓂᐊᓂ ᓇᓗᓇᐃᒃᑯᑕᖓ ᐅᓄᙱᓐᓂᖅᓴᐅᒐᓗᐊᖅᑎᓪᓗᒍ. 

 
 ᐅᒥᐊᕐᔪᐊᑦ ᑐᓚᕈᓐᓇᖅᐹ ᕿᙳᐊᓄᑦ ᐃᓯᓚᐅᙱᑎᓪᓗᒋᑦ? ᑕᐃᒫᒃ ᐃᖏᕐᕋᕕᖃᕐᓂᐊᕐᒪᑕ. ᑐᓚᕐᕕᒋᕙᒃᑕᖏᖃᐃ 

ᐊᓯᔾᔨᖅᑕᐅᔪᓐᓇᖅᑐᑦ. ᒫᓐᓇᐅᔪᖅ, ᑐᓚᖃᑦᑕᕐᒪᑕ ᐊᖑᓇᓱᐊᖅᑏᑦ ᐃᒡᓗᕋᓛᖏᑕ ᖃᓂᒋᔭᑦᑎᐊᖓᓄᑦ. ᐳᔪᕐᓗᖕᒧᑦ, 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 10 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᕿᑯᖕᒥᑦ ᐊᑐᖔᕈᓐᓇᖅᐹ ᑐᐊᐸᐅᙱᑦᑐᒥᑦ? ᐅᔭᕋᖕᓂᐊᕐᕕᒃ ᓂᕆᐅᒋᔭᐅᔪᖅ 100 ᐊᕐᕌᒍᐃᑦ ᐅᖓᑖᓄᑦ 
ᑕᐅᕙᓃᓐᓂᐊᕋᓱᒋᔭᐅᓪᓗᓂ. 
 

 ᑖᓐᓇ ᐱᓕᕆᐊᖑᔪᖅ ᐱᓕᕆᐊᕆᕙᒃᑕᕋ. ᐱᓕᕆᖃᑎᖃᖅᓯᒪᔪᖓ ᒪᒃᑯᒃᑐᓂᑦ ᑖᒃᑯᓄᖓ ᐊᑲᐅᙱᓕᐅᕈᑕᐅᔪᓂᒃ ᐊᒻᒪᓗ 
ᑖᒃᑯᐊ ᐊᑲᐅᙱᓕᐅᕈᑕᐅᔪᑦ ᑖᒃᑯᐊᔅᓴᐃᓐᓇᐅᔪᑦ ᑐᓴᖅᓯᒪᔭᑦᑎᓐᓂ ᑕᐃᒪᙵᓂ ᐱᒋᐊᕐᖓᕐᓂᖓᓂ. ᖃᓄᕐᓕ 
ᐊᖏᑦᑐᓐᓇᖅᐱᑕ ᐊᖏᒡᓕᒋᐊᖅᑎᑦᑎᓂᕐᒧᑦ ᐊᐅᓚᑦᑎᑦᑎᐊᕈᓐᓇᖏᑉᐸᑕ ᒫᓐᓇᐅᔪᖅ ᐊᑐᖅᑕᐅᔪᒥ? ᐊᑑᑎᖃᑦᑎᐊᖅᑐᒃᑯᑦ 
ᐃᓄᖕᓂᑦ ᐃᖅᑲᓇᐃᔭᖅᑎᑦᑎᔪᓐᓇᙱᑦᑐᑦ ᓱᓕ. ᐊᕙᑎᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᑕᐃᒃᑯᐊᔅᓴᐃᓐᓇᐅᔪᑦ 
ᑕᐃᒪᙵᓂ 2005-ᒥ. ᓱᓕᓂᕋᐃᓚᐅᖅᑐᑦ ᐅᓯᑲᖅᑕᖃᑦᑕᕐᓂᐊᕐᓂᕋᐃᓇᑎ ᑕᐃᑰᓇ ᑕᓯᐅᔭᕐᔪᐊᒃᑯᑦ. ᑕᐃᔅᓱᒪᓂ 
ᓄᓇᓕᐅᔪᖅ ᐃᓱᒪᓚᐅᖅᑐᖅ ᑲᒻᐸᓂᐅᔪᖅ ᓈᓚᒋᐊᒃᓴᖏᓐᓂᒃ. ᑲᒻᐸᓂᐅᔪᖅ ᐱᕈᖅᓯᒪᔪᒻᒪᕆᐅᔪᖅ, ᐊᒻᒪᓗ ᓄᓇᓕᐅᔪᖅ 
ᑕᑎᖃᙱᓐᓂᖅᓴᐅᓕᖅᑐᑦ. ᑖᒃᑯᐊᔅᓴᐃᓐᓇᐃᑦ ᐃᓱᒫᓘᑕᐅᔪᑦ ᓴᖅᑭᑕᐅᕙᒃᑐᑦ ᑲᑎᒪᓂᐅᔪᓂᑦ. ᐱᔨᑦᑎᕋᖅᑕᐅᙱᑦᑐᑦ 
ᑲᒻᐸᓂᐅᔪᒧᑦ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓂᕐᒧᑦ ᐅᓂᒃᑳᓕᐊᖅ 
ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐱᔭᕆᐊᑐᓗᐊᖅᑐᖅ, ᐱᕕᖃᕐᓂᖓ ᓇᐃᓗᐊᖅᖢᓂ. ᐱᓕᕆᔾᔪᓯᐅᔪᖅ ᐊᒃᓱᕈᕐᓇᖅᑐᖅ 
ᓄᓇᓕᐅᔪᒧᑦ. ᐃᑲᔪᖅᓱᖅᑕᐅᖏᑦᑐᑦ ᐱᓕᕆᔪᒪᔪᖅᑎᑐᑦ. ᐱᓕᕆᔪᒪᔪᖅ ᓯᕗᓂᖓᓃᖔᖅᑐᖅ. ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐱᓕᕆᒃᑲᓐᓂᕆᐊᓖᑦ ᐱᔨᑦᑎᕋᕐᓗᑎᒃ ᓄᓇᓕᐅᔪᒥᑦ. ᓴᖅᑭᔮᖅᑎᑕᐅᔪᖅ ᐊᒥᒐᓗᐊᖅᑐᖅ. ᓲᕐᓗ, ᓯᑰᑉ ᐱᐅᓂᖓ 
ᐊᑕᐅᓯᐅᓪᓗᓂ ᑎᑎᕋᖅᓯᒪᔪᖅ – ᑕᒪᓐᓇ ᐊᑲᐅᙱᓕᐅᕈᑕᐅᔪᒻᒪᕆᐊᓗᒃ ᐊᒻᒪᓗ ᐊᒃᑐᐃᓂᖃᓲᖅ ᓄᓇᓕᐅᔪᒥᑦ 
ᖃᓄᑐᐃᓐᓇᖅ. ᐃᓱᒪᔪᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖃᙱᓗᐊᖅᓯᒪᔪᑦ ᐃᓕᓐᓂᐊᓇᓱᒡᓗᑎᒃ 
ᖃᓄᖅ ᑖᒃᑯᐊ ᐅᖃᐅᓯᐅᔪᑦ ᐊᑐᓂ ᐊᒃᑐᐃᓂᖃᓲᖑᒻᒪᖔᑦᑕ ᓄᓇᓕᐅᔪᒥ. 

 
 ᐅᖃᐅᓯᒃᓴᓕᒻᒪᕆᐅᓘᔪᒍᑦ ᐱᒋᐊᕈᑕᐅᔪᖅ 2 ᒥᒃᓵᓄᑦ. ᐅᓄᖅᑐᓂᑦ ᐅᒥᐊᕐᔪᐊᕐᓂ ᑎᑭᒃᑐᖃᓲᖅ ᐊᒻᒪᓗ ᐊᐅᓪᓚᖅᑐᖃᓲᑦ 

ᑲᖏᖅᑐᑎᓐᓂᒃ. ᑎᑎᕋᖅᓯᒪᔪᖅ 21-ᒥ, ᐃᓚᖓ ᑐᕌᖓᔪᖅ ᐅᖃᐅᓯᕐᒧᑦ. 2015-ᒥ ᐃᓄᖕᓂᒃ ᐃᖅᑲᓇᐃᔭᖅᑎᑕᐅᔪᓂᑦ 
ᓄᓘᔮᓂ – ᑕᓪᓕᒪᑦ ᐊᓂᑕᐅᓚᐅᖅᑐᑦ ᐅᖃᐅᓯᕐᒥᓂᑦ ᐊᑐᕐᓂᖏᓐᓄᑦ. ᐊᓂᑕᐅᓚᐅᖅᑐᑦ. ᖃᐅᔨᒪᑦᑎᐊᕆᐊᖃᖅᑐᒍᑦ ᑖᒃᑯᐊ 
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᑖᕙᒡᓗᑎᒃ ᐅᖃᐅᓯᕐᖓᐅᑎᒥᓂᒃ ᐅᖃᓪᓚᑦᑎᐊᕈᓐᓇᖅᑐᓂᒃ. ᐅᐃᕖᑦ ᐅᓄᖅᑐᑦ ᑕᐅᕙᓂ 
ᐃᖅᑲᓇᐃᔭᖅᑐᑦ. ᐃᓄᐃᑦ ᐅᖃᐅᓯᕐᖓᐅᑎᒥᓂ ᐊᑐᕈᓐᓇᓪᓗᐊᖅᑐᑦ ᐃᖅᑲᓇᐃᔮᖃᑦᑎᐊᕐᓗᑎ. ᐃᓄᖕᓄᑦ 
ᐱᔪᓐᓇᐅᑎᒋᔭᐅᖕᒪᑕ. ᐅᖃᐅᓯᑦᑎᓐᓂ ᐃᓕᓐᓂᐊᖔᓪᓗᐊᖅᑐᑦ, ᐃᓪᓗᐊᓄᖔᖏᑦᑐᖅ. 

 
 ᐱᒋᐊᕈᑕᐅᔪᖅ 2 ᑲᔪᓯᑎᑕᐅᓐᓂᐊᕐᓂᕈᓂ, ᐅᓯᖃᑦᑕᕋᔭᖅᑐᑦ 12 ᒥᓕᐊᓐ ᑕᓐᓂ. ᐱᓕᕆᐊᖃᒻᒪᕆᒃᑲᔭᖅᑐᑦ ᓴᖅᑮᓂᕐᒥᑦ 

ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖓᓂ. ᓴᖅᑮᒐᔭᕐᒥᔪᑦ ᑕᐅᕗᖓ ᐃᒃᐱᑭᑦᑐᕐᔪᐊᕐᒧᑦ. ᐅᓯᑲᖅᑕᕋᔭᖅᑐᑦ 30 ᒥᓕᐊᓐᓂᒃ 
ᑕᐃᑲᙵᑦ. ᓱᒃᑲᓕᔪᒥᑦ ᐊᖏᒡᓕᒋᐊᖅᑕᐅᒐᔭᖅᑐᖅ. ᐃᓂᒋᔭᐅᔪᑦ ᐊᖑᓇᓱᐊᖅᑎᓄᑦ ᐃᑳᕐᕕᐅᕙᒃᑐᑦ: ᖃᐅᔨᒪᓇᑦᑎᐊᖅᑐᖅ 
ᐊᖑᓇᓱᐊᖅᑏᑦ ᐃᑳᕐᕕᖃᐅᑦᑎᐊᕋᔭᙱᑦᑐᑦ. ᓇᓖᕌᕈᑎᒃᓴᖃᑦᑎᐊᖅᑰᔨᙱᑦᑐᒍᑦ. ᐊᖑᓇᓱᒡᕕᖃᕋᑦᑕ ᑕᒪᒃᑮᓐᓂ. 
ᐊᑕᐅᓯᐅᔪᖅ ᐃᓂᐅᔪᖅ ᐊᑐᖃᑦᑕᖅᑕᕗᑦ ᑕᐃᑰᓈᖓᔪᖅ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᑕ ᐃᓂᐊᓂ. ᑰᖕᒥ 
ᑰᖃᑦᑕᖅᑐᖅᑕᓕᒃ ᐊᕐᕌᒍᓕᒫᖅ. 30 ᒥᓕᐊᓐ ᑕᓐᓂ ᐊᖏᔪᕐᔪᐊᕌᓗᒻᒥ ᐊᒃᑐᐃᓂᖃᕋᔭᖅᑐᖅ. 

 
 ᐅᖃᐅᓯᖃᖅᓯᒪᙱᑦᑐᒍᑦ ᓱᓕ ᐃᓄᐃᑦ ᐊᖑᓇᓱᐊᖅᑎᐅᑉ ᐊᒃᑐᖅᑕᐅᓯᒪᓂᖏᓐᓂᒃ. ᑐᓴᖅᓯᒪᔪᒍᑦ ᐊᖑᓇᓱᐊᖅᑏᑦ ᐅᓄᖅᑐᑦ 

ᐊᓯᐅᔨᓯᒪᔪᑦ ᐱᕕᒃᓴᖃᕐᓂᕐᒥᑦ. ᐱᕕᒃᓴᑦᑎᓐᓂᒃ ᐊᓯᐅᔨᕙᒃᑐᒍᑦ ᐃᓄᖕᓄᑦ ᖃᓪᓗᓈᓃᑦᑐᓄᑦ, ᑯᐊᐸᒃᒥᐅᑕᓄᑦ. 
ᐊᖏᖃᑎᖃᕈᓐᓇᖅᑐᒍᑦ ᕿᒥᕐᕈᐊᒃᑲᓐᓂᕐᓗᒍ ᑐᑭᓯᒋᐊᕈᑎᒃᓴᖅᑕᖃᒃᑲᓐᓂᕐᓗᓂ. ᓄᓇᓕᖕᓂᒥᐅᑕᑦ ᑖᔅᓱᒥᖓ 
ᐊᖏᖃᑎᖃᙱᑦᑐᑦ. ᐃᓄᐃᑦ ᑲᒻᐸᓂᖏᑦ ᐊᐅᓚᓂᖃᕆᐊᓖᑦ 51 ᐳᓴᓐᑎᒥᑦ. ᑕᒪᓐᓇ ᐅᒃᐱᕆᙱᑕᕗᑦ. ᑭᓇᑐᐃᓐᓇᖅ 
ᐅᖃᐅᓯᖃᔾᔮᙱᓚᖅ ᑎᑎᕋᖅᓯᒪᔪᖅ 5-ᒥ. ᐊᖏᕈᑕᐅᔪᑦ ᑕᑯᔭᐅᖅᑳᕆᐊᓖᑦ. ᕿᒥᕐᕈᐊᒃᑲᓐᓂᕆᐊᖃᖅᑕᕗᑦ. ᖁᔭᓐᓇᒦᒃ 
ᐱᕕᖃᖅᑎᑕᐅᔪᓐᓇᕋᒪ ᐅᖃᓪᓚᖕᓂᕐᒧᑦ. ᑮᓇᐅᔾᔭᓂᕐᒧᑦ ᐱᕕᒃᓴᖅᑕᖃᖅᑐᖅ, ᐹᕙᓐᓛᓐᑐᐊᖑᖏᑦᑐᖅ (ᓲᕐᓗ 
ᐃᖃᓗᓕᕆᓂᖅ.) 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 11 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐱᓕᕆᐊᖑᔪᖅ  
 ᐃᒫᓃᓚᐅᖅᑐᖓ ᐅᒥᐊᕐᔪᐊᑉ ᖃᓂᒋᔭᖓᓂ ᓂᐱᓕᕐᔪᐊᕌᓘᓚᐅᖅᑐᖅ. ᐸᓯᔭᒃᓴᙳᖅᑎᒍᓐᓇᖅᐸᒃᑳ ᐹᕙᓐᓛᓐᑯᑦ 

ᐅᒥᐊᕐᔪᐊᖏᑦ ᓴᖑᓐᓂᖅᐸᑕ ᐃᖏᕐᕋᕕᐅᓂᐊᖅᑐᒥᑦ ᐊᒻᒪᓗ ᓱᒃᑲᓕᕐᓂᖅᓴᒥᑦ ᐃᖏᕐᕋᓕᕐᓂᖅᐸᑕ? ᐹᕙᓐᓛᓐᑯᑦ 
ᐱᓇᓱᐊᕈᓯᐅᓚᐅᖅᑐᒥᑦ ᑕᒫᓃᑎᓪᓗᒋᑦ ᐅᖃᓚᐅᖅᑐᑦ ᐅᓄᕐᓂᖅᓴᓂᑦ ᐅᒥᐊᕐᔪᐊᖃᕈᒪᓕᕆᐊᒃᓴᖏᓐᓂᒃ. ᑎᑎᖅᑲᖁᑎᑎᑦ 
ᐅᖃᖅᓯᒪᔪᑦ ᐅᒥᐊᕐᔪᐊᑦ ᐅᓄᖅᓯᕚᓪᓕᓛᖅᑐᑦ ᐊᐅᔭᒃᑯᑦ. ᑕᒃᑯᐊ ᐅᒥᐊᕐᔪᐊᑦ ᐅᓄᖅᑐᒻᒪᕆᐊᓗᑦ ᑲᑎᓪᓗᒋᑦ. ᐊᓯᖏᓐᓂᒃ 
ᐅᒥᐊᕐᔪᐊᖅᑕᖃᕐᒥᔪᖅ − ᑲᐅᔾᔭᐅᓴᕆᐊᖅᑐᓄᑦ ᐅᒥᐊᕐᔪᐊᑦ, ᐅᓯᑲᖅᑕᖅᑐᑦ ᐅᒥᐊᕐᔪᐊᑦ ᑎᑭᖃᑦᑕᕐᒥᔪᑦ. ᐹᕙᓐᓛᓐᑯᑦ 
ᐅᖃᓚᐅᖅᑐᑦ ᐅᓄᕐᓂᖅᓴᓂᑦ ᐅᒥᐊᕐᔪᐊᕐᓂᑦ ᑕᒪᐅᖓᖅᑐᖃᖃᑦᑕᓛᕐᓂᖓᓂ. ᓯᕗᓂᒃᓴᒥ ᑕᐅᑐᓪᓗᑕ, ᐅᒥᐊᕐᔪᐊᑦ 
ᐅᓄᕐᓂᖏᑦ ᐅᑕᖅᑭᔪᑦ ᑕᓯᐅᔭᕐᒥᑦ ᐅᓄᖅᓯᕚᓪᓕᕋᔭᖅᑐᑦ. ᑕᒪᓐᓇ ᑐᖁᕋᐃᕙᓪᓕᐊᔪᖅ ᒥᑦᑎᒪᑕᓕᐅᑉ ᓯᕗᓂᒃᓴᖓᓂ 
ᐊᖑᓇᓱᖕᓂᕐᒧᑦ. ᐱᖁᔨᕗᖔᓕᐅᖅᑐᖃᓚᐅᖅᑐᖅ ᐱᔾᔪᑎᒋᓪᓗᒍ ᐱᒋᐊᕈᑕᐅᔪᖅ 2 ᑐᒃᓯᕋᐅᑎᓄᑦ – ᓄᓇᓕᖕᓂᒥᐅᑕᐅᔪᑦ 
ᑖᔅᓱᒥᖓ ᐊᖏᖅᓯᒪᓚᐅᙱᑦᑐᑦ. ᐸᕐᓇᐅᒋᐊᖃᕐᓂᐊᖅᑐᒍᑦ, ᓲᕐᓗᓕ ᒫᔾᔨ ᐱᕕᖃᕐᓇᙱᓗᐊᖅᑐᖅ. ᐊᒃᑐᖅᑕᐅᓯᒪᓂᐊᖅᑐᑦ. 
ᐊᓕᐊᓇᐃᒍᓱᒃᐳᒍᑦ ᐱᕕᖃᖅᑎᑕᐅᓂᑦᑎᓐᓄᑦ. ᐱᐅᓂᖏᑦ ᐊᒻᒪᓗ ᐱᐅᙱᓐᓂᖏᑦ ᑐᒃᓯᕋᐅᑎᒧᑦ ᐱᔭᕆᐊᖃᕐᓂᐊᖅᑕᕗᑦ. 
ᐊᖏᖃᑎᒋᙱᒃᑯᑦᑎᒍ ᐊᒻᒪᓗ ᑲᔪᓯᑎᑕᐅᑉᐸ, ᐸᕐᓇᐃᕙᓪᓕᐊᕆᐊᖃᕐᓂᐊᖅᑐᑎᑦ ᐊᒃᑐᖅᑕᐅᓯᒪᓂᐅᓂᐊᖅᑐᒧᑦ. 
ᐱᕚᓪᓕᕈᑎᒃᓴᑦ ᐅᕝᕙᓘᓐᓃᑦ ᑮᓇᐅᔾᔭᓂᕐᒧᑦ ᐱᕕᒃᓴᐅᒐᔭᖅᑐᑦ, ᐅᖃᐅᓯᕆᔭᕆᐊᖃᖅᑕᕗᑦ. ᒥᑦᑎᒪᑕᓕᒃ ᓯᕗᓂᒃᓴᒥᓂ 
ᐊᓯᐅᔨᓂᐊᖅᑐᖅ. ᓄᓇᕗᒻᒥ ᐸᕐᓇᐃᔨᒃᑯᑦ ᑕᒫᓃᑎᓪᓗᒋᑦ ᑲᑎᒪᑎᑦᑎᑎᓪᓗᒋᑦ ᐅᐸᒍᑎᓚᐅᖅᑐᖓ. ᐅᔭᕋᖕᓂᐊᕐᕕᐅᑉ 
ᐊᒻᒪᓗ ᕿᙳᐊᓂᐅᑉ ᓯᓚᓪᓕᖓ − ᓲᕐᓗᓕ ᐊᕙᓗᖃᕐᓗᓂ. ᑐᒃᑐᑦᐃᑦ ᐊᒃᑐᖅᑕᐅᓂᐊᖅᑐᑦ. ᒫᓐᓇᒧᑦ ᑎᑭᓪᓗᒍ, ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᑎᓯᒪᙱᑦᑐᑦ ᐱᕚᓪᓕᕈᑎᒃᓴᓂᑦ ᓄᓇᓕᐅᔪᒧᑦ. ᐅᕙᑦᑎᓐᓂ 
ᐅᖃᖃᑎᖃᖅᓯᒪᙱᑦᑐᑦ. ᑕᐃᒪᐃᓕᖓᒃᑲᓐᓂᕐᓂᐊᕈᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᔪᓐᓇᙱᑕᕗᑦ. ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖓ ᐅᓄᖅᑎᓂᒃ 
ᐊᒃᑐᐃᓂᖃᓂᐊᖅᑐᖅ. ᑐᓴᕈᒥᓇᖅᑐᖅ ᐳᔪᕐᓘᑉ ᒥᒃᓵᓄᑦ, ᑭᓯᐊᓂ ᓂᐱᖓ ᕿᒫᑎᑦᑎᕙᖕᒪᑦ. ᑎᖕᒥᐊᑦ ᑕᐅᕘᓇ 
ᑎᑭᖃᑦᑕᖅᑐᑦ ᑕᒪᐅᖓ. ᐱᕚᓪᓕᕈᑎᒃᓴᓂᑦ ᑕᑯᓇᒋᐊᖃᕐᓂᐊᖅᑐᒍᑦ. ᒫᔾᔨ ᖃᓂᓗᐊᖏᒻᒫ? ᑲᑎᒪᓂᖃᑕᖃᓛᖅᐹ 
ᐅᖃᐅᓯᖃᕐᓂᕐᒥᑦ ᑖᔅᓱᒥᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᖓᓂ? ᐅᒥᐊᕐᔪᐊᑦ 
ᐊᒃᑐᐃᓂᖃᓛᖅᑐᑦ ᓯᕗᓂᒃᓴᑦᑎᓐᓂ. 

 
 ᐊᖏᔪᕐᔪᐊᑦ ᐅᒥᐊᕐᔪᐊᑦ: ᐅᖃᐅᑎᔪᓐᓇᖅᐱᙶ ᖃᓄᖅ ᐊᓯᔾᔨᖃᙱᓐᓂᐅᒻᒪᖔᑦ ᒫᓐᓇᐅᔪᖅ ᐅᒥᐊᕐᔪᐊᕐᓂ 

ᐊᑐᖅᑕᐅᔪᓂᒃ ᐊᒻᒪᓗ ᖃᓄᑎᒋ ᐊᖏᓂᖅᓴᐅᖕᒪᖔᑦ? ᐅᕕᕐᔭᐃᒃᑯᑏᑦ ᐃᒪᖅ ᑯᕕᑎᑕᐅᔭᕆᐊᓕᒃ ᓄᓇᕗᑦ ᐃᒪᖁᑎᖏᓐᓄᑦ 
ᑎᑭᓚᐅᙱᑎᓪᓗᒋᑦ ᐊᒻᒪᓗ ᒪᓕᑦᑎᐊᕆᐊᓖᑦ ᐊᑐᖁᔭᐅᓯᒪᔪᒥᑦ ᐃᖏᕐᕋᕕᐅᓂᐊᖅᑐᒥᑦ. 
 

 ᐅᓄᖅᑐᓂᑦ ᐅᒥᐊᕐᔪᐊᓂᑦ ᑕᑯᖃᑦᑕᖅᓯᒪᔪᖓ ᓯᔾᔭᐅᑉ ᖃᓂᒋᔭᖓᓂ ᐊᒻᒪᓗ ᑐᓚᒃᓯᒪᔪᓂᒃ ᑲᖏᖅᖢᖕᒥᑦ. ᒪᓕᒋᐊᓕᖕᓂᒃ 
ᒪᓕᑦᑎᐊᖏᑦᑐᑦ ᓚᐃᓴᓐᓯᖏᓐᓂᒃ ᐊᖅᓵᖅᑕᐅᔭᕆᐊᓖᑦ. 
 

 ᕿᙳᐊᓂ ᖃᐅᔨᒪᑦᑎᐊᖅᑕᕋ. ᑕᑉᐹᓂᕐᒥᐅᑕᐅᓚᐅᖅᓯᒪᔪᖓ ᐃᓅᓚᐅᙱᑎᓪᓗᓯ ᓱᓕ. ᐊᖏᔫᑎᒻᒪᕆᖕᓂᒃ ᐱᖃᓗᔭᕐᓂᒃ 
ᐃᓯᖅᑐᖃᓲᖅ ᕿᙳᐊᓄᑦ. ᖃᓄᐃᑦᑐᓂᑦ ᐊᔪᙱᓐᓂᖃᕋᔭᖅᐸ ᐱᖃᓗᔭᕐᓂᒃ ᑲᒪᒋᔭᖃᕐᓂᕐᒥᑦ? ᐅᒥᐊᕐᔪᐊᕐᒥᑦ 
ᑭᕕᔪᖃᕐᓂᕈᓂ, ᐊᒃᓱᕐᔪᐊᕌᓗᒃ ᐊᒃᑐᐃᓂᕐᓗᖃᕋᔭᖅᑐᖅ ᐆᒪᔪᖁᑎᑦᑎᓐᓂᒃ. 

 
 ᑐᒃᓯᕋᐅᑎᒥ ᐅᓯᖃᑦᑕᓕᕋᔭᖅᑐᑦ 12 ᒥᓕᐊᓐ ᑕᓐᓂ. ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓄᑦ ᑐᒃᓯᕋᐅᑎᖓ ᐊᖏᖅᑕᐅᓐᓂᕈ, 

ᖃᐅᔨᒪᓇᑦᑎᐊᖅᑐᖅ ᐅᓯᑲᖅᑕᖃᑦᑕᕈᒪᒐᔭᖅᑐᑦ 18 ᒥᓕᐊᓐ ᑕᓐᓂ. ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖓ ᕿᙳᐊᓄᑦ 
ᐊᖏᖅᑕᐅᓪᓗᐊᖏᑦᑐᖅ. ᐃᒃᐱᑭᑦᑐᕐᔪᐊᖅ ᓇᓖᕌᕈᑎᒃᓴᑦᑎᐊᕙᐅᖅᑰᔨᔪᖅ. ᐅᒥᐊᕐᔪᐊᒃᑰᖅᑎᑦᑎᓇᓱᓐᓂᖅᐸᑕ 
ᓯᑯᓯᒪᑎᓪᓗᒍ, ᐅᓗᕆᐊᓇᖅᑐᒻᒪᕆᐅᒐᔭᖅᑐᖅ ᐅᕙᑦᑎᓐᓄ. ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ 
ᒥᑦᑎᒪᑕᓕᖕᒥ ᐱᔨᑦᑎᕋᖅᑎᐅᓪᓗᐊᖅᑐᑦ. ᓯᑯᐃᓛᖅᐹ ᔪᓚᐃ 1 ᑐᖔᓂ? ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ 
ᑲᑎᔾᔨᖃᑎᒌᖑᔪᑦ ᐊᖏᖅᑎᐅᓪᓗᐊᖅᑐᑦ ᓯᑯ ᐊᑦᑕᕐᓇᙱᒃᑲᓗᐊᕐᒪᖔᖅ ᐅᒥᐊᕐᔪᐊᓄᑦ. ᓄᓇᓕᖕᓂᒥᐅᑕᐅᔪᑦ 
ᐃᓚᐅᖃᑕᐅᓪᓗᐊᖅᑐᑦ. 
 

 ᐹᕙᓐᓛᓐ ᐃᖅᑲᓇᐃᔭᖅᑎᖁᑎᖏᑦ ᑕᒡᕙᓃᖃᑕᐅᒋᐊᓕᐅᒐᓗᐊᑦ. ᐊᐅᓚᑦᑎᔨᒻᒪᕇᑦ. ᐱᒋᐊᕈᑕᐅᔪᖅ 2 
ᐅᖃᐅᓯᐅᓚᐅᙱᑎᓪᓗᒍ ᐋᒃᑳᕙᒌᓚᐅᖅᑐᒍᑦ ᑖᔅᓱᒧᖓ ᐱᓕᕆᐊᖑᔪᒧᑦ ᐊᒻᒪᓗ ᒥᓂᔅᑕᐅᔪᖅ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᐅᑭᐅᖅᑕᖅᑐᓕᕆᔨᒃᑯᓪᓗ ᐅᖃᓚᐅᖅᑐᖅ ᑲᔪᓯᑎᑕᐅᓂᐊᕐᓂᖓᓂ. ᐅᓄᖅᑐᓂᑦ ᐅᖃᐅᓯᒃᓴᖃᕋᓗᐊᖅᑐᒍᑦ ᑭᓯᐊᓂ 
ᐱᕕᖃᖅᑎᑕᐅᖏᓐᓇᑦᑕ. ᐃᓱᒪᔪᖓᓕ ᐃᓄᒋᐊᕐᓂᖅᓴᐅᔪᑦ ᒥᑦᑎᒪᑕᓕᖕᒥ ᐊᖏᖃᑎᖃᕋᔭᙱᑦᑐᑦ. ᒥᓂᔅᑕᖃᐃ 
ᖁᔭᓈᖅᓯᓂᐊᖅᐸ ᑎᑎᕋᖅᓯᒪᔪᖁᑎᑦᑎᓐᓂᒃ? 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 12 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐊᓯᖏᑦ ᐅᖃᐅᓯᒃᓴᑦ: 
 ᒪᒃᐱᒐᖅ 27 ᓴᖅᑭᔮᖅᑎᑕᐅᔪᒥᑦ ᓇᓗᓇᐃᖅᓯᓯᒪᑐᐃᓐᓇᖅᑐᖅ ᒪᕐᕉᖕᓂᒃ ᐋᔩᖅᑎᑦᑎᔨᓂ. ᐊᓯᖏᓪᓕᑭᐊ? 

ᓈᓚᓐᓂᖃᕐᓂᕐᒧᑦ ᑕᐃᑲᓃᖃᑕᐅᓛᕐᒥᔪᑦ. ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒪᐅᖓᑕᒫᑦ ᐅᖃᐅᔾᔭᐅᓲᖑᔪᒍᑦ 
ᑎᑎᕋᖅᓯᒪᔪᓂᑦ ᑐᓂᓯᔪᓐᓇᖅᑐᒍᑦ. ᑖᒃᑯᐊ ᐃᓄᖕᓄᑦ ᕿᒥᕐᕈᐊᖅᑕᐅᓲᖑᕚ? ᐊᐱᖅᑯᑎᒋᔭᓐᓂᒃ 
ᑭᐅᔭᐅᔪᖃᓚᐅᖅᓯᒪᙱᑦᑐᖅ. ᐱᐅᒐᔭᖅᑐᖅ ᑖᒃᑯᐊ ᑭᐅᔭᐅᔪᓐᓇᖅᐸᑕ. 
 

 ᖃᐅᔨᒪᔨᑕᐅᓂᕋᖅᑕᐅᐸᑦᑎᐅᖅᑐᑦ ᓄᓇᓕᖕᓄᐊᕈᓐᓇᙱᑦᑐᑦ. ᐱᐅᒐᔭᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᒃᓱᕈᖅᑎᑦᑎᔪᓐᓇᖅᐸᑕ ᐋᔩᖅᑎᑦᑎᔨᓂᒃ ᑎᑭᖁᔨᓗᑎᒃ ᒥᑦᑎᒪᑕᓕᖕᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐹᕙᓐᓛᓐᑯᑦ ᑎᑭᑦᑐᑑᕙᒃᑐᑦ. ᐊᓯᖏᑦ ᐊᑑᑎᖃᙱᑦᑎᐊᖅᑐᑦ ᐊᒻᒪᓗ 
ᑎᑭᑦᑐᓐᓇᙱᑦᑐᑦ. 

 
 ᕼᐋᒻᒪᓚᒃᑯᑦ ᑲᑎᒪᔨᖏᓐᓃᖃᑕᐅᔪᖓ ᒪᐃᔭᐅᑉ ᑐᒡᓕᒋᓪᓗᓂᖓ. ᐹᕙᓐᓛᓐᑯᑦ ᐱᒋᐊᕈᑎᖓᑕ ᐱᓕᕆᐊᖓᓂ, 

ᐃᑦᑕᕐᓂᓴᓕᕆᔨᓂᑦ ᐃᖅᑲᓇᐃᔭᖅᑎᑦᑎᓚᐅᖅᑐᑦ ᑕᒃᐹᓂ. ᑐᓴᐅᒪᖏᑦᑐᖓ ᑖᒃᑯᐊ ᐱᓕᕆᔾᔪᓯᖏᓐᓅᖃᑕᐅᖕᒪᖔᑦᑕ ᓱᓕ. 
ᖃᐅᔨᓴᓚᐅᖅᑐᑦ ᕿᙳᐊᓂ ᐊᒻᒪᓗ ᓂᒋᐊᓂ ᐃᒃᐱᑭᑦᑐᕐᔪᐊᕐᒥᑦ. ᐅᖃᓚᐅᖅᑐᖅ ᐃᑦᑕᕐᓂᓴᓕᕐᔪᐊᕌᓘᖕᓂᖓᓂ. 
ᐃᑦᑕᕐᓂᓴᓕᕆᔩᑦ ᑲᔪᓰᓐᓇᓪᓗᐊᖅᑐᑦ. ᐹᕙᓐᓛᓐᑯᓐᓄᑦ ᑐᐊᕕᐅᔾᔭᐅᓂᕋᖅᑕᐅᔪᑦ. ᐃᑦᑕᕐᓂᓴᓕᕆᓂᕐᒧᑦ ᑐᓴᐅᒪᖏᑦᑐᒍᑦ 
ᐹᕙᓐᓛᓐᑯᓐᓂ. ᐅᓂᒃᑳᓂᑦ ᑐᓴᖅᓯᒪᔪᖓ 1800-ᖏᓐᓂ ᐊᒻᒪᓗ ᐃᓄᐃᑦ ᐊᐅᓪᓚᖃᑦᑕᓚᐅᖅᑐᑦ ᐃᒡᓗᓕᖕᒥᑦ ᕿᙳᐊᓄᑦ. 
ᑖᓐᓇ ᓄᓇ ᐊᑯᓂᒻᒪᕆᐊᓗᒃ ᐊᑐᖅᑕᐅᓯᒪᓕᖅᑐᖅ. 2019-ᖑᓕᖅᑐᖅ ᐃᓄᖕᓄᑦ ᓱᓕ ᐊᑐᖅᑕᐅᓪᓗᓂ. ᐃᖏᕐᕋᕕᒋᕙᒃᑕᕗᑦ 
ᐊᑐᐃᓐᓇᐅᔭᕐᓂᐊᖅᑕᕗᑦ ᓴᐳᔾᔭᐅᓯᒪᔭᕆᐊᓕᒃ ᓱᕋᒃᑎᖅᑕᐅᖁᓇᒍ. ᐊᖅᑯᑎᖓ ᐊᑐᖅᑕᐅᓂᑰᔪᖅ ᓯᕗᓕᑦᑎᓐᓄᑦ. 
 

 ᐃᒃᓯᕙᐅᑕᕆᔭᐅᓚᐅᖅᓯᒪᔪᖓ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖏᓐᓄᑦ. ᐃᓕᔅᓯ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᐅᓪᓗᓯ: ᐃᓄᐃᑦ ᑕᒫᓂᕐᒥᐅᑕᐅᔪᑦ − ᓈᓚᖔᓚᐅᖅᓯᐅᒃ ᑲᒻᐸᓂᐅᖏᑦᑐᖅ. ᓯᓕᐊᕐᕆᔭᐃᓇᓱᒃᑐᑦ. 
ᑕᓪᓕᒪᐅᔪᑦ ᓄᓇᓖᑦ ᐊᑐᖅᑕᐅᑐᐃᓐᓇᖅᑐᑦ. ᐊᐅᓚᓂᖃᖅᑐᑦ ᑮᓇᐅᔭᕐᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᐅᔪᓯ − 
ᐃᓄᖕᓂᑦ ᓈᓚᒋᐊᖃᖅᑐᓯ. ᐊᑏᑑᖅ ᐊᑐᖅᑕᐅᑐᐃᓐᓇᖏᓪᓗᑕ ᐹᕙᓐᓛᓐᑯᑦ ᐱᕚᓪᓕᕈᑎᒃᓴᖏᓐᓄᑦ. ᐃᓄᖕᓄᑦ 
ᓯᓕᐊᕐᕆᔭᖅᑕᐅᓯᒪᔪᒍᑦ ᑕᐃᒪᙵᓂ ᐱᒋᐊᕈᑕᐅᔪᖅ I-ᒥᑦ. ᐊᑐᖅᑕᐅᑐᐃᓐᓇᕐᓂᐊᖅᑐᒍᑦ. ᑐᒃᓯᕋᐅᑎᒋᔭᖏᑦ 
ᐊᖏᕈᒪᙱᑕᒃᑲ. ᑕᓪᓕᒪᐅᔪᑦ ᓄᓇᓖᑦ − ᐃᖏᕐᕋᓂᖃᑦᑎᐊᙱᑦᑐᑦ. ᑭᓯᐊᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑐᔾᔨᖃᑎᖃᓇᓱᒃᑐᑦ ᑲᒻᐸᓂᐅᔪᒥᑦ. ᐊᖏᖃᑎᖃᕐᓂᕋᖅᑐᑦ ᐃᓱᒫᓘᑎᒋᔭᑦᑎᓐᓂ ᐊᒻᒪᓗ ᐊᖏᖃᑎᖃᓕᕆᓪᓗᑎᒃ 
ᑲᒻᐸᓂᐅᔪᒥᑦ. ᐃᓕᖕᓂᑦ ᐊᔭᐅᖅᑐᐃᕗᒍᑦ ᐊᖏᖃᑎᖃᖏᓪᓗᓯ. ᐱᕚᓪᓕᕈᑎᒃᓴᓂᑦ ᑐᓐᓂᕆᔭᐅᕙᓪᓕᐊᖏᑦᑎᐊᖅᑐᒍᑦ. 
ᐅᖃᖅᓯᒪᖕᒪᑕ ᓴᖅᑮᒐᔭᖅᑐᑦ ᐱᓕᒻᒪᒃᓴᐃᕕᖕᒥᑦ. ᑕᐃᒪᐃᓕᐅᔾᔮᙱᑦᑎᐊᒻᒪᕆᒃᑐᑦ. ᒪᓕᒐᖏᓐᓂᒃ ᒪᓕᖁᔨᖃᑦᑕᖅᑐᑦ 
ᐅᔭᕋᖕᓂᐊᕐᕕᐅᑉ ᖃᓂᒋᔭᖓᓅᕋᐃᒐᑦᑕ. ᓱᓕᑦᑎᐊᖅᑐᓂᒃ ᐅᖃᐅᓯᖃᖅᑐᖓ. ᑕᒃᐹᓂ ᐊᖑᓇᓱᒃᑎᖃᖅᑐᒍᑦ 
ᐱᑦᑎᐊᖅᑕᐅᖏᑦᑐᓂ. ᑐᙵᓱᒃᑎᑕᐅᖏᑦᑐᑦ, ᐊᒃᓱᐊᓗᒃ ᒪᓕᒐᖃᖅᑎᑕᐅᓲᖑᓪᓗᑎ. ᐊᖑᓇᓱᐊᖅᑏᑦ 
ᐱᕕᒃᓴᖃᓗᐊᕌᓗᒃᐸᖏᑦᑐᑦ ᑕᐃᑲᓂ ᐃᓂᐅᔪᒥ. ᑐᒃᓯᕋᐅᑎᖓ ᐊᖏᖅᑕᐅᖁᖏᑦᑕᕋ. ᐃᓄᖕᓅᖓᕕᑦ, ᐅᕝᕙᓘᓐᓃᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑎᑑᖓᕕᑦ − ᑲᒻᐸᓂᒥ ᑕᐱᖃᖅᐱᓯ? ᐊᑐᙱᓗᐊᖏᓐᓇᐅᔭᖅᑐᑦ ᐊᑐᓕᖁᔭᐅᔪᓂᒃ 
ᐊᒻᒪᓗ ᖃᓄᐃᓐᓂᐅᔪᓂᒃ. ᒪᓕᒐᓕᐅᖅᑎᓘᓐᓃᑦ ᑐᓴᐅᒪᑎᑕᐅᕙᙱᑦᑐᖅ ᐃᓱᒪᒋᔭᐅᔪᓐᓇᙱᑦᑐᖅ ᖃᓄᐃᑉᐸᓪᓕᐊᔪᓄᑦ. 
ᑲᑐᔾᔨᖃᑎᒌᖑᔪᑦ ᓲᕐᓗ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ ᐃᓱᒪᒋᔭᐅᖃᓯᐅᑎᒋᐊᓖᑦ. ᑕᐱᖃᑐᐃᓐᓇᕈᔅᓯ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᑕᐱᖃᐃᓐᓇᐅᔭᕐᓂᐊᖅᑐᑦ ᑲᒻᐸᓂᒥ. ᑐᒃᓯᕋᐅᑎ ᐋᒃᑳᖅᑕᕋ. 
 

 ᐱᓕᕆᔾᔪᓯᐅᔪᖅ ᑕᐅᑐᖦᖢᒍ, ᐅᕙᖓᑦᑕᐅᖅ ᐃᓱᒫᓘᑎᒃᓴᖃᓕᒃᑲᓐᓂᖅᑐᖓ. ᖃᓗᓈᓂᑦ ᓄᓇᖃᖅᑳᖅᓯᒪᔪᖁᑎᒃᐳᑦ 
ᐊᓂᑯᓗᒃᐳᑦ ᐊᒻᒪᓗ ᓇᔭᑯᓗᒃᐳᑦ ᐃᓱᒫᓘᑎᖃᖅᑐᑦ ᑲᓇᑕᐅᓕᒫᒧᖓᔪᒥᒃ ᓱᓪᓗᓕᑯᑖᒥᒃ. ᑲᑐᔾᔨᖃᑎᒌᓯ ᐊᑐᕐᓗᑎᒍᑦ, 
ᐊᕝᕕᐊᕈᑎᖃᐅᖅᑐᒍᑦ. ᑐᑭᓯᐅᒋᐊᕈᑎᒃᓴᓂᑦ ᐱᔭᕆᐊᖃᖅᑐᒍᑦ ᐊᒻᒪᓗ ᐅᖃᓲᖑᔪᓯ “ᐃᓕᖕᓂ ᑐᓴᖅᑎᑦᑎᔪᒫᖅᐳᒍᑦ.” 
ᐋᔩᖃᑎᖃᕆᐊᖃᖅᑐᒍᖅᑲᐃ ᓯᕗᓪᓕᕆᓚᐅᖅᑕᕗᑎᑐᑦ. ᐅᒥᐊᕐᔪᐊᕐᓂᑦ ᐅᓄᕐᓂᖅᓴᓂᑦ ᓄᓇᓕᑦᑎᓐᓅᖅᑐᖃᓕᕋᔭᖅᑐᖅ. 
ᓄᓇᕐᔪᐊᕐᒥᑦ ᐱᕙᓪᓕᐊᔪᓕᕆᔨᒃᑯᖃᐃ ᑖᔅᓱᒥᖓ ᐅᖃᐅᑎᓐᓂᕈᑦᑎᒍ, ᑕᐃᒫᖃᐃ ᑐᓵᔭᐅᓕᕋᔭᖅᑐᒍᑦ. ᓂᐱᕗᑦ 
ᑐᓴᖅᑕᐅᓐᓂᖏᑉᐸᑕ, ᓄᖅᑲᖓᓕᖅᑎᑦᑎᓪᓗᐊᖅᑐᒍᑦ ᐅᒥᐊᕐᔪᐊᕐᓄᑦ. ᐃᓄᐃᑦ ᑎᒍᔭᐅᖃᑦᑕᓕᕋᔭᖅᑐᖅᑲᐃ. 
 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 13 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 ᐅᖃᖅᓯᒪᔪᖅ ᐱᕕᖃᖅᑎᑕᐅᔪᒍᑦ ᕕᕝᕗᐊᓕ 21-ᒧᑦ ᐃᓱᒫᓘᑎᒋᔭᑦᑎᓐᓂ ᑐᓂᓯᓗᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᑕᒪᐅᖓᒃᑲᓐᓂᕈᓐᓇᖅᑐᓯᖃᐃ ᑲᑎᒪᑎᑦᑎᒃᑲᓐᓂᓂᕐᒧᑦ? ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 
ᑐᙵᕕᒃᑯᑦ ᑕᒪᐅᙵᕈᓐᓇᕐᒥᔪᖅᑲᐃ, ᐅᖃᐅᓯᒃᓴᑦᑎᓐᓂ ᑐᓵᓂᐊᕐᒪᑕ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑐᐊᖏᑦ 
ᑕᒫᓃᑎᓪᓗᒋᑦ ᐅᖃᐅᓯᒃᓴᕗᑦ ᐃᓱᒪᒋᔭᐅᖃᓯᐅᑎᒍᓐᓇᙱᑦᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᒻᒥ 
ᑐᙵᕕᒃᑯᓐᓄᑦ, ᓄᓇᕗᒻᒥ ᒐᕙᒪᒃᑯᓐᓄᑦ. ᐃᓚᐅᖃᑕᐅᔭᕆᐊᓖᖅᑲᐃ ᑲᑎᒪᓂᐅᔪᓄᑦ. 

3.2 ᐃᒡᓗᓕᒃ 

 
ᓇᓗᓇᐃᔭᐅᑎ 2: ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᑎᓂᕐᒧᑦ ᐃᒡᓗᓕᖕᒥ 

ᐊᕙᑎ 
 ᑕᐅᕙᓂᕐᒥᐅᑕᐅᖃᑦᑕᓚᐅᖅᓯᒪᔪᒍᑦ ᐃᒃᐱᑭᑦᑐᕐᔪᐊᕐᒥᑦ. ᓯᕗᓂᐊᓂ ᑕᐃᓐᓇᔅᓴᐃᓐᓇᖅ ᐃᓂᐅᔪᖅ 

ᐊᑐᖃᑦᑕᓚᐅᖅᓯᒪᖕᒥᔭᕗᑦ. ᐃᓅᓚᐅᙱᑎᓪᓗᖓᓘᓐᓃᑦ. ᑐᒃᓯᕋᐅᑎᒋᔭᐃᑦ ᐊᕙᑎᓕᕆᓂᕐᒧᑦ ᐊᒃᑐᖅᑕᐅᓯᒪᓂᕐᒧᑦ ᐱᐅᔪᖅ, 
ᑭᓯᐊᓂ ᑭᖑᕙᖓᓕᕇᖅᑐᒍ. ᐆᒪᔪᐃᑦ, ᐳᐃᔩᑦ ᑕᐅᕙᙵᑦ ᕿᒫᓯᒪᓕᖅᑐᑦ ᑕᐃᒪᙵᓂ ᑕᐅᕙᓂ ᐃᖅᑲᓇᐃᔭᓕᖅᑎᓪᓗᒋᑦ. 
ᑐᒃᑐᓂᒃ ᐊᖑᓇᓱᖕᓂᖅ 2006-ᒥ – ᐊᔾᔨᒌᙱᓐᓂᖃᒻᒪᕆᒃᑐᑦ ᐆᒪᔪᑦ ᐃᓕᖅᑯᓯᕆᕙᒃᑕᖏᓐᓂᒃ. ᓇᓄᐃᑦ 
ᑐᔪᕐᒥᕕᐅᕙᒃᑐᓄᐊᖅᑐᑦ. ᕿᓇᔭᖕᓂᖅ ᓇᐅᑦᑎᖅᓱᖅᑕᐅᙱᓗᐊᖅᑐᖅ. ᓱᕋᐃᓂᖅᓴᐅᕙᒃᑐᖅ ᐅᔭᕋᖕᓂᐊᕐᕕᐅᔪᒥᑦ. 
ᖁᓛᒎᓖᑦ ᐆᒪᔪᓂᒃ ᕿᒫᑎᑦᑎᕙᒃᑐᑦ ᓄᓇᑉᐸᓯᖕᒧᑦ. ᐆᒪᔪᐃᑦ ᓂᕿᒃᓴᑭᓐᓂᖅᓴᐅᓲᑦ ᓄᓇᑉᐸᓯᖕᒥᑦ. ᑕᕆᐅᕐᒥᐊᑕᑦ ᐃᖃᓗᐃᑦ 
ᐅᖃᐅᓯᐅᓯᒪᔪᖅ. ᐃᒪᖅ ᓱᕈᖅᑎᓯᒪᓂᖓ ᐊᒃᑐᐃᓂᖃᕋᔭᖅᑐᖅ ᑕᕆᐊᕐᒥᐅᑕᓂᑦ ᐃᖃᓗᖕᓂᑦ. ᐊᓱᐃᓛᒃ ᐃᓄᖕᓂᑦ. ᑰᖓ 
ᑰᖃᑦᑕᕐᒪᑦ ᓄᓘᔮᓂᑦ ᑕᐃᑯᖓ ᐊᖏᓂᖅᐹᖑᔪᒧᑦ ᓂᐅᕐᕈᑎᖃᕐᓂᕐᒧᑦ ᐃᖃᓪᓕᐊᕝᕕᒋᕙᒃᑕᑦᑎᓐᓄᑦ. ᑖᒃᑯᐊ ᐃᒪᐃᑦ 
ᓱᕈᖅᑎᓯᒪᓕᖅᐸᑕ, ᐃᖃᓗᓕᕆᓂᖅ ᐃᓱᖃᓕᕋᔭᖅᐳᖅ. ᓇᐅᑦᑎᖅᓱᖅᑕᐅᓚᐅᙱᑦᑐᖅ ᕿᓇᔭᖕᓂᐅᔪᖅ. ᐊᑐᓂ 
ᐱᓕᕆᕝᕕᐅᔪᖅ ᓇᖕᒥᓂᖅ ᖁᓛᒎᓕᖃᓚᐅᖅᑐᑦ ᐊᖏᔫᑎᓄᑦ ᐃᓂᐅᔪᓄᑦ. ᑐᒃᑐᓂᒃ ᐊᖑᓇᓱᖕᓂᕐᒥᑦ 2000-ᒥᑦ 2006-ᒧᑦ 
ᖁᓛᒎᓕᑐᐊᓂᑦ ᑐᓴᖅᓴᐅᔪᖃᓚᐅᖅᑐᖅ. ᓇᐅᑦᑎᖅᓱᖅᓯᒪᙱᓗᐊᖅᑐᑦ.  

 
 ᑐᓴᖅᑎᑕᐅᖏᓐᓇᐅᔭᖅᑐᒍᑦ ᐹᕙᓐᓛᓐᑯᑦ ᖃᓄᐃᓕᐅᕈᒪᔭᖏᓐᓂᒃ. ᐃᓄᓕᒫᑦ ᐅᖃᐅᓯᖃᓚᐅᖅᑐᑦ ᐱᒍᒪᔭᖏᓐᓂᒃ 

ᐱᒋᐊᕈᑕᐅᔪᖅ 2 ᐱᓕᕆᐊᖑᓕᖅᐸ. ᐃᓄᐃᑦ ᐅᖃᓚᐅᖅᑐᑦ ᓲᕐᓗ ᐃᓱᒪᕗᑦ ᒪᑐᔭᐅᓯᒪᓗᑎ. ᐅᐱᕐᖓᒃᓵᒃᑯᑦ ᐃᒥᕐᒥᑦ 
ᐃᒥᖁᔭᐅᓚᐅᙱᑦᑐᒍᑦ. ᖃᐅᔨᓴᖅᓯᒪᙱᓗᐊᖅᑐᑦ. ᐃᒪᐅᑉ ᐱᐅᓂᖓ ᖃᐅᔨᓴᖅᑕᐅᓯᒪᙱᑦᑐᖅ, ᑕᕆᐅᕐᒥᐅᑕᐃᓪᓗ 
ᐃᖃᓗᐃᑦ. ᑖᒃᑯᐊ ᐃᓱᒫᓘᑕᐅᔪᑦ ᐅᖃᐅᓯᕆᓯᒪᔭᒃᑲ ᐹᕙᓐᓛᓐᑯᓐᓄᑦ. ᐅᒃᐱᕈᓱᓚᐅᙱᑦᑐᖓ ᐃᒥᖁᔭᐅᙱᑎᓪᓗᑕ 
ᐃᒥᕐᒥᑦ, ᓱᕈᖅᑎᓯᒪᑐᐃᓐᓇᕆᐊᖃᕐᓂᖓᓄᑦ. ᐅᖃᐅᔾᔭᐅᓚᐅᖅᑐᒍᑦ ᑰᒃᐸᑦ, ᐃᒥᖅᑕᐅᔪᓐᓇᖅᑐᖅ. 
 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 14 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 ᕿᙳᐊᓂ ᐱᕈᖅᓴᓚᐅᖅᑐᖓ. ᓂᖀᑦ ᐊᒻᒪᓗ ᐃᖃᓗᐃᑦ ᐅᓄᖅᑑᓚᐅᖅᑐᖅ ᐊᒻᒪᓗ ᒪᒪᖅᑐᒻᒪᕆᐅᓪᓗᑎ. ᑖᓐᓇ 
ᑐᓚᒃᑕᕐᕕᐅᓕᖅᑐᖅ. ᑐᓴᖅᓯᒪᔪᖓ ᐳᔪᕐᓗᖃᕐᔪᐊᕐᓂᖓᓂ ᐃᓂᒋᔭᐅᔪᒥᑦ. ᐹᕙᓐᓛᓐᑯᓐᓄᑦ ᐃᖅᑲᓇᐃᔭᖅᓯᒪᔪᖓ. 
ᐅᓄᖅᑐᐃᖅᓱᖅ ᐆᒃᑐᖃᑕᐅᓯᒪᔪᖓ ᐊᒻᒪᓗ ᑭᐅᔭᐅᓚᐅᖅᓯᒪᓇᖓ. ᑕᐃᒃᑯᐊᑎᒍᑦ ᕿᙳᐊᓂᕐᒥᐅᑕᐅᓚᐅᖅᑐᑎᒍᑦ 
ᓂᖏᖅᑕᕈᑎᓂᒃ ᑐᓐᓂᕆᔭᐅᔭᕆᐊᓖᑦ ᓲᖃᐃᒻᒪ ᐊᒃᑐᐃᓯᒪᓕᕇᕐᒪᑕ ᐃᓂᒋᔭᐅᔪᒥᑦ. 

 
 ᐊᑭᓕᖅᑕᐅᔾᔪᑎᑕᖃᓛᖅᐹ ᐱᐅᙱᑦᑐᓂᑦ ᐊᒃᑐᐃᓂᑕᖃᕈᓂ? (ᓲᕐᓗ ᖄᖅᑎᕆᓕᖅᐸᑕ) 

 
 ᐊᒃᑐᐃᓂᑕᖃᕈᓂ ᐆᒪᔪᖁᑎᑦᑎᓐᓄᑦ, ᓄᓇᒥᐅᑕᓄᑦ ᐊᒻᒪᓗ ᐃᒪᕐᒥᐅᑕᓄᑦ, ᐊᒃᑐᖅᑕᐅᓯᒪᖃᓯᐅᑎᒐᔭᖅᑐᑦ ᓲᖃᐃᒻᒪ 

ᓂᕿᒃᓴᕆᒐᑦᑎᒍ. ᐃᓅᓇᓱᐊᕐᓂᕐᒧᑦ ᐊᑭᖓ ᐊᑭᑐᔪᒻᒪᕆᐊᓗᒃ ᓂᐅᕕᕐᕕᖕᓂᑦ. ᐊᑭᓕᖅᑕᐅᒐᔭᖅᐱᑖ? 
 

 ᐅᓯᑲᑦᑕᕐᓂᕐᒧᑦ ᐊᖅᑯᑎᖓ: ᖃᓄᐃᑦᑐᒥᑦ ᐊᒃᑐᖅᑕᐅᓯᒪᓂᖃᖅᓯᒪᕙ ᐅᓯᑲᑦᑕᕐᓂᖏᑦ ᐊᕙᑎᐅᔪᒥᑦ ᐅᓪᓗᒥ? ᑭᓱ 
ᓇᓚᐅᑦᑖᖅᑕᐅᓯᒪᕙ ᐊᖏᒡᓕᒋᐊᖅᑕᐅᓂᖓᓄᑦ? 

 
 ᑲᑎᖅᓱᐃᓂᕐᒥᑦ ᓴᕕᕋᔭᒃᓴᒥᑦ: ᑕᒪᓐᓇ ᐊᓂᐊᑎᑦᑎᓲᖅ ᓱᕈᓐᓇᖅᑐᓂᒃ. ᑭᓲᕙᑦ ᐊᒃᑐᐃᓂᐅᔪᑦ ᐊᓂᐊᑎᑦᑎᓂᐅᔪᒥᑦ 

ᓱᕈᓐᓇᖅᑐᓂᒃ ᐊᕙᑎᒧᑦ? 
 

 ᑕᑯᒃᓴᐅᑎᑦᑎᑎᓪᓗᒋᑦ ᐅᖃᐅᓯᖃᓚᐅᖅᑐᑦ ᐳᔪᕐᓗᒥᑦ. ᑐᓴᖅᓯᒪᔭᑦᑎᓐᓂᒃ, ᐊᐅᐸᖅᑐᒥᒃ ᐳᔪᕐᓗᒥᒃ ᓴᖅᑭᖅᑐᖃᖅᓯᒪᔪᖅ 
ᐅᓯᖃᑦᑕᕐᓂᖏᓐᓄᑦ ᓴᕕᕋᔭᒃᓴᒥᑦ. ᖃᐅᓪᓗᖅᑕᐃ ᑎᕆᒐᓂᐊᑦ ᐊᒥᐊᖅᓯᒪᖃᑦᑕᓕᖅᑐᑦ. ᐃᓱᒫᓘᑎᖃᖅᑐᖓ ᐱᒋᐊᕈᑕᐅᔪᖅ 
2-ᒥ ᐳᔪᕐᓗᒃ ᐊᒃᑐᖅᑕᐅᓯᒪᓕᖅᑎᑦᑎᒋᐊᓪᓚᖕᓂᐊᖅᑐᖅ ᐆᒪᔪᓂᒃ ᐊᒻᒪᓗ ᐱᕈᖅᑐᓂᒃ ᓂᕆᕙᒃᑕᖏᓐᓂᒃ. 
ᖃᐅᔨᓇᓱᒋᐊᖃᖅᑐᒍᑦ ᐊᒃᑐᐃᓗᐊᖅᑎᑦᑎᔾᔪᑕᐅᒐᔭᙱᑦᑐᓂᒃ. ᐳᔪᕐᓗᓕᐊᓘᓕᕇᖅᑐᖅ. ᐊᒃᑐᐃᓂᖏᑦ ᑕᐅᕙᓃᓕᕇᖅᑐᑦ. 
ᐱᕈᖅᑐᐃᑦ ᑕᒫᓂ ᐱᕈᖃᑦᑕᖅᑐᑦ ᓇᐃᓗᐊᖅᑐᑦ. ᑕᒪᓐᓇ ᐊᒃᑐᐃᓂᖃᕐᔪᐊᕋᔭᖅᑐᖅ ᐱᕈᖅᑐᓂᑦ. 

 
 ᓄᓇᓯᐅᑎᑯᑖᖅ ᓂᐱᖅᑯᖅᑐᔪᐊᓘᔪᒃᓴᐅᕗᖅ. ᐅᖃᓚᐅᕋᕕᑦ ᐱᖓᓱᓂᑦ ᓄᓇᓯᐅᑎᑯᑖᑕᖃᕋᔭᖅᑐᖅ ᕿᙳᐊᓄᑦ ᖃᐅᑕᒫᑦ. 

ᓄᓇᒃᑰᕈᑏᑦ ᓂᐱᖅᑯᖅᑐᔪᐊᓘᔪᒃᓴᐅᖕᒥᔪᑦ. ᓂᐱᐅᔪᖅ ᐊᒃᑐᐃᓂᖃᖅᑐᒃᓴᐅᕗᖅ ᐆᒪᔪᓂᒃ. ᑐᓵᓴᕋᐃᑦᑐᐊᓘᖕᒪᑕ. 
 

 ᐊᒃᑐᖅᑕᐅᓂᖓ ᐊᕙᑎᒧᑦ ᐊᒃᑐᐃᓂᖃᕐᓂᐊᖅᑐᖅ ᑎᒥᑦᑕ ᖃᓄᐃᙱᑦᑎᐊᕆᐊᖃᕐᓂᖓᓄᑦ. ᐊᒃᑐᐃᓂᖃᖅᑐᖅ 
ᓂᕿᑖᕐᕕᒋᕙᒃᑕᑦᑎᓐᓂ. ᐃᓅᓇᓱᐊᕐᓂᕐᒧᑦ ᐊᑭᖓ ᐊᑭᑐᔪᒻᒪᕆᐊᓗᒃ. ᓂᕿᑦᑎᐊᕙᖃᕆᐊᖃᕐᓂᕗᑦ ᐃᓚᖃᑦᑕᖅᑕᕗᑦ 
ᐊᖑᓇᓱᒃᖢᑕ. ᓂᕿᖁᑎᕗᑦ ᐊᒃᑐᖅᑕᐅᔪᓐᓇᖅᑐᖅ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᒃᑳᖅᐸᑕ, ᖃᐅᔨᒪᔪᖓ 
ᒥᓂᔅᑕᐅᔪᖅ ᑭᖑᓪᓕᖅᐹᖓᓂ ᐅᖃᐅᓯᒃᓴᖃᓛᖅᑐᖅ. ᑕᐃᒪᐃᒐᔭᖅᐹ? 
 

 ᐅᒥᐊᕐᔪᐊᑦ ᐃᒃᐱᑭᑦᑐᕐᔪᐊᓕᐊᖃᑦᑕᓕᖅᐸᑕ, ᐅᓄᖅᑐᓂᑦ ᐊᐃᕕᖅᑕᓕᒃ ᑕᐅᕙᓂ. ᐅᒥᐊᕐᔪᐊᑦ ᑕᐅᕗᙵᐅᖃᑦᑕᕐᓂᖅᐸᑕ, 
ᐃᓚᖏᓐᓂᒃ ᐃᒃᑲᑦᑐᒻᒪᕆᐊᓗᒃ. ᐊᐃᕖᑦ ᑕᐅᕗᖓ ᓄᓕᐊᖕᓂᕆᐊᖅᐸᒃᑐᑦ ᐊᒻᒪᓗ ᕿᑐᕐᖏᐅᕆᐊᖅᑐᖅᐸᒃᖢᑎᒃ.  

 
 ᑯᐊᑕᒥ ᖃᐃᑦᑎᔭᐅᓲᖑᔪᒍᑦ ᐱᔾᔪᑎᒋᓪᓗᒍ ᑐᒃᑐᐃᑦ ᖃᔅᓯᖏᓐᓃᓐᓂᖏᓐᓄᑦ. ᓄᓘᔮᓂᑦ ᕿᙳᐊᓄᑦ, ᓄᓇᓯᐅᑎᑯᑖᒧᑦ 

ᐊᖅᑯᑎᑯᑖᓕᐅᕆᐊᖃᖅᐹ? ᐃᖏᕐᕋᕕᐅᖃᑦᑕᖅᑐᑦ ᓇᓗᓇᐃᒃᑯᑕᖃᓪᓗᐊᖅᑐᑦ. ᑭᖑᓂᑦᑎᓐᓂ ᑐᓴᓚᐅᖅᑐᒍᑦ ᐹᕙᓐᓛᓐᑯᑦ 
ᐃᓱᒪᖃᓚᐅᖅᑐᑦ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓂ ᑐᒃᑐᐃᑦ ᐃᑳᕐᕕᒋᕙᒃᑕᖓᒍᑦ. ᐃᓱᒪᓚᐅᖅᑐᑦ ᑐᒃᑐᓄᑦ − ᑕᒪᓐᓇ 
ᑐᑭᖃᙱᑦᑐᖅ! ᑐᒃᑐᐃᑦ ᐃᓱᒪᕙᔮᖏᑦᑐᑦ ᑕᒧᑦ ᐊᐅᓪᓚᕐᓂᐊᕐᒪᖔᑦᑕ. ᑖᓐᓇ ᑐᒃᓯᕋᐅᑕᐅᓇᓱᒃᐸ ᓱᓕ? ᖃᖅᑲᕋᓛᑦ 
ᐃᑳᕐᕕᒋᖃᑦᑕᖅᑕᖏᓐᓂᒃ? 

 
 ᐅᖃᐅᓯᖃᕐᓂᐊᖅᑐᖓ ᑕᕆᐅᕐᒥᐅᑕᓂᑦ ᐃᖃᓗᖕᓂᑦ. ᑰᒃᑕᓕᒃ ᑕᐅᕙᙵᑦ ᓄᓘᔮᓂᒃ ᒋᕗᑦ ᑲᖏᖅᑐᖓᓄᑦ − ᒋᕗᑦ ᑰᖓ. 

ᑕᐅᕙᓂ ᐃᖃᓗᖕᓇᓱᖃᑦᑕᖅᑐᒍᑦ, ᐊᒻᒪᓗ ᐃᖃᓗᖏᑦ ᒪᒪᖅᑐᒻᒪᕆᐅᓪᓗᑎᒃ. ᖃᐅᔨᓴᕐᓂᖅᑕᖃᖅᓯᒪᕙᖅᑲᐃ ᑕᕆᐅᕐᒥᐅᑕᑦ 
ᐃᖃᓗᐃᑦ ᓇᔪᖃᑦᑕᖅᑕᖏᓐᓂᒃ. ᐅᐱᕐᖓᒃᓵᒃᑯᑦ ᐃᒪᖓ ᑰᓕᕋᐃᒻᒪ ᐊᒻᒪᓗ ᐊᐳᑎ ᐊᐅᒐᐃᒻᒪ, 
ᖃᐅᔨᓴᕐᓂᖅᑕᖃᓪᓗᐊᖅᑐᖅ ᖁᐱᕐᕈᐊᕐᔪᐃᑦ ᐃᒪᕐᒥᐅᑕᓂᑦ ᐊᒻᒪᓗ ᑭᓱᓂᑦ ᓂᕆᓲᖑᒻᒪᖔᑦᑕ. 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 15 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 
 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᒫᓃᑦᑐᑦ ᓲᖃᐃᒻᒪ ᐹᕙᓐᓛᓐᑯᑦ ᐱᓕᕆᐊᖃᖅᑐᑦ ᐃᓄᖕᓄᑦ ᓇᖕᒥᓂᕆᔭᐅᔪᓄᑦ 

ᓄᓇᓂ. ᐊᖏᒡᓕᒋᐊᖅᑎᑦᑎᔪᒪᔪᑦ. ᐊᖏᔪᒻᒪᕆᐊᓗᖕᒥᑦ ᐊᕙᑎᓕᕆᓂᕐᒧᑦ ᐅᓗᕆᐊᓇᖅᑐᖃᕐᒥᔪᖅ. ᐱᕕᒃᓴᐅᔪᖅ ᑭᓇᒧᑦ 
ᑐᕌᖓᒻᒪ? ᖃᓄᖅ ᑮᓇᐅᔭᕐᓂᒃ ᐊᑕᐅᓐᓇᐅᑎᑦᑎᓯᒪᕙᑦ ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐃᓐᓄᒍᓐᓇᕐᓂᖓᓂ ᐱᕈᖅᓴᐃᓂᕐᒧᑦ? 
ᑐᓴᐅᒪᔪᖓ ᐅᓄᖅᓯᕚᓪᓕᖅᑎᑦᑎᔪᒪᔪᑦ 30 ᒥᓕᐊᓐ ᑕᓐᓂ. ᐊᑦᑎᑦᑐᒦᑦᑐᓂᑦ ᐃᖅᑲᓇᐃᔮᒃᓴᐅᙱᑦᑐᓄᑦ ᑭᓯᐊᓂ. 
ᓴᓇᔪᓕᕆᓂᕐᒧᑦ. ᓴᓇᔪᓕᕆᔩᑦ ᖃᓄᐃᒻᒪᑦ ᑲᖏᖅᖠᓂᕐᒦᑉᐸᑦ ᑭᓯᐊᓂ ᐃᓄᑭᑦᑐᓂᒃ ᐃᓐᓄᒍᓐᓇᕐᓂᖓᓄᑦ ᐹᕙᓐᓛᓐᑯᑦ 
ᐅᓄᖅᑐᓂᑦ ᓴᓇᔪᓕᕆᔨᓂᒃ ᐱᔭᕆᐊᖃᖅᑎᓪᓗᒋᑦ? ᐹᕙᓐᓛᓐᑯᑦ ᑕᒫᙵᑦ ᐃᖅᑲᓇᐃᔭᖅᑎᑖᕈᓐᓇᖏᑉᐸᑕ, 
ᐊᓯᐊᓂᙶᖅᑐᓂᒃ ᕿᓂᓕᕋᔭᖅᑐᑦ. ᐃᓐᓄᒍᓐᓇᕐᓂᖓ ᒫᓐᓇᐅᔭᕆᐊᓕᒃ.  

 
 ᐹᕙᓐᓛᓐᑯᑦ ᐅᖃᖅᓯᒪᔪᖅ ᑮᓇᐅᔭᖃᖅᑎᑦᑎᓇᓱᒃᑯᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ. ᑕᒪᕐᒥᑲᓴᑦ ᑲᑐᔾᔨᖃᑎᒌᓂᒃᑰᖓᔪᑦ. 

ᑳᓐᑐᕌᒃᑖᕋᓱᒃᖢᓂ ᐹᕙᓐᓛᓐᑯᓐᓂ, ᐊᑐᓕᖁᔨᓲᑦ ᑲᑎᔾᔨᖃᑎᒌᓐᓂᐅᔪᒥᑦ. ᑖᔅᓱᒧᖓ ᐃᓚᓕᐅᑎᓯᒪᓕᕈᕕᑦ, 
ᐊᐅᓚᑦᑎᔪᓐᓇᖏᑦᑐᑎᑦ ᑭᓇᒥᑦ ᐃᖅᑲᓇᐃᔭᖅᑎᖁᑎᑖᕐᒪᖔᖅᐱᑦ. ᑮᓇᐅᔾᔭᕈᑎᑎᑦ ᐅᓄᖅᑐᑦ ᐱᔭᐅᑐᐃᓐᓇᓕᓲᑦ. 
ᐊᖏᔪᒻᒪᕆᖕᒥᑦ ᐱᑕᖃᕈᓐᓇᖅᑑᒐᓗᐊᖅ. ᐅᓗᕆᐊᓇᕈᑕᐅᕗᖅ ᕿᑐᕐᖓᑎᓄᑦ ᐊᒻᒪᓗ ᐃᕐᖑᑕᑦᑎᓐᓄᑦ. ᐅᖃᐅᓯᖃᓲᖑᒐᑦᑕ 
ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᓂᒃ ᐊᕙᑎᒧᑦ. ᐊᖏᔪᒻᒪᕆᐅᕗᖅ. ᐅᕕᕐᔭᐃᒃᑯᑏᑦ ᐃᒪᖅ ᐊᖏᔫᑎᓂᑦ ᐅᒥᐊᕐᔪᐊᓂᑦ. 
ᑎᑭᒃᑲᔭᖅᑐᑦ ᐅᓯᖏᓪᓗᑎ, ᐊᐅᓪᓚᕐᓗᑎ ᑕᑕᓪᓗᑎ – ᑕᐃᖕᓇ ᐃᒪᖅ ᖃᓄᐃᓕᖓᓕᓲᖑᕙ? ᐹᕙᓐᓛᓐᑯᑦ ᐃᓂᖓ 
ᐊᑐᐃᓐᓇᐅᕚ ᐃᓄᓕᒫᓄᑦ? ᐊᑐᐃᓐᓇᐅᔭᕆᐊᓕᒃ, ᐊᒃᑐᐃᓂᐅᔪᖅ ᑐᑭᓯᐅᒪᑦᑎᐊᕐᓂᐊᕋᑦᑎᒍ. 
ᓈᓚᐅᑎᒃᑰᖅᑎᑦᑎᖃᑦᑕᕐᓗᑎ ᓄᓇᓕᐅᔪᓂ. ᐃᓚᐅᑎᑦᑎᒃᑲᓐᓂᕆᐊᓖᑦ. ᑕᐃᒫᒃ ᐃᓚᐅᔪᖃᕐᓂᖅᓴᐅᓕᕋᔭᖅᑐᖅ. 
 

 ᐅᖃᕈᒪᔪᖓ: ᐅᑭᐅᖅᑕᖅᑐᒥ, ᒪᓕᓲᖑᔪᑦ ᒪᓕᒐᕐᓂᒃ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ. ᐱᔪᓐᓇᐅᑎᓕᖕᒥ 3-ᒥ 
ᐊᖁᑦᑐᓐᓇᐅᑎᖃᖅᑐᖓ. ᐃᓕᓴᕆᔭᐅᔪᖅ ᓄᓇᕗᒻᒥ. ᐃᓕᓴᕆᔭᐅᙱᑦᑐᖅ ᐹᕙᓐᓛᓐᑯᓐᓂ ᐆᒃᑐᖃᑕᐅᑎᓪᓗᑕ. ᑕᒪᓐᓇ 
ᐋᖅᑭᒃᑕᐅᔪᓐᓇᖅᐹ? ᐊᖁᑎᐅᔪᓐᓇᖅᑐᖓ ᑭᓯᐊᓂ ᐃᓕᓐᓂᐊᓯᓐᓈᖅᐸᓪᓕᐊᓗᖓ. ᐅᕙᖓᑐᐊᖑᔪᒃᓴᐅᙱᓚᖅ. 
ᐊᓯᖏᑦᑕᐅᖃᐃ ᐊᑐᖅᑐᓂᒃ ᐊᖁᑦᑐᓐᓇᐅᑎᓕᖕᓂᒃ. ᑕᒪᓐᓇ ᐋᖅᑭᒃᑕᐅᔭᕆᐊᓕᒃ.  

 
 ᑐᑭᓯᒋᐊᕈᑎᒃᓴᑦ ᐊᑐᐃᓐᓇᐅᑎᓛᖅᑕᒃᑲ. ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑐᖓ. ᑲᔪᖏᖅᓴᐃᔪᒪᔪᖓ 

ᐱᓕᕆᖃᑎᖃᕐᓂᖅᓴᐅᖁᓪᓗᒋᑦ ᓄᓇᓕᐅᔪᒥ. ᖃᐅᔨᒋᐊᕐᕕᒋᒃᑲᓐᓂᓛᖅᑕᒃᑲ. 
 

 ᐃᓲᒫᓘᑎᒐ ᑕᐃᑯᖓ ᐅᑎᖅᑐᖅ ᑮᓇᐅᔾᔭᓂᕐᒧᑦ ᐊᒃᑐᐃᓂᐅᔪᒥᑦ. ᓄᓇᓕᐅᔪᓂᑦ ᐊᒃᓱᓗᐊᕌᓘᖏᑦᑐᖅ. ᒥᑭᔪᒥᑦ ᓴᖅᑮᔪᖅ, 
ᓯᕗᒧᐊᖅᐸᓪᓕᐊᖏᑦᑐᖅ. ᒐᕙᒪᑐᖃᒃᑯᑦ ᐱᕙᒌᔭᐃᔪᓐᓇᖅᑐᑦ ᓄᓇᓕᐅᔪᓂᒃ ᐃᓐᓄᒍᓐᓇᕐᓂᖓᓄᑦ. ᐊᕙᑎᓕᕆᓂᕐᒧᑦ 
ᐊᒃᑐᐃᓂᖃᕐᓂᖓ ᐊᖏᔪᕐᔪᐊᕌᓘᔪᖅ. ᐅᔭᕋᖕᓂᐊᕐᕕᒃ ᐊᒃᑐᐃᓂᖃᖅᓯᒪᔪᖅ ᑐᒃᑐᓂᑦ. ᐅᑎᖅᑏᓗᑎᒃ ᐃᖅᑲᓇᐃᔮᒃᓴᓂᑦ 
ᓴᖅᑮᒋᐊᖃᓚᐅᖅᑑᒐᓗᐊᑦ. ᐅᓄᖅᓯᕚᓪᓕᖅᑎᑦᑎᒋᐊᖃᕐᒥᔫᒐᓗᐊᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ 
ᐃᓐᓄᒍᓐᓇᕐᓂᖓᓂ ᐱᕈᖅᓴᐃᓂᕐᒥᑦ. ᐅᓄᖅᑐᓂᑦ ᒪᒃᑯᒃᑐᖁᑎᖃᖅᑐᒍᑦ. ᖃᓄᐃᓕᐅᓛᕐᒪᑕᓕ? ᐹᕙᓐᓛᓐᑯᑦ 
ᐊᖏᒡᓕᒋᐊᕐᓂᐊᖅᑐᖅ. ᐃᓱᒫᓗᔾᔮᙱᑦᑎᐊᖅᑐᑦ ᐃᖅᑲᓇᐃᔭᖅᑎᖏᑦ ᓇᑭᙶᕐᒪᖔᑦᑕ. 

 
 ᑭᒡᒐᖅᑐᐃᕗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐃᒡᓗᓕᖕᒥ. ᐹᕙᓐᓛᓐᑯᑦ ᒫᓐᓇᕈᓘᓚᐅᖅᑐᖅ ᑕᒫᓃᑎᓪᓗᒋᑦ 

ᑲᑎᒪᓂᖃᖅᑎᓪᓗᒋᑦ ᐅᐸᒍᑎᓚᐅᖅᑐᖓ. ᐅᖃᖅᓯᒪᖕᒪᑕ ᓄᓇᓯᐅᑎᑯᑖᑦ ᐊᖅᑯᑎᑯᑖᖓ ᐅᐊᖕᓇᖓᓅᖃᑦᑕᓕᖅᐸᑦ 12 
ᒥᓕᐊᓐ ᑕᓐᓂᖑᒐᔭᖅᑐᖅ ᐊᒻᒪᓗ ᓂᒋᐊᓄᑦ 18 ᒥᓕᐊᓐ ᑕᓐᓂ. 30 ᒥᓕᐊᓐ ᑲᑎᓪᓗᒍ. ᐅᓪᓗᒥᐅᔪᖅ ᓴᕕᕋᔭᒃᓴᖅ 
ᐊᑭᑐᔪᒻᒪᕆᐊᓘᕗᖅ. ᑮᓇᐅᔾᔭᑐᐃᓐᓇᕆᐊᓖᑦ $2 ᒥᓕᐊᓐᓂᒃ ᐊᕐᕌᒍᑕᒫᑦ. ᐊᐅᓚᓂᖃᕐᓂᖅᐸᑕ 100 ᐅᑭᐅᓄᑦ, 
ᑮᓇᐅᔭᖅᑯᖅᑐᔪᒻᒪᕆᐊᓗᒃ. ᑖᓐᓇ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎ 
ᐋᖅᑭᒋᐊᖅᑕᐅᒋᖃᓛᖅᑐᖅ. ᐱᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᒃᑎᖕᒪᑕ. ᓄᓇᓕᐅᔪᖅ 
ᐃᑲᔪᖅᑕᐅᒋᐊᖃᕐᓂᐊᖅᑐᖅ ᓄᓇᓖᑦ ᐊᑐᖅᐸᒃᑕᖏᓐᓄᑦ ᐊᐅᓚᔪᓐᓇᖁᓪᓗᒋᑦ. ᐊᖅᑯᑎᕗᑦ ᐋᖅᑭᒋᐊᖅᑕᐅᔭᕆᐊᓖᑦ. 
ᐃᓄᒋᐊᕐᓂᖅᓴᐅᓕᖅᑐᑦ ᐃᓐᓇᑐᖃᐅᓕᖅᑐᑦ ᐊᒥᓲᓂᖏᑦ. ᐱᔨᑦᑎᕋᐅᑎᑕᖃᕐᓂᖅᓴᐅᔭᕆᐊᓕᒃ ᓄᓇᓕᐅᔪᓂ. 
ᐋᖅᑭᒋᐊᖅᓯᕆᐊᓖᑦ ᑖᔅᓱᒥᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᖏᓐᓂᒃ. 
 

 ᐄ, ᐊᖏᖃᑎᒋᔭᕋ ᐋᖅᑭᒋᐊᖅᑐᖃᕆᐊᖃᕐᓂᖓᓂ ᑖᔅᓱᒧᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ 
ᐊᖏᖃᑎᒌᒍᑎᒧᑦ. ᐊᖁᕆᐅᖅᓴᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑎᑕᖃᓪᓗᐊᖅᑐᖅ ᒥᑦᑎᒪᑕᓕᖕᒥ. ᓄᓇᓯᐅᑎᑯᑖᒧᑦ 
ᐊᖅᑯᑎᑯᑖᖓ ᐊᑐᖅᑕᐅᓂᐊᕈᓂ, ᑕᑯᔪᒪᒐᔭᖅᑐᖓ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑎᒃᓴᓂᑦ ᐊᖁᑎᓄᑦ, ᓴᓇᔨᓄᑦ, 
ᐊᐅᓚᐅᓯᐅᖅᑎᓄᑦ. ᑖᒃᑯᐊ ᐊᑐᐃᓐᓇᐅᑎᑕᐅᓪᓗᐊᕐᒥᔪᑦ. 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 16 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 ᖃᐅᔨᓴᕐᓂᖅᑕᖃᖅᓯᒪᕚ ᖃᐅᔨᓇᓱᓐᓂᕐᒥᑦ ᐊᒃᑐᐃᓂᐅᔪᒥᑦ ᐱᓕᕆᐊᖑᔪᒧᑦ ᐃᓄᐃᑦ ᓂᕆᕙᒃᑕᖏᓐᓄᑦ ᐅᔭᕋᖕᓂᐊᕐᕕᐅᑉ 
ᖃᓂᒋᔭᖓᓂ? ᑐᓴᖅᓯᒪᔪᒍᑦ ᐃᓄᐃᑦ ᐊᖑᓇᑦᑎᐊᖃᑦᑕᕈᓐᓃᕐᓂᖏᓐᓂᒃ. ᖃᐅᔨᓴᕐᓂᖅᑕᖃᕆᐊᖃᖅᑰᖅᑐᖅ 
ᑕᑯᓇᓱᓐᓂᕐᒥᑦ ᖃᓄᖅ ᑕᒪᓐᓇ ᐊᒃᑐᖅᑕᐅᓯᒪᖕᒪᖔᖅ. 

 
 ᑐᓴᖅᓯᒪᖕᒥᔪᒍᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᑦᑎᓐᓂᙶᖅᑐᑦ ᐊᔾᔨᒌᙱᑦᑐᒥᑦ ᐱᑦᑎᐊᖅᑕᐅᕙᒃᑐᑦ; 

ᐊᑭᖃᖅᑐᕐᓂᖅᑕᖃᖅᑐᖅ, ᐊᒻᒪᓗ ᐊᒻᒧᖅᑎᕆᓂᖅᑕᖃᓲᖅ. ᑕᒪᓐᓇ ᐅᖃᐅᓯᐅᔭᕆᐊᓕᒃ. ᑕᐃᒪᐃᒋᐊᖃᙱᑦᑐᖅ. 
 
ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ  

 ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖅ: ᑐᓴᖅᓯᒪᔪᒍᑦ ᓴᓇᔭᐅᔪᒪᔪᖅ ᕿᙳᐊᓄᑦ. ᖁᕕᐊᓱᓚᐅᖅᑐᒍ ᑐᓴᖅᑎᑕᐅᓂᕐᒥᑦ 
ᓄᓇᓕᑦᑎᓐᓅᖓᒐᔭᙱᒻᒪ. ᒫᓐᓇᐅᔪᖅ ᑐᓴᓕᖅᑐᒍ ᒪᕐᕉᓕᖅᑲᖓᓕᕆᐊᒃᓴᖓᓂ. ᓇᓗᓇᖅᑐᒻᒪᕆᐊᓗᒃ. ᑐᓴᖅᐸᓪᓕᐊᔪᖓ 
ᐊᑲᐅᙱᓕᐅᕈᑕᐅᔪᓂᒃ ᐅᖃᐅᓯᒃᓴᓂᑦ ᖃᓄᖅ ᐅᓯᑲᑦᑕᕐᓂᕐᒧᑦ ᐊᖅᑯᑎᖓ ᓴᓇᔭᐅᒐᔭᕐᒪᖔᖅ. ᑐᓚᒃᑕᕐᕕᐅᑉ ᐃᓚᖓ 
ᐅᓯᑲᑦᑕᕐᕕᐅᔪᒥᑦ ᓴᕕᕋᔭᒃᓴᒥᑦ − ᐃᑎᓗᐊᙱᑦᑐᖅ. 

 
 ᐹᕙᓐᓛᓐᑯᑦ ᑕᒪᐅᖓᑎᓪᓗᒋᑦ, ᐅᖃᓚᐅᖅᑐᑦ ᓄᓇᓯᐅᑎᑯᑖᒧᑦ ᐊᖅᑯᑎᑯᑖᖓ ᐅᐊᖕᓇᖓᓅᕋᔭᖅᑐᖅ, ᑕᐅᕗᖓᐅᖏᑦᑐᖅ 

ᐃᒃᐱᑭᑦᑐᕐᔪᐊᖕᒧᑦ. ᐃᓚᖓᓂ ᐊᖏᖅᑕᐅᖁᔨᒐᔭᙱᒃᑯᑦᑕ (ᓲᕐᓗ ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᒃᓴᖓᓂ) 
ᐃᓱᒫᓘᑎᖃᓗᐊᕈᑦᑕ ᑖᔅᓱᒧᖓ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᖅᑎᑦᑎᔪᓐᓇᖅᐹ ᑖᔅᓱᒥᖓ? 

 
 ᐹᕙᓐᓛᓐᑯᑦ ᑕᒫᓃᑎᓪᓗᒋᑦ ᐅᖃᓚᐅᖅᑐᑦ ᐃᓂᐅᔪᒥᑦ ᓴᓗᒻᒪᖅᓴᐃᓂᐊᕐᓂᕋᐃᓪᓗᑎᒃ. ᑭᓱᐊᓂ ᑐᓴᓚᐅᙱᑕᒃᑲ 

ᐲᔭᐃᓂᐊᕐᓂᕋᐃᓪᓗᑎᒃ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓂ. ᐊᑏᑑᖅ ᐲᔭᖅᑕᐅᓛᖅᐳᖅ ᐊᐅᓪᓚᖅᓯᒪᓕᖅᑎᓪᓗᒋᑦ.  
 

 ᐊᔪᕐᓇᕋᔭᙱᓚᖃᐃ, ᓄᓇᓯᐅᑎᑯᑖᓄᑦ ᐊᖅᑯᑎᑯᑖᒥᑦ ᐱᖃᖁᔨᒐᔭᙱᒃᑯᑦᑕ ᑕᐅᕗᖓ ᐃᒃᐱᑭᑦᑐᕐᔪᐊᖕᒧᑦ. ᑐᓴᖅᓯᒪᔪᒍᑦ 
ᑕᕆᐅᕐᒥᑦ, ᑕᕆᐅᕐᒥᑦ ᐃᒪᖅᑕᖃᙱᓗᐊᖅᑐᖅ ᐅᒥᐊᕐᔪᐊᓄᑦ ᑐᓚᕆᐊᖃᖅᑎᓪᓗᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐋᒃᑳᕈᓐᓇᖅᐹ ᑖᔅᓱᒥᖓ ᑐᓚᒃᑕᕐᕕᖕᒥᑦ? 

 
 ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖓ − ᓴᙱᔪᒻᒪᕆᐊᓗᖕᓂ ᐊᓄᕆᓯᐅᖃᑦᑕᖅᑐᒍᑦ. ᐱᐅᓂᖅᓴᐅᖅᑰᖅᑐᖅ ᑕᐅᕙᓃᑦᑐᒥ 

ᑭᕙᓪᓕᕐᒥ. ᐅᖃᖅᑐᖃᓚᐅᕐᒪᑕᑦ ᓄᓇᓯᐅᑎᑯᑖᑦ ᐃᖏᕐᕋᖃᑦᑕᕋᔭᖅᑐᑦ ᑕᓪᓕᒪᐃᖅᓱᕐᓗᑎᒃ ᖃᐅᑕᒫᑦ. 
ᐃᓱᒪᖃᓯᐅᑎᓯᒪᕙᖅᑲᐃ ᐱᖅᓯᕐᓂᐅᕙᒃᑐᓂᑦ? ᐱᕐᕈᓗᐊᕿᔪᖃᕐᓂᕈᓂ ᐅᑭᐅᒃᑯᑦ, ᑖᓐᓇ ᑕᑯᓐᓇᙳᐊᕐᓂᐅᔪᖅ 
ᐃᓱᒪᒋᔭᐅᖃᓯᐅᑎᒋᐊᓕᒃ. 

 
 ᐅᓯᑲᖅᑕᕐᓂᕐᒧᑦ ᐊᑕᐅᑦᑎᒃᑰᖃᑎᖃᕋᔭᖅᐹ ᓄᓇᓯᐅᑎᑯᑖᒥᑦ, ᐅᕝᕙᓘᓐᓃᑦ ᓄᓇᓯᐅᑎᑯᑖᖅ ᐊᕐᕌᒍᓕᒫᒨᖓᒐᔭᖅᐸ? 

 
 ᑕᐅᑐᙳᐊᑐᐃᓐᓇᖅᑐᖓ: ᐊᑕᐅᓯᑐᐊᒥᑦ ᐊᖅᑯᑎᑯᑖᑕᖃᕋᔭᖅᐹ ᑐᒃᓯᕋᐅᑕᐅᔪᒥᒃ? ᐅᓄᖅᑑᓂᐊᖅᑐᖅᑲᐃ? ᖃᓄᖅ 

ᑕᐃᒪᐃᓕᐅᒐᔭᕐᒪᑕ? 
 

ᐱᕙᓪᓕᐊᑎᑦᑎᓂᕐᒧᑦ ᐃᓚᒋᐊᖅᓯᓂᕐᒥᑦ ᖃᓄᐃᓕᐅᕈᑕᐅᔪᑦ 
 ᑭᖑᓪᓕᕐᒥᑦ ᑐᒃᓯᕋᐅᑕᐅᔪᖅ ᐋᒃᑳᓚᐅᖅᑕᓯ ᐊᒻᒪᓗ ᒐᕙᒪᑐᖃᒃᑯᑦ ᐊᖏᖅᓯᒪᓚᐅᖅᑐᑦ. ᖃᓄᐃᒻᒪ ᐋᒃᑳᓚᐅᖅᐱᓯᐅ? 

ᖃᐅᔨᒪᔪᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᖃᓚᐅᕐᒥᔪᑦ ᒥᓂᔅᑕᐅᑉ ᐃᓱᒪᓕᐅᕈᑎᖓᓂ. ᒥᓂᔅᑕ 
ᐊᖏᕈᓐᓇᖅᐹ ᐋᒃᑳᕋᓗᐊᕈᔅᓯ? 

 
 ᖃᓄᐃᒻᒪ ᐹᕙᓐᓛᓐᑯᑦ ᐅᓄᖅᓯᒋᐊᕈᒪᔾᔪᑎᖓ ᐋᒃᑳᖅᑕᐅᓚᐅᕐᒪᖔᖅ: ᐊᒥᒐᓗᐊᕐᓂᖏᓐᓂᒃ ᐊᕙᑎᓕᕆᓂᕐᒧᑦ 

ᐊᖏᖅᓯᒪᓂᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑖᔅᓱᒥᖓ ᑐᓴᓚᐅᖅᑐᑦ ᓄᓇᓕᐅᔪᓂ. ᒥᓂᔅᑕᐃᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖅᓯᒪᔪᑦ ᓲᖃᐃᒻᒪ ᑮᓇᐅᔾᔭᓂᕐᒧᑦ ᐊᒃᑐᐃᓂᐅᔪᒧᑦ. ᐊᒃᑐᐃᓂᖃᑦᑎᐊᖏᑦᑐᖅ 
ᓄᓇᓕᐅᔪᓂ. ᐱᕙᓪᓕᐊᔪᖃᖅᑐᖅ ᐃᖃᓗᓐᓂ ᓇᖕᒥᓂᕆᔭᐅᔪᑦ ᐊᖏᔫᔾᔫᒥᖕᒪᑕ ᐱᓕᕆᕝᕕᐅᑦᑎᐊᕈᓐᓇᖅᖢᑎ. 
ᓂᖅᖠᐅᖅᑎᑐᐃᓐᓇᐅᔪᑦ ᐊᒻᒪᓗ ᓴᓗᒻᒪᖅᓴᐃᔩᑦ. ᑮᓇᐅᔾᔭᓂᕐᒧᑦ ᐊᒃᑐᐃᓂᖃᓗᐊᙱᑦᑐᖅ ᓄᓇᓕᐅᔪᓂ. ᒫᓐᓇᐅᔪᖅ 
ᐊᐱᕆᓕᖅᑐᒍ ᐊᖏᒡᓕᒋᐊᖅᑎᑦᑎᓂᕐᒥᑦ? ᐊᒥᒐᔭᕇᓚᐅᖅᐸᑕ, ᑮᓇᐅᔾᔭᓂᕐᒧᑦ ᐊᒃᑐᐃᓂᖓ ᐊᑦᑎᒃᑑᒃᐸᑦ − 
ᖃᓄᐃᓕᐅᖅᑐᖃᓕᕐᒪ? ᑯᐊᐸᒃᑯᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᐃᔭᕐᓂᖅᓴᐅᓚᐅᖅᑐᑦ ᐹᕙᓐᓛᓐᑯᓐᓂ. ᖃᓄᖅ ᑖᓐᓇ 
ᐱᔾᔪᑎᐅᖕᒪᑦ ᐊᕙᑎᓕᕆᓂᕐᒧᑦ ᐅᓗᕆᐊᓇᕐᓂᖃᕐᓂᕐᒧᑦ? 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 17 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

3.3 ᓴᓂᕋᔭᒃ 

ᐊᕙᑎ 
 ᑐᓴᖅᓯᒪᔪᖓ ᐅᑭᐊᒃᓵᒃᑯᑦ ᓄᓘᔮᓂᒃ ᑰᖓᑕ ᐃᒪᖓ ᐃᒥᖅᑕᐅᒋᐊᖃᙱᑦᑐᖅ ᐊᒻᒪᓗ ᓄᓇᓕᖕᓂᒥᐅᑕᐅᔪᓂᒃ 

ᑕᐃᒫᔅᓴᐃᓐᓇᖅ ᑐᓴᖅᓯᒪᖕᒥᔪᒍᑦ. ᐃᓱᒫᓗᓐᓂᖅᓴᐅᓂᐊᖅᑐᖓ ᐆᒪᔪᐃᑦ ᐊᒃᑐᖅᑕᐅᒋᐊᓪᓚᖕᓂᐊᖅᑐᖅ ᑖᔅᓱᒧᖓ 
ᐱᒋᐊᕈᑕᐅᔪᖅ 2-ᒧᑦ. ᑕᕆᐅᕐᒥᐊᑕᑦ ᐃᖃᓗᐃᑦ ᑕᐃᑰᓈᓲᑦ ᑰᒃᑯᑦ. ᐆᒪᔪᐃᓪᓗ ᓂᕆᕙᒃᑕᕗᑦ. ᐆᒪᔪᓂᒃ 
ᐱᑕᖃᙱᓐᓂᖅᓴᐅᖃᑦᑕᓕᖅᑐᖅ ᑕᐅᕙᓂᖅᐸᓯᖅ ᐃᓂᐅᔪᒥᑦ. ᑐᒃᓯᕋᐅᑕᐅᔪᖅ ᐊᑭᕋᖅᑐᖏᑕᕋ ᓲᖃᐃᒻᒪ 
ᐃᖅᑲᓇᐃᔮᒃᓴᓂᑦ ᒪᑉᐱᖅᑐᖃᕋᔭᕐᒪ ᒪᒃᑯᒃᑐᖁᑎᑦᑎᓐᓄᑦ, ᑭᓯᐊᓂ ᐃᓱᒫᓘᑎᖃᖅᑐᒍᑦ ᐃᒪᖓᑕ ᐊᒻᒪᓗ ᓄᓇᖓᑕ 
ᐊᕙᑎᖓᓂ. ᐊᒃᑐᐃᓂᖃᕐᕕᐅᒐᔭᖅᑐᑦ, ᐊᓱᐃᓛᒃ ᑎᒥᑦᑕ ᖃᓄᐃᙱᑦᑎᐊᕆᐊᖃᕐᓂᖓᓄᑦ. 

 
 ᑖᒃᑯᓂᖓᔅᓴᐃᓐᓇᖅ ᐃᓱᒫᓘᑎᒃᓴᖃᖅᑐᖓ ᑕᐃᒃᑯᓂᖓ ᓄᓇᓕᖕᒥᐅᑕᐅᔪᓂᒃ ᒥᑦᑎᒪᑕᓕᖕᒥ. ᐃᖃᓗᐃᑦ ᑕᑉᐸᐅᖓ ᑰᒃᑯᑦ 

ᒪᔪᐊᖅᐸᒃᑐᑦ. ᐃᒃᐱᐊᕐᔪᖕᒥᐅᑕᐃ ᑕᐅᕙᓂ ᐃᖃᓗᒐᓱᒃᐸᖕᒥᔪᑦ. ᐃᓱᒫᓘᑎᖃᕐᒥᔪᖓ ᕿᓚᓗᒐᕐᓄᑦ ᑕᐃᑰᓇ 
ᐃᖏᕐᕋᕙᒃᑐᓄᑦ. ᑐᓴᖅᓯᒪᔪᒍᑦ ᑎᕆᒐᓂᐊᑦ ᐊᐅᐸᖅᓯᓕᕐᓂᖏᓐᓂᒃ ᐳᔪᕐᓗᖕᒥᑦ ᐅᓯᖃᑦᑕᕐᓂᖏᓐᓄᑦ. 

 
 ᐊᔪᕐᓇᙱᑦᑐᒻᒪᕆᐊᓗᒃ ᐊᒻᒪᓗ ᓇᓚᐅᒃᑖᒐᒃᓴᐅᓪᓗᓂ ᑕᕆᐅᒥᑦ ᐆᒪᔪᑦ ᐊᒃᑐᖅᑕᐅᓂᐊᖅᑐᑦ. ᐃᓱᒫᓘᑎᖃᕐᔪᐊᕐᒥᔪᖓ 

ᖁᐱᕐᕈᐊᕐᔪᐃᑦ ᐃᒪᕐᒥᐅᑕᐃᑦ ᐆᒪᔪᓄᑦ ᓂᕆᔭᐅᕙᒃᑐᓄᑦ. ᐊᒃᑐᖅᑕᐅᒃᐸᑕ, ᑖᒃᑯᐊ ᐳᐃᔩᑦ ᐊᒃᑐᑐᖅᑕᐅᓛᕐᒥᔪᑦ.  
 

 ᐱᓕᕆᐊᖑᔪᖅ ᐱᒋᐊᖅᓯᒪᓕᕈᓂ ᓄᖅᑲᖓᑎᑦᑎᓛᖅᐹ ᑐᒃᑐᐃᑦ ᐃᖏᕐᕋᕕᒋᕙᒃᑕᖏᓐᓂ? ᓄᓇᓯᐅᑎᑯᑖᓄᑦ 
ᐊᖅᑯᑎᑯᑖᖓ ᐊᒃᑐᐃᓂᖃᕐᓂᐊᖅᐹ ᑐᒃᑐᐃᑦ ᐃᖏᕐᕋᕕᒋᕙᒃᑕᖓᓄᑦ? 
 

 ᒥᑦᑎᒪᑕᓕᓕᐊᓚᐅᖅᑐᖓ, ᑐᓴᕐᕕᒋᓚᐅᖅᑕᒃᑲ ᐃᒪᖓ ᐊᒃᑐᖅᑕᐅᓯᒪᓕᕐᓂᖓᓂ. ᑏᓕᐅᕈᒪᒐᔭᙱᑦᑐᖓ ᓲᖃᐃᒻᒪ 
ᓴᕕᕋᔭᒃᓴᒥᑦ ᐳᔪᕐᓗᐊᓗᒃ ᑰᖏᓐᓃᑦᑐᓂᒃ. ᓲᕐᓗᓕ ᐊᒃᑐᐃᓂᖃᖅᓯᒪᓕᕇᖅᑐᑦ. 

 
ᐱᓕᕆᐊᖑᔪᖅ 

 ᒥᑦᑎᒪᑕᓕᖕᒥᐅᑦ ᖃᓄᖅ ᐃᓱᒪᒋᔭᖃᖅᐸ ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖓᓂ ᐊᒻᒪᓗ ᕿᙳᐊᓂ 
ᐊᖏᒡᓕᒋᐊᖅᑕᐅᓂᐊᕐᓂᖓᓂ? 

 
 ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖓ ᐱᐅᑎᒋᓂᖓ ᖃᓄᑎᒋᐅᒐᔭᖅᐸ ᑕᑯᖃᓯᐅᑎᓗᒍ ᓄᓇᐅᑉ ᐱᐅᑎᒋᓂᕆᔭᖓᓂ? 

ᖃᓄᐃᑦᑐᒥ ᓯᕕᑐᓂᖓᓄᑦ ᓈᓴᐅᑎᒥ ᐊᑐᕋᔭᕐᒪᑕ ᐱᐅᑎᒋᓂᖓᓄᑦ? 
 
ᐊᓯᖏᑦ ᐅᖃᐅᓯᒃᓴᑦ 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᖕᒥᓂᖅ ᐃᓱᒫᓘᑎᒃᓴᖃᖅᐹ? 
 

3.4 ᖃᐅᓱᐃᑦᑐᖅ 

ᐊᕙᑎ 
 ᓯᕗᓂᐊᓂ ᐅᔭᕋᖕᓂᐊᕐᕕᖃᖅᑎᓪᓗᑕ ᑕᒫᓂ, ᐃᒪᖓ ᐊᒻᒪᓗ ᐃᔾᔪᖓ ᖃᐅᔨᓴᖅᑕᐅᓚᐅᖅᑐᑦ. ᐃᓚᖏᑦ ᓇᓂᔭᐅᓚᐅᖅᑐᑦ 

ᑕᓯᕐᒥᑦ ᓇᓂᔭᐅᖃᑦᑕᓕᖅᑐᑦ ᐳᐃᔨᓂ. ᖃᐅᔨᓴᕐᓂᖅᑕᖃᒃᑲᓐᓂᓛᖅᐹ ᒥᑦᑎᒪᑕᓕᐅᑉ ᖃᓂᒋᔭᖓᓂ? 
 

 ᐅᔭᕋᖕᓂᐊᕐᕖᑦ ᐊᐅᓚᔾᔭᐃᒐᐃᖕᒪᑕ ᓄᓇᕐᔪᐊᕐᒥ, ᐊᒃᑐᐃᓂᖃᓲᑦ ᐊᕙᑎᒥ. ᐊᔾᔨᙳᐊᓂ ᑕᑯᓗᓂ ᐱᐅᒐᔭᖅᑐᖅ. 
 
ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

 ᖃᐅᓱᐃᑦᑐᕐᒥᐅᑕᐃ ᐃᖅᑲᓇᐃᔮᖅᑖᖅᐸᖏᑦᑐᑦ ᐹᕙᓐᓛᓐᒥ. ᖃᓄᐃᒻᒪᒃᑭᐊᖓᐃ? 
  



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 18 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐱᓕᕆᐊᖑᔪᖅ 
 ᖃᓄᑎᒋ ᑕᑭᑎᒋᕙ ᓄᓇᓯᐅᑎᑯᑖᑦ ᐊᖅᑯᑎᑯᑖᖓ ᐅᔭᕋᖕᓂᐊᕐᕕᖕᒥᑦ ᑐᓚᒃᑕᕐᕕᖕᒧᑦ? 

 
 ᐊᔾᔨᙳᐊᑕᖃᖅᐹ ᐅᔭᖕᓂᐊᕐᕕᐅᑉ ᐃᓂᖓᑕ ᓯᕗᓂᐊᒍᑦ ᐊᒻᒪᓗ ᐃᓱᐊᒍᑦ? 

3.5 ᐃᒃᐱᐊᕐᔪᒃ 

ᐊᕙᑎ 
 ᐃᓱᒫᓘᑎᑕᖃᓚᐅᖅᑐᖅ ᐳᔪᕐᓗᖕᒧᑦ. ᑕᐅᓄᖓᓲᖅ ᐃᒪᖓᓄᑦ ᐊᒻᒪᓗ ᑰᖏᓐᓄᑦ. ᑐᑭᓯᐅᒪᔪᖓ ᖃᐅᔨᓴᕐᓂᖅᑕᖃᖅᓯᒪᔪᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐆᒪᔪᓂᒃ. ᐃᑲᔪᖅᓱᕋᔭᖅᑕᒃᑲ ᐃᓄᐃᑦ ᐃᒃᐱᐊᕐᔪᖕᒥᐅᑕᐃᑦ, ᐃᓱᒫᓘᑎᒋᔭᖏᓐᓂᒃ. 
ᐅᐃᒐ ᐳᓚᕋᖃᑕᐅᑎᓪᓗᒍ ᐹᕙᓐᓛᓐᑯᓐᓂ ᑲᑎᒪᓂᖏᓐᓄᑦ, ᐅᖃᓚᐅᖅᑐᖅ ᑭᖑᕙᖔᕐᔪᓕᖅᑐᖅ ᐃᓱᒪᓕᐅᕈᑎᒧᑦ ᓲᖃᐃᒻᒪ 
ᐱᓕᕆᐊᖑᓕᕋᐃᒻᒪ. ᐊᑏᑑᖅ ᑕᒪᓐᓇ ᑲᔪᓰᓐᓇᖅᑐᒥ ᐱᓕᕆᐊᖑᓕ. ᓲᖃᐃᒻᒪ, ᐊᕙᑎᕗᑦ ᐊᐅᓚᔾᔭᖕᓂᐊᖅᑐᖅ. ᑖᒃᑯᐊ 
ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ, ᓄᓇᓖᑦ ᑐᓴᖅᑎᑕᐅᖏᓐᓇᐅᔭᕆᐊᓖᑦ.  

 
 ᐹᕙᓐᓛᓐᑯᑦ ᒫᓐᓇᕈᓘᓚᐅᖅᑐᖅ ᑕᒫᓃᓚᐅᖅᑐᑦ. ᑐᓴᓚᐅᖅᑐᒍᑦ ᐊᒥᓲᓂᖅᓴᐅᓕᕋᔭᖅᑐᑦ ᐅᒥᐊᕐᔪᐊᑦ ᐅᓯᑲᑦᑕᖅᑐᑦ 

ᓴᕕᕋᔭᒃᓴᒥᑦ. ᐳᐃᔩᑦ ᐃᓱᒫᓘᑎᒋᔭᕗᑦ, ᐱᓗᐊᙳᐊᖅᑐᒥ ᕿᓚᓗᒐᐃᑦ. ᓯᑯ ᐊᐅᑉᐸᓪᓕᐊᓕᖅᑎᓪᓗᒍ ᐅᑭᐅᒃᑯᑦ 
ᐃᖏᕐᕋᕙᓪᓕᐊᓕᓲᖑᒻᒪᑕ. ᑭᓇᑭᐊ ᐊᐱᕆᓚᐅᖅᑐᖅ ᐹᕙᓐᓛᓐᑯᓐᓂ ᐊᒃᑐᐃᓂᑕᖃᕐᒪᖔᖅ ᕿᓚᓗᒐᕐᓄᑦ ᐊᒻᒪᓗ 
ᐆᒪᔪᓄᑦ. ᐅᖃᓚᐅᖅᑐᑦ ᖄᒃᑲᓐᓂᐊᒍᑦ ᐋᒃᑐᐃᓂᑕᖃᕋᔭᙱᑦᑐᖅ, ᑭᓯᐊᓂ ᐅᒃᐱᕆᓚᐅᙱᑕᕗᑦ. ᐆᒪᔪᕐᓂᐊᖅᑎᒃᑯᑦ 
ᐊᒡᓚᒡᕕᐊ ᐅᖃᖅᓯᒪᔪᖅ ᐊᒃᑐᐃᓂᖃᖅᓯᒪᔪᖅ. ᐊᕐᕌᒍᒐᓵᓗᖕᓄᑦ ᑕᐃᒪᐃᓛᖅᑐᖅ. ᐊᒃᑐᐃᓂᖃᕐᓂᐊᖅᑐᖅ ᐳᐃᔨᓄᑦ. 
ᐃᓕᔅᓯᓐᓂ ᑕᒪᐅᖓᒃᑲᓐᓂᖁᔨᔪᒍᑦ ᐃᓄᒋᐊᖕᓂᖅᓴᑦ ᐅᐸᒍᑎᓛᕐᒪᑕ. ᓇᓂᓯᕕᖕᒥ ᐅᔭᕋᖕᓂᐊᕐᕕᖃᓚᐅᖅᓯᒪᔪᒍᑦ. 
ᑕᐃᒪᐃᓐᓂᖓᓄᑦ ᐊᒃᑐᖅᑕᐅᓯᒪᔪᒍᑦ. ᑐᑭᓯᒋᐊᒃᑲᓐᓂᕈᑎᓂᑦ ᐱᔭᕆᐊᖃᖅᑐᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ. 

 
 ᓄᓇᒥ ᐅᑎᖅᑏᓯᓂᕐᒧᑦ ᐱᓕᕆᐊᒃᓴᖅᑕᖃᕋᔭᖅᐹ ᐱᓕᕆᐊᒃᓴᖃᕈᓐᓃᕐᓂᖅᐸᑕ ᕿᙳᐊᓂ? ᑲᖏᖅᑐᖅ ᐊᑯᓂᐊᓗᒃ 

ᑕᒫᓃᓐᓂᐊᖅᑐᖅ. ᖃᖓᑭᐊᖅ ᐃᒃᐱᑭᑦᑐᕐᔪᐊᕐᒨᕈᒫᖅᑐᑦ. ᖃᖓᑭᐊᖅ ᐱᓕᕆᐊᖃᕈᒫᖅᑐᑦ. ᖁᔭᓐᓇᒦᒃ ᑕᒫᓃᒃᑲᔅᓯ 
ᓄᑖᙳᕆᐊᖅᑎᑕᐅᔪᓂᒃ ᑐᓴᐅᒪᑎᑕᐅᒐᑦᑕ. ᓄᓇᓕᖕᓂᒥᐅᖃᑎᕗᑦ ᐃᖅᑲᓇᐃᔭᖁᔭᕗᑦ ᐅᔭᕋᖕᓂᐊᕐᕕᐅᑉ ᐃᓂᒋᔭᖓᓂ. 

 
ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

 ᑖᓐᓇ ᐊᔾᔨᙳᐊᖅ ᐅᖃᓕᒫᕈᕕᐅᒃ (ᐃᓄᖕᓄᑦ ᐊᕙᑎᒋᔭᖅ), ᖃᓄᐃᒻᒪᑦ ᐃᓄᓕᒫᑦ ᐃᓱᒫᓘᑎᖏᑦ ᐃᓚᓕᐅᑎᓯᒪᙱᓚᑦ 
ᑖᔅᓱᒥᖓ ᐊᔾᔨᙳᐊᕐᒥᑦ? ᖃᓄᐃᒻᒪ ᐱᐅᙱᑦᑐᓂᒃ ᐊᒃᑐᐃᓂᐅᔪᓂᒃ ᐃᓄᖕᓄᑦ ᐊᕙᑎᒋᔭᐅᔪᒥᑦ ᑕᑯᒃᓴᐅᑎᑦᑎᙱᓚᓯ? 
 

 ᓄᓇᓕᖕᓂ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᐃᓄᓕᒫᓂᒃ ᐱᔨᑦᑎᕋᕐᓂᕐᒧᑦ 
ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᖃᐅᔨᓴᕐᓃᑦ: ᓄᓇᓖᑦ ᐃᓚᖏᑦ ᑕᐃᒪᐃᓕᖓᑐᐃᓐᓇᖅᐸ? ᐱᕚᓪᓕᕈᑏᑦ, ᑖᒃᓰᓴᐃᔾᔪᑏᑦ 
ᐊᒻᒪᓗ ᓂᖏᖅᑕᕐᓃᑦ: ᑖᒃᑯᐊ ᐅᖃᐅᓯᕆᐊᕐᔪᓚᐅᖅᑕᕗᑦ. ᐅᖃᓚᐅᖅᑐᑦ ᑐᓂᓯᓲᑦ ᒥᓕᐊᖏᓐᓃᑦᑐᓂᒃ ᑮᓇᐅᔭᕐᓂᒃ. ᑕᒪᓐᓇ 
ᑮᓇᐅᔭᕐᔪᐊᖑᒐᓗᐊᖅᑎᓪᓗᒍ, ᐅᕙᑦᑐᓐᓄᑦ ᐱᕚᓪᓕᕈᑕᐅᙱᑦᑎᐊᖅᑐᖅ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑐᓐᓂᕆᔭᐅᓲᑦ, ᑭᓯᐊᓂ ᑐᓂᓯᕙᙱᑦᑐᑦ ᓄᓇᓕᓕᒫᓄᑦ. ᑐᓂᓯᔪᒻᒪᕆᐅᕙᒃᑐᑦ ᐃᖃᓗᖕᓄᑦ, ᑭᓯᐊᓂ ᐊᓯᖏᓐᓅᖏᑦᑐᖅ 
ᓄᓇᓕᐅᔪᓄᑦ. ᐅᖃᒃᐸᒃᑑᒐᓗᐊᑦ ᐃᑲᔪᕐᓂᕋᐃᓪᓗᑎᒃ. ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᓪᓕᐊᔪᓐᓇᖅᐹ 
ᓄᓇᓕᐅᔪᑦ ᐱᕚᓪᓕᖃᑕᐅᖁᓪᓗᒋᑦ? ᓲᕐᓗᓕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᕚᓪᓕᕈᑎᒃᓴᓂᑦ ᐱᔪᑑᓕᖅᑐᑦ. 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑖᔅᓱᒥᖓ ᐅᔾᔨᕈᓱᒃᐹ? 

 
ᐱᓕᕆᐊᖑᔪᖅ 

 ᐃᓱᒪᓕᐅᕈᑎᖃᓚᐅᖅᑐᑦ ᐅᓯᑲᖅᑕᖃᑦᑕᕋᔭᕐᓂᖏᓐᓂᒃ ᐃᒃᐱᑭᑦᑐᕐᔪᐊᕐᒥᑦ. ᑐᓴᕋᑖᓚᐅᖅᑐᒍᑦ ᑐᓚᒃᑕᕐᕕᓕᐅᕋᔭᖅᑐᑦ 
ᑕᐅᕙᓂ ᐊᒻᒪᓗ ᐃᒡᓗᓕᒃ ᑕᐃᒪᐃᖁᔨᙱᑦᑐᖅ. ᑕᒪᓐᓇ ᓈᒻᒪᒃᐹ? 
 

 ᐹᕙᓐᓛᓐᑯᓐᓄᑦ ᐃᖅᑲᓇᐃᔭᖅᑎᐅᔪᖓ. ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒥᑦ, 
ᕿᒥᕐᕈᔭᐅᓂᖓᓄᑦ ᐱᓕᕆᔾᔪᓯᖃᓚᐅᖅᑐᑦ. ᐹᕙᓐᓛᓐᑯᑦ ᑐᒃᓯᕋᖅᑐᑦ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓂ ᓴᓇᔪᒪᓪᓗᑎ. 
ᐊᖏᖅᑕᐅᓯᒪᔪᑦ ᑖᔅᓱᒧᖓ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒧᑦ ᐊᒻᒪᓗ 
ᐊᖏᒡᓕᒋᐊᖅᑎᑦᑎᒍᒪᔪᑦ ᑕᓐᖏᓐᓂᒃ. 
 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 19 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐱᕙᓪᓕᐊᑎᑦᑎᓂᕐᒧᑦ ᐃᓚᒋᐊᖅᓯᓂᕐᒥᑦ ᖃᓄᐃᓕᐅᕈᑕᐅᔪᑦ 
 ᓯᕗᓂᐊᒍᑦ ᐅᓪᓗᒥᒧᑦ ᑲᑐᔾᔨᖃᑎᒌᖑᔪᑦ ᑖᒃᑯᓂᖓᔅᓴᐃᓐᓇᖅ ᐊᐱᖅᑯᑎᖃᖅᓯᒪᔪᑦ ᐊᒻᒪᓗ ᓴᖅᑮᒋᐊᖃᖅᓯᒪᔪᒍᑦ 

ᐃᓱᒫᓘᑎᒋᔭᑦᑎᓐᓂ. ᑭᖑᓪᓕᖅᐹᒥ ᐃᓱᒪᓕᐅᕈᑕᐅᓚᐅᖅᑐᖅ ᑲᑎᒪᔨᓄᑦ ᒥᓂᔅᑕᐅᔪᖅ ᐃᖏᐊᖅᓯᓚᐅᖅᑐᖅ ᑲᑎᒪᔩᑦ 
ᐃᓱᒪᓕᐅᕈᑎᒥᓂ. ᑕᐃᒪᐃᒃᑲᓐᓂᓛᖅᐹ? 

 
 ᑲᙳᓱᓗᐊᕈᒪᖏᑦᑐᖓ ᐃᓱᒫᓘᑎᒋᔭᓐᓂᒃ ᑐᓴᖅᑕᐅᑎᑦᑎᔭᕆᐊᒃᓴᖅ. ᖃᐅᔨᒪᔭᐅᑦᑎᐊᖅᑰᓕᖅᑐᖅ − ᑐᓴᓚᐅᖅᑐᒍ 

ᐃᒃᐸᒃᓴᖅ ᐅᐸᒃᑐᖃᓚᐅᙱᑦᑐᖅ. ᐃᓄᐃᑦ ᐃᓚᖏᑦ ᖃᐃᖃᑦᑕᕈᒪᙱᑦᑐᑦ ᓲᖃᐃᒻᒪ ᓂᐱᖏᑦ ᑐᓴᖅᑕᐅᖃᑦᑕᖏᒻᒪᑕ 
ᓲᖃᐃᒻᒪ ᒥᓂᔅᑕ ᐃᖏᐊᖅᓯᖃᑦᑕᕐᒪ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐊᑐᓕᖁᔭᖏᓐᓂᒃ. ᐅᖃᐅᓯᒃᓴᐃᑦ ᐊᒻᒪᓗ 
ᐊᐱᖅᑯᑏᑦ ᐊᒃᑐᐃᓂᖃᕈᓐᓇᙱᑦᑐᑦ ᒥᓂᔅᑕᒧᑦ. 

 
 ᑐᓴᖅᓯᒪᔪᒍᑦ ᒥᑦᑎᒪᑕᓕᒃ ᐊᖏᖃᑎᖃᙱᑦᑐᖅ ᐱᓕᕆᐊᖑᔪᒥᑦ ᓲᖃᐃᒻᒪ ᒥᓂᔅᑕ ᐃᖏᐊᖅᓯᖃᑦᑕᕐᒪ ᑲᑎᒪᔨᓂᑦ. 

ᑲᔪᓰᓐᓇᕐᓂᐊᖅᐹ? 
 
ᐊᓯᖏᑦ ᐅᖃᐅᓯᒃᓴᑦ 

 ᒫᓐᓇᕈᓘᓚᐅᖅᑐᖅ ᑕᒪᐅᖓ ᓄᑦᑎᓚᐅᖅᑐᖓ. ᐅᐸᒍᑎᒋᐊᖃᕐᓂᕐᒥᑦ ᐹᕙᓐᓛᓐᑯᑦ ᐃᓄᓕᒫᓂᒃ ᑲᑎᒪᑎᑦᑎᑎᓪᓗᒋᑦ ᐊᒻᒪᓗ 
ᑐᓴᕆᐊᖃᕐᓗᓂ ᐱᒋᐊᕈᑕᐅᔪᖅ 2-ᒥᑦ, ᑐᑭᓯᐅᒪᔪᖓ ᑕᓪᓕᒪᓪᓗᐊᑕᕐᓂᒃ ᓄᓇᓕᐅᔪᓂᑦ ᐃᓚᐅᔪᖃᖅᑐᖅ. ᐱᐅᒐᔭᖅᑐᖅ 
ᑕᒪᐅᖓᒃᑲᓐᓂᕈᓐᓇᕐᓂᕈᔅᓯ ᐃᓄᒋᐊᕐᓂᖅᓴᐅᓕᓛᕐᒪᑕ. ᐃᓄᑭᓗᐊᕐᒪᑕ ᐃᓄᐃᑦ ᐅᖃᐅᓯᒃᓴᖏᓐᓄᑦ. 

 
 ᐹᕙᓐᓛᓐᑯᑦ ᑕᒫᓃᕋᑖᓚᐅᖅᑐᑦ ᐊᒻᒪᓗ ᐃᓄᒋᐊᒃᑐᒻᒪᕆᐅᓚᐅᖅᑐᖅ ᑭᓯᐊᓂ ᐅᓐᓅᔪᖅ, ᐃᓄᑭᓐᓂᖅᓴᐅᔪᑦ. ᐃᓱᒪᔪᖓ 

ᐃᓄᖕᓂᒃ ᐅᐸᒍᑎᔪᖃᕆᐊᖃᖅᑐᒥᓂᐅᒐᓗᐊᖅ.  
 

 ᐃᓱᒫᓘᑎᒋᔭᔅᓯᓐᓂᒃ ᐅᕙᑦᑎᓐᓄᑦ ᐊᑐᐃᓐᓇᐅᑎᑦᑎᔪᓐᓇᖅᐱᓰ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᐅᓪᓗᓯ? ᖃᓄᐃᑦᑐᓂᑦ 
ᐊᑲᐅᙱᓕᐅᕈᑕᐅᔪᓂᒃ ᑐᓴᕆᐊᖃᖅᐱᑕ? ᓄᓇᓕᖕᒥ ᐃᑲᔪᖅᓱᐃᖁᔨᔪᒍᑦ ᐊᒻᒪᓗ ᓄᓇᓕᐅᔪᖅ ᐃᓕᔅᓯᓐᓂ 
ᐃᑲᔪᖅᓱᕆᐊᖃᕐᒥᔪᖅ. 

 
 ᐊᖏᖅᑕᐅᕙᒌᖅᓯᒪᒐᓗᐊᖅᑎᓪᓗᒋᑦ ᐅᓯᖃᑦᑕᕐᓂᕐᒥᑦ ᓴᕕᕋᔭᒃᓴᒥᑦ ᕿᙳᐊᓂ, ᐊᐱᕆᔭᐅᓕᕐᒥᔪᒍᑦ ᐊᖏᖅᓯᒪᖕᒪᖔᑦᑕ 

ᑕᒪᓐᓇ ᑲᔪᓯᖁᓪᓗᒍ. ᒪᓕᑐᐃᓐᓇᕐᓂᐊᖅᐱᑖ ᐹᕙᓐᓛᓐᑯᑦ ᒪᓕᖁᔭᖏᓐᓂᒃ? 
 

 ᓇᓗᓇᖅᑐᖅ ᖃᓄᐃᓕᖓᓕᕐᓂᐊᕐᒪᖔᖅ, ᑭᓯᐊᓂ ᑐᑭᓯᐅᒪᖅᑰᔨᔪᒍᑦ ᐊᐅᓚᑦᑎᔨᐅᔪᑦ ᐅᔭᕋᖕᓂᐊᕐᕕᖕᒥᑦ ᐅᖃᖃᑎᖃᓲᑦ 
ᒥᓂᔅᑕᒥᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᖃᑦᑕᕐᒥᔪᑦᑕᐅ. ᑭᓇᒥᑦ ᐃᑲᔪᖅᑎᖃᓲᖑᕕᑦ ᓄᓇᓕᐅᔪᑦ 
ᐃᓱᒫᓘᑎᖃᖅᑎᓪᓗᒋᑦ? ᖃᐅᔨᒋᐊᖅᑎᓂᒃ? 
 

 ᐅᖃᓚᐅᕋᕕᑦ ᐃᑲᔪᖅᑕᐅᓲᖑᔪᓯ ᐊᔾᔨᒌᙱᑦᑐᓂᑦ ᑲᑐᔾᔨᖃᑎᒌᖑᔪᓂᒃ ᓲᕐᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᓄᓇᕗᒻᒥ ᑐᙵᕕᒃᑯᑦ, ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑐᒃᓯᕋᓚᐅᖅᑐᑦ 
ᖃᐅᔨᓴᕐᓂᖃᕆᐊᖃᕐᓂᖓᓂ ᐳᐃᔨᓂᑦ ᑕᒫᓂ. ᖃᐅᔨᔭᐅᓂᑰᔪᑦ ᖃᐅᔨᓴᕐᓂᐅᔪᓂᑦ ᖃᐅᔨᔪᒪᔭᕗᑦ. 
ᑭᐅᔾᔪᑎᒃᓴᖃᓗᐊᕈᓐᓇᖏᑦᑐᓯ ᓲᖃᐃᒻᒪ ᑲᑎᒪᔨᐅᖏᓐᓇᔅᓯ. ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᐃᓕᔅᓯᓐᓂᖃᐃ 
ᐃᓚᐅᔪᓐᓇᖅᐸ, ᑖᒃᑯᓂᖓ ᐊᐱᖅᑯᑎᐅᔪᓂᒃ ᐃᓚᖏᓐᓂᒃ ᑭᐅᔪᓐᓇᕐᓂᐊᕐᒪᑕ. 

3.6 ᐊᐅᓱᐃᑦᑐᖅ 

ᐊᕙᑎ 
 ᐃᒥᖅᑕᕐᓂᖅᓴᐅᖃᑦᑕᖅᑐᒍᑦ ᐃᒪᕐᒥᑦ ᓯᕐᒥᓂᙶᖅᑐᓂᒃ. ᐊᔪᕐᓇᕋᔭᙱᓚᖅᑲᐃ ᐊᒥᐊᒃᑯᓂᑰᔪᑦ ᑕᒪᐅᖓ ᑎᑭᑦᑐᓐᓇᖅᐹ 

ᐊᒻᒪᓗ ᐊᒃᑐᐃᓂᖃᕐᓗᑎ ᐃᒥᑦᑎᓐᓂ? 
 

 ᓴᖑᕙᓪᓕᐊᓂᕐᒧᑦ ᓄᓇᓯᐅᑎᑯᑖᓂᒃ ᐅᖃᐅᓯᖃᕐᓂᕐᒧᑦ, ᐳᔪᕐᓗᖃᙱᓐᓂᖅᓴᐅᓕᕋᔭᖅᐹ 
ᓄᓇᒃᑰᕈᑎᑕᖃᙱᓐᓂᖅᓴᐅᓂᖓᓄᑦ? 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 20 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 
 ᑭᓱ ᐅᕙᑦᑎᓐᓅᖓᕙ? ᐃᖅᑲᓇᐃᔭᖅᑎᑖᓲᑦ ᖃᓂᓛᖑᔪᓂᒃ ᓄᓇᓕᐅᔪᓂᒃ, ᖃᓪᓗᓈᓂᙶᖅᑐᓂᒃ, ᐊᓱᐃᓛᒃ 

ᓄᓇᕘᓕᒫᒥᑦ. ᒪᒃᑯᒃᑑᓂᖅᓴᐃᑦ ᐊᖑᓇᓱᒍᓐᓇᙱᓐᓂᖏᓐᓄᑦ ᐱᔾᔪᑎᒋᓪᓗᒍ ᑖᓐᓇ ᐱᓕᕆᐊᖑᔪᖅ, ᑕᐅᕙᓂ 
ᐃᖅᑲᓇᐃᔮᒃᓴᖅᑖᕈᓐᓇᙱᒻᒥᔪᑦ. 

 
 ᐊᕐᕌᒍᓄᑦ ᖃᔅᓯᑲᓪᓚᓐᓄᑭᐊᖅ ᐅᔭᕋᖕᓂᐊᕐᕕᒃ ᐱᒋᐊᖅᓯᒪᓕᖅᑐᖅ. ᖃᓄᑎᒋ ᓄᓇᓕᐅᔪᑦ ᐊᒃᑐᖅᑕᐅᓯᒪᓕᖅᐸ? ᑭᓱ 

ᐊᒃᑐᐃᓂᖃᖅᓯᒪᓐᓂᖅᐹᖑᕙ ᐃᓄᐃᑦ ᐃᒃᐱᒋᓯᒪᔭᖓᓂ ᓄᓘᔮᑦ ᐱᔾᔪᑎᒋᓪᓗᒍ? 
 

 ᖃᓄᐃᑦᑐᓂ ᐱᕚᓪᓕᕈᑎᒃᓴᓂᑦ ᐊᒻᒪᓗ ᓂᖏᖅᑕᐅᑎᓂᒃ ᐱᒐᔭᖅᐱᑕ ᐅᔭᕋᖕᓂᐊᕐᕕᖕᒥᑦ? ᐃᓱᒪᑐᐃᓐᓇᕆᐊᓖᑦ 
ᐊᒃᑐᖅᑕᐅᓯᒪᙱᑦᑐᒍᑦ, ᑭᓯᐊᓂ ᐊᒃᑐᖅᑕᐅᓯᒪᔪᒍᑦ. 

 
 ᑕᒪᓐᓇ ᐃᓱᒪᒋᔭᐅᖃᓯᐅᑎᖁᔭᕋ. ᐳᓛᕆᔅ ᐅᔭᕋᖕᓂᐊᕐᕕᒃᑕᖃᓚᐅᖅᑐᖅ ᖃᐅᓱᐃᑦᑑᑉ ᖃᓂᒋᔭᖓᓂ. 

ᑕᑯᔭᖅᑐᖃᑦᑕᓚᐅᖅᓯᒪᔭᕗᑦ ᖃᐅᓱᐃᑦᑐᕐᒥᐅᑕᐅᑎᓪᓗᑕ. ᑐᓴᖅᓯᒪᔭᓐᓂ ᐅᔭᕋᖕᓂᐊᕐᕕᒃᑕᖃᖅᓯᒪᔪᖅ ᐲᔭᖅᑕᐅᓚᐅᖅᑐᑦ, 
ᑭᓯᐊᓂ ᐲᔭᖅᑕᐅᑎᓪᓗᒋᑦ, ᑭᓱᓕᒫᑦ ᓴᐅᔭᐅᑐᐃᓐᓇᓚᐅᖅᑐᑦ − ᓄᓇᐅᑉ ᐊᑖᓄᑦ. ᐃᒡᓗᑕᖃᐅᓚᐅᖅᑐᖅ 
ᐱᕚᓪᓕᕈᑕᐅᔪᓐᓇᓚᐅᖅᑐᓂᒃ ᓄᓇᓕᐅᔪᒥ. ᐲᔭᐃᓚᐅᖅᑐᑦ, ᓇᑉᐸᖓᔪᓐᓃᖅᑎᑦᑎᒡᓗᑎ ᐊᒻᒪᓗ ᓴᐅᔭᐅᓪᓗᑎ. 
ᓄᓇᓕᐅᔪᓄᑦ ᐃᑲᔫᑎᖃᕈᓐᓇᓚᐅᖅᑐᖅ. ᐊᑐᒐᒃᓴᐅᓚᐅᖅᑐᑦ. ᑭᓱᑐᐃᓐᓇᐃᑦ ᑕᒫᓂ ᐊᑭᑐᖕᒪᑕ. ᐃᓂᒋᔭᐅᔪᓂᑦ 
ᑕᑯᓯᒪᖕᒥᔪᖓ ᐅᖅᓱᐊᓗᖕᒧᑦ ᒑᓯᒧᓪᓗ ᕿᓂᕐᕕᐅᔪᓂ − ᐊᔾᔨᓴᐃᓐᓇᖓᓂ ᑕᐃᒪᐃᓕᐅᓚᐅᕐᒥᔪᑦ. ᐊᖏᕈᑎᑕᖃᓪᓗᐊᖅᑐᖅ 
ᐲᔭᖅᑕᐅᓂᐊᕐᓂᖓᓄᑦ − ᕼᐋᒻᒪᓚᓄᑦ ᑐᓂᔭᐅᖃᑦᑕᕈᓐᓇᖅᑐᑦ. ᕼᐋᒻᒪᓚᐅᓪᓗᑕ, ᓂᐅᕕᕆᐊᖃᖅᑐᒍᑦ ᐊᑭᑐᔪᒻᒪᕆᖕᓂᒃ 
ᓄᓇᓖᑦ ᐊᑐᖅᐸᒃᑕᖏᓐᓂᒃ ᐊᐅᓚᔪᓐᓇᖁᓪᓗᒋᑦ. ᐅᔭᕋᖕᓂᐊᕐᕕᖕᓂᒃ ᐃᒃᓯᖕᓇᖅᑕᐅᓯᒪᔪᓂᒃ ᐱᑕᖃᖅᓯᒪᔪᖅ. ᑖᓐᓇ 
ᐅᔭᕋᖕᓂᐊᕐᕕᒃ ᒪᑐᓯᒪᓕᖅᐸ, ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᕚᓪᓕᕈᑕᐅᖁᔭᒃᑲ ᓄᓇᓕᐅᔪᓄᑦ. 
ᑕᐃᒪᐃᒃᑲᓐᓂᓛᖅᑐᒃᓴᐅᔪᖅ ᐲᔭᐃᓕᖅᐸᑕ? ᐅᒥᐊᕐᔪᐊᖅᑕᖃᐅᖅᑐᖅ ᐅᓯᔪᓐᓇᖅᑐᓂᑦ ᓄᓇᓖᑦ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐊᔾᔨᒌᙱᑦᑐᓄᑦ ᓄᓇᓕᐅᔪᓄᑦ, ᐱᕚᓪᓕᐅᕈᑕᐅᓂᐊᕐᒪᑕ. ᓯᕗᓂᒃᓴᒧᑦ ᐸᕐᓇᐃᓕᕈᑦᑕ, 
ᐱᕚᓪᓕᕈᑕᐅᔪᓂᒃ ᓄᓇᓕᐅᔪᓄᑦ ᑕᑯᔪᒪᒐᔭᖅᑐᖓ. ᓄᓇᖓ ᐅᑎᖅᑎᑕᐅᔭᕆᐊᓕᒃ, ᑭᓯᐊᓂ ᐲᔭᐃᓕᖅᐸᑕ, ᑕᑯᔪᒪᔪᖓ 
ᑐᔪᕐᒥᕖᑦ, ᐆᒻᒪᖅᑯᑎᖃᕐᕖᑦ, ᐊᐅᓚᐅᑎᕐᔪᐊᓖᑦ ᓄᓇᓕᖕᓄᑦ ᑐᓂᔭᐅᖔᕐᓗᑎᒃ ᓴᐅᔭᐅᙱᖔᕐᓗᑎᒃ. ᑕᐃᒫᒃ 
ᐊᑑᑎᖃᕐᓂᐊᕐᒪ ᓱᓕ. 
 

ᐱᓕᕆᐊᖑᔪᖅ 
 ᐊᕐᕌᒍᓄᑦ ᖃᔅᓯᓄᑦ ᐱᒋᐊᕈᑕᐅᔪᖅ 2 ᐱᓕᕆᐊᖑᔪᖅ ᐃᖏᕐᕋᓛᖅᐸ? ᖃᓄᑎᒋ ᐅᔭᕋᖕᓂᐊᓛᕐᒪᑕ? 

 
 ᓴᕕᕋᔭᒃᓴᑐᐊᓂᒃ ᐱᑕᖃᖅᐹ? ᐊᖏᓂᖅᓴᓂᑦ ᐅᒥᐊᕐᔪᐊᓂ ᐊᑐᓛᖅᐹ ᑕᕆᐅᑉ ᐊᑭᐊᓄᑦ ᐅᓯᔭᐅᓗᑎ? 

 
 ᖃᔅᓯᓂᒃ ᓄᓇᓯᐅᑎᑯᑖᓂᒃ ᑐᒃᓯᕋᖅᓯᒪᕙᑦ ᐊᑐᕐᓂᐊᕐᓗᑎᒃ? 

 
 ᐅᔭᕋᖕᓂᐊᕐᓂᖅ ᓄᖅᑲᓯᒪᓕᖅᐸ ᑭᓱᓕᒫᑉ ᐲᔭᖅᑕᐅᓛᖅᐹ ᐊᒻᒪᓗ ᓄᓇᖓ ᐅᑎᖅᑎᑕᐅᓗᓂ? 
 

ᐊᓯᖏᑦ ᐅᖃᐅᓯᒃᓴᑦ 
 ᑕᐅᑐᒃᑕᐅᔪᒪᙱᑦᑐᖓ ᐃᓄᖕᓄᑦ ᑐᙵᕕᖃᕐᓂᕐᒥᑦ ᑭᓲᒋᐊᒃᓴᖏᓐᓄᑦ, ᐅᕕᓂᖏᓐᓄᑦ ᐊᒻᒪᓗ ᐅᒃᐱᕆᔭᖏᓐᓄᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᑐᑦ ᐃᓚᒋᔭᐅᓪᓗᓂ ᓄᓇᑖᓂᕐᒧᑦ ᐊᖏᕈᑎᒥ. ᖃᓄᐃᒻᒪ 
ᐃᓄᒃᑕᖃᐅᑦᑎᐊᙱᓚ ᑕᒫᓂ? 

3.7 ᑲᖏᖅᑐᒑᐱᒃ 
 

ᐊᔾᔨᙳᐊᖅ 3: ᑲᖏᖅᑐᒑᐱᖕᒥ ᓄᓇᓕᓐᓂ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ 

ᐊᕙᑎ 
 ᐃᒪᑦᑎᐊᕙᒃᐳᑦ ᐊᒃᑐᖅᑕᐅᓛᖅᐹ ᓴᓂᕈᔪᖕᓄᑦ, 

ᐊᓯᖏᓐᓄᓪᓗ ᐅᔭᕋᖕᓂᐊᕐᕕᐅᑉ 
ᐃᓂᒋᔭᖓᓂᙶᖅᑐᓂᒃ? 

 
 ᓴᓃᑦ ᐊᒻᒪᓗ ᐳᔪᕐᓗᐃᑦ ᐅᔭᕋᖕᓂᐊᕐᕕᐅᑉ 

ᐃᓂᒋᔭᖓᓂ ᐊᑲᐅᙱᓕᐅᕈᑎᖃᖅᑐᖅ 
ᐆᒪᔪᓄᑦ. 

 
 ᐊᒃᑐᐃᓂᖃᕐᓂᐊᖅᑐᖅ ᐊᕙᑎᑦᑎᓐᓂ. 

ᐊᒃᑐᖅᓯᓲᖅ ᐆᒪᔪᓄᑦ ᐃᖏᕐᕋᕕᐅᕙᒃᑐᓄᑦ. ᐊᖑᓇᓱᐊᖅᑏᑦ ᑮᓇᐅᔭᐃᔭᕐᓂᖅᓴᐅᓲᑦ ᐊᑯᓂᐅᓐᓂᖅᓴᒥᑦ 
ᐊᐅᓪᓚᖅᓯᒪᕙᓐᓂᖏᓐᓄᑦ. ᐆᒪᔪᐃᑦ ᒪᓕᖃᑦᑕᕆᐊᖃᕐᓂᐊᖅᑕᕗᑦ. ᓂᕿᒃᓴᕆᒐᑦᑎᒍ. ᐅᓗᕆᐊᓇᖅᑐᒻᒪᕆᐊᓗᒃ 
ᐅᕙᑦᑎᓐᓄᑦ ᐃᓅᓪᓗᑕ. ᕿᑐᕐᖓᕗᑦ ᑕᒪᒃᑯᓂᖓ ᐊᖑᓇᓱᖃᑦᑕᕐᓂᐊᕈᑎ, ᐅᖓᓯᒃᑐᓕᐊᕆᐊᖃᖃᑦᑕᕐᓂᐊᖅᑐᑦ. 
ᐅᖃᖃᑎᒋᓯᒪᓪᓗᒋᑦ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᓂᒃ ᓄᓇᓕᐅᔪᓂ ᑭᓱᒥᒃᑭᐊ ᓴᖅᑮᒍᓐᓇᖅᑐᒍᑦ 
ᐱᔭᕆᐊᖃᖅᑕᑦᑎᓐᓂ ᑎᑭᐅᒪᓂᕐᒧᑦ. 

 
 ᑕᓯᐅᔪᑦ ᐳᔪᕐᓗᐃᑦ ᖃᓂᒋᔭᖓᓃᑦᑐᑦ − ᑭᓇᑐᐃᓐᓇᖅ ᐅᔾᔨᕈᓱᓕᖅᓯᒪᕚ ᖃᓄᑎᒋ ᐳᔪᕐᓗᒃ ᓯᐊᒻᒪᒃᐸᓪᓕᐊᒻᒪᖔᖅ 

ᑕᓯᕐᓂᒃ? ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒧᑦ ᑕᑯᔭᐅᓯᒪᕚ? ᖃᓄᑎᒋᑭᐊᖓᐃ ᓂᐱᖅᑯᖅᑐᒐᔭᖅᐸ ᓄᓇᓯᐅᑎᑯᑖᖅ 
ᐊᖅᑯᓵᓕᕋᐃᑉᐸ? 

 
 ᒥᒃᖠᒋᐊᖅᑎᕆᓂᕐᒥᑦ ᐳᔪᕐᓗᖕᓄᑦ ᐊᑲᐅᙱᓕᐅᕈᑕᐅᔪᓂᒃ ᓄᓇᒃᑰᕈᑏᑦ ᐊᒻᒪᓗ ᓄᓇᓯᐅᑎᑯᑖᑦ ᐃᖏᕐᕋᓂᖏᓐᓄᑦ − 

ᐊᓯᐊᒍᖔᖅ ᒥᒃᖠᒋᐊᖅᑎᕆᔪᓐᓇᖅᐹ? ᓲᕐᓗ ᐳᔪᕐᓗᓗᐊᔾᔭᐃᒃᑯᑏᑦ? ᑐᒃᑐᐃᑦ ᐊᓯᔾᔨᖅᑰᔨᓕᖅᑐᑦ ᐱᔾᔪᑎᒋᓪᓗᒍ ᐳᔪᕐᓗᒃ 
ᐱᕈᖅᑐᓅᖅᑲᕐᓂᖏᓐᓄᑦ. ᐊᒃᓱᕈᒃᑲᓐᓂᖁᕙᒋᑦ ᖃᐅᔨᓇᓱᒡᓗᑎᑦ ᖃᓄᖅ ᐳᔪᕐᓗᓗᐊᕐᔭᐃᕈᓐᓇᕐᒪᖔᑦ. 

 
 ᓇᓂᓯᕕᖕᒥ ᐅᔭᕋᖕᓂᐊᕐᕕᒃᑕᖃᖅᑎᓪᓗᒍ, ᐅᒥᐊᕐᔪᐊᕐᒥᑦ ᑭᕕᔪᖃᓚᐅᖅᓯᒪᔪᖅ. ᑐᐊᕕᕐᓇᖅᑐᓂᑦ ᐅᐸᓗᖓᐃᔭᐅᑎᓂᒃ 

ᐊᑐᐃᓐᓇᖅᑕᖃᕆᐊᓕᒃ ᑕᐃᒪᐃᑦᑐᖃᑳᓪᓚᖕᓂᕈᓂ. ᒪᓐᑐᕆᔮᒥᐅᑕᐃᑦ ᑖᔅᓱᒥᖓ ᑐᓴᖅᑎᑕᐅᓚᐅᖅᑐᑦ, ᑭᓯᐊᓂ 
ᓄᓇᓕᖕᒥᐅᑕᐃᑦ ᑐᓴᓚᐅᙱᑦᑐᑦ. ᐱᕐᕈᓗᐊᕿᔪᖃᕐᓂᕈᓂ ᐅᕝᕙᓘᓐᓃᑦ ᐊᔪᓕᖅᑐᖃᕐᓂᕈᓂ ᐸᕐᓇᓯᒪᒋᐊᓖᑦ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕆᐊᓖᑦ ᖃᓄᖅ ᐅᖃᐅᔾᔨᒋᐊᕈᓐᓇᕐᒪᖔᑦ ᑲᒻᐸᓂᐅᔪᓄᑦ ᓲᖃᐃᒻᒪ 
ᓂᕆᕙᒃᑕᑦᑎᓐᓅᑐᐃᓐᓇᕆᐊᓖᑦ. 

 
 ᓄᓘᔮᑦ ᐅᖓᓯᒃᑲᓗᐊᖅᑎᓪᓗᒍ ᓄᓇᓕᑦᑎᓐᓂᒃ, ᐃᓱᒪᕗᖓᓕ ᖃᐅᔨᓴᕐᓂᖅᑕᖃᕈᓐᓇᕐᒪᖔᖅ ᖃᐅᔨᓇᓱᒡᓗᑎᑦ ᖃᓄᖅ 

ᐅᖓᓯᑎᒋᔪᒧᑦ ᐳᔪᕐᓗᖓ ᐊᒃᑐᐃᓂᖃᓲᖑᒻᒪᖔᖅ. ᖃᐅᔨᓴᕐᓂᖃᕆᐊᓖᑦ ᐳᔪᕐᓗᒃ ᐃᒫᓅᖃᑦᑕᕐᒪᖔᖅ ᐋᒃᑲᓘᓐᓃᑦ. 
ᐊᓪᓛᓘᓐᓃᑦ ᐅᖓᓯᑎᒋᔪᒧᑦ ᑕᐅᕗᖓ ᑕᓪᓗᕈᑎᐅᑉ ᐃᑭᖓᓄᑦ. ᖃᐅᔨᓴᕐᓂᖃᕆᐊᓕᑦ ᓯᕗᓂᖓᓂ ᐊᒻᒪᓗ 
ᐱᓕᕆᐊᖃᕐᓂᖏᓐᓂ. ᑖᒃᑯᐊᓗ, ᐊᓂᐊᕙᓪᓕᐊᔪᑦ ᐅᒥᐊᕐᔪᐊᕐᓂ. 

 
 ᐳᔪᕐᓗᐃᑦ ᐅᖓᓯᑦᑐᒧᑦ ᐊᐅᓪᓛᕈᓐᓇᖅᑐᑦ. ᑕᑯᓇᓱᓐᓂᕐᒥᑦ ᓇᓕᐊᖅ ᐳᔪᕐᓗᖕᓂᒃ ᐊᓂᐊᕙᓪᓕᐊᑎᑦᑎᖕᒪᖔᑦᑕ − 

ᓄᓇᓯᐅᑎᑯᑖᑦ ᐅᕝᕙᓘᓐᓃᑦ ᓄᓇᒃᑰᕈᑏᑦ? 
 

 ᐊᖏᖅᑕᐅᒃᐸᑦ ᐊᖏᒡᓕᒋᐊᖅᑎᑦᑎᓂᕐᒧᑦ, ᓲᖃᐃᒻᒪ ᑮᓇᐅᔭᖅᑕᖃᕐᓂᖅᓴᐅᓕᕋᔭᖅᑐᖅ ᐊᒻᒪᓗ ᐃᖅᑲᓇᐃᔮᒃᓴᓂᑦ 
ᒪᓂᒪᑎᑦᑎᓂᖅᓴᐅᓕᕐᓗᑎ, ᐅᖃᖃᑦᑕᕐᒪᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᒃᑲᓐᓂᕈᒪᔪᑦ. ᑕᐃᕕᑦ ᐅᖃᖅᑐᖅ ᐊᒥᓱᓂᑦ 
ᐅᓗᕆᐊᓇᕈᑎᑕᖃᖅᑐᖅ. ᐊᕙᑎᓕᕆᓂᕐᒧᑦ ᐊᓗᕆᐊᓇᖅᑐᑦ ᖃᐅᔨᓴᖅᑕᐅᔭᕆᐊᓖᑦ. ᐹᕙᓐᓛᓐᑯᑦ ᐃᑲᔪᖅᓯᒪᔪᑦ 
ᓄᓇᓕᐅᔪᓂᑦ ᖃᓂᒋᔭᖓᓃᑦᑐᓂᒃ ᑭᓯᐊᓂ ᐱᐅᙱᓐᓂᖃᕐᒥᔪᖅ. ᐅᒥᐊᕐᔪᐊᑦ ᐊᖏᓂᖅᓴᑦ ᑕᒪᐅᙵᖃᑦᑕᓕᖅᐸᑕ, 
ᐊᑲᐅᙱᓕᐅᕈᑎᒃᓴᐅᖃᓯᐅᑎᔪᖅ ᐊᖏᓂᖅᓴᓂᑦ ᐅᒥᐊᕐᔪᐊᖅᑕᖃᓕᕈᓂ ᓱᕋᒍᓐᓇᕐᓂᖓᓂ. ᐃᓄᖕᓄᑦ ᓴᓇᔭᐅᓯᒪᖕᒪᑦ, 

ᑭᕗᔪᓐᓇᖅᖢᓂᓗ. ᐊᒃᑐᐃᓂᖃᕐᔪᐊᓕᕈᓐᓇᖅᑐᖅ ᐆᒪᔪᓂᒃ. ᓄᓇᒥᐅᑕᐅᒐᑦᑕ ᐊᒻᒪᓗ ᓄᓇᖁᑎᒋᒐᑦᑎᒍ. ᐃᑲᔪᖅᓯᒪᔪᑦ, 
ᐊᒻᒪᓗ ᐃᓄᖕᓄᑦ ᐃᑲᔪᖅᑕᐅᓯᒪᔪᑦ. ᐱᓕᕆᖃᑎᒌᒍᑦᑕ ᐊᒻᒪᓗ ᑐᓴᐅᒪᖃᑎᒌᓗᑕ. 

 
 ᐅᖅᓱᐊᓗᖃᖅᑐᑦ ᐅᒥᐊᕐᔪᐊᑦ ᑎᑭᑉᐸᓪᓕᐊᓕᓛᖅᑐᑦ. ᑭᓱᒥᑦ ᐸᕐᓇᐅᑎᖃᕋᔭᖅᐸ ᐊᒃᑐᐃᓂᐅᔪᒥᑦ ᐊᕙᑎᒥ ᑐᒃᓯᕋᐅᑕᐅᔪᒧᑦ 

ᐅᒥᐊᕐᔪᐊᑉ ᐃᖏᕐᕋᕕᒋᓂᐊᖅᑕᖓᓄᑦ? ᖃᓄᖅ ᓱᒃᑲᑎᒋᔪᒥ ᓴᓗᒻᒪᖅᓴᐃᒍᓐᓇᕋᔭᖅᐸ? ᑐᐊᕕᕐᓇᖅᑐᒥ ᐸᕐᓇᐅᑎᑕᖃᖅᐸ 
ᒥᑦᑎᒪᑕᓕᐅᑉ ᖃᓂᒋᔮᓂ? 

 
ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 
 ᐃᓄᒋᐊᕌᓗᐃᑦ ᐃᖅᑲᓇᐃᔮᖅᑖᕋᓱᐊᖅᓯᒪᔪᑦ ᐹᕙᓐᓛᓐᑯᓐᓂ. ᓲᕐᓗᓕ ᓄᓇᓕᖕᒥ ᐱᓕᕆᔨᕗᑦ ᓇᒃᓯᐅᔾᔨᖃᑦᑕᖏᑦᑐᖅ 

ᑐᑦᓯᕋᐅᑎᑦᑎᓐᓂᒃ. ᐃᓕᓐᓂᐊᖃᑎᒋᓚᐅᖅᑕᒃᑲ ᐊᒻᒪᓗ ᑕᐃᒃᑯᓂᖓ ᐅᖄᓚᕕᐅᓚᐅᖅᓯᒪᙱᑦᑐᖓ. ᖃᓄᐃᒻᒪ 
ᐃᓄᒋᐊᑦᑐᑕ ᐅᖄᓚᕕᐅᕙᓪᓕᐊᙱᓚᒍᑦ? ᐊᑯᓂᒻᒪᕆᐊᓗᒃ ᐅᑕᖅᑭᓯᒪᓕᖅᑐᖓ ᑭᐅᔭᐅᓇᓱᓐᓂᕐᒥᑦ. ᑖᓐᓇ 
ᐊᑯᓂᓗᐊᕌᓗᒃ ᐊᑲᐅᙱᓕᐅᕈᑕᐅᓯᒪᓕᖅᑐᖅ. 
 

 ᐱᓇᔪᖃᑕᐅᓯᒪᖕᒥᔪᖓ ᐃᖅᑲᓇᐃᔮᖅᑖᕋᓱᐊᕐᓂᕐᒥᑦ ᐹᕙᓐᓛᓐᑯᓐᓂ. ᐃᒃᑯᐊᓕᖃᐃ ᐃᖅᑲᓇᐃᔭᖅᑎᑖᕋᓱᐊᖅᐸᒃᑐᑦ 
ᖃᓪᓗᓈᑎᑑᕈᓐᓇᖅᑐᓂᑦ ᑭᓯᐊᓂ? ᖃᓪᓗᓈᑎᑑᕈᓐᓇᖏᑦᑐᖓ ᐊᒻᒪᓗ ᓄᓇᓕᕋᓛᓂᕐᒥᐅᑕᐅᖃᑦᑕᖅᓯᒪᔪᖓ. 
ᐅᓄᖅᑐᐃᖅᓱᖅᖢᖓ ᐱᓇᔪᖃᑕᐅᓯᒪᔪᖓ ᐊᒻᒪᓗ ᑐᓴᕐᕕᒋᓚᐅᖅᓯᒪᙱᑕᒃᑲ. ᓈᒻᒪᒋᔭᐅᔪᓂᒃ 
ᐃᖅᑲᓇᐃᔭᕐᓂᑰᒐᓗᐊᖅᑐᖓ. 

 
 ᐃᓄᖕᒥ ᖃᐅᔨᒪᔭᖃᖅᑐᖓ ᐃᖅᑲᓇᐃᔮᖅᑖᕋᓱᐊᖅᑐᒥ ᑭᓯᐊᓂ ᑐᓴᕐᕕᑭᒃᑲᓐᓂᓚᐅᖅᓯᒪᙱᑕᖏᑦ. ᓲᕐᓗᓕ ᐹᕙᓐᓛᓐᑯᑦ 

ᐃᓚᒋᔭᒥᓂᒃ ᐃᖅᑲᓇᐃᔮᖅᑖᖅᑎᑦᑎᓲᑦ. 
 

 ᓲᖃᐃᒻᒪ ᓄᓇᕗᒻᒥᐅᑕᐅᒐᑦᑕ, ᐃᒡᓗᑭᒃᓱᓗᐊᖅᑐᒍᑦ. ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑭᓗᐊᖏᓐᓇᐅᔭᖅᑐᑦ. ᐹᕙᓐᓛᓐᑯᑦ 
ᐅᓄᖅᑐᓂᑦ ᐃᒡᓗᕐᔪᐊᓕᐅᖃᑦᑕᖅᑐᑦ − ᖃᓄᐃᓕᖓᓕᖅᑎᑦᑎᒍᓐᓇᖅᐸᑕ ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ ᐊᑯᓂᐅᔪᒃᑯᑦ 
− ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᒍᓐᓇᖅᐸᑕ ᒥᑦᑎᒪᑕᓕᖕᒥ ᐊᒻᒪᓗ ᐊᓯᖏᓐᓂ ᓄᓇᓕᐅᔪᓂ? 

 
 ᖃᓄᐃᒃᑲᔭᖅᐸ ᐅᔭᕋᖕᓂᐊᕐᕕᒃ ᓄᖅᑲᑳᓪᓚᓐᓂᕈᓂ − ᐃᒡᓗᓂ ᐊᑐᐃᓐᓇᐅᑎᑦᑎᔪᓐᓇᕋᔭᖅᐹ ᓄᓇᓕᐅᔪᒧᑦ? 

ᑐᓂᔭᐅᑐᐃᓐᓇᕈᓐᓇᕋᔭᖅᐹ ᐃᒡᓗᖃᕐᓂᖅᓴᐅᓂᐊᕐᒪᑕ ᐃᓄᖕᓄᑦ? ᐱᐅᔪᒻᒪᕆᐅᒐᔭᖅᑐᖅ ᓄᓇᓕᐅᔪᒧᑦ. 
 

 ᕙᓰᑦ ᐃᖏᕐᕋᖃᑦᑕᖅᑐᑦ ᒪᕐᕈᐃᖅᓱᑐᐃᓐᓇᖅᖢᑎᒃ ᖃᐅᑕᒫᑦ ᐊᒻᒪᓗ ᐅᓄᖅᑐᐃᖅᓱᖅ ᐊᓂᑕᐅᑲᓴᖃᑦᑕᕐᓂᑰᔪᖓ 
ᕿᒪᑦᑕᐅᓪᓗᖓ. 

 
ᐱᓕᕆᐊᖑᔪᖅ 
 ᖃᐅᔨᓴᖅᑎᐊᖅᓯᓚᕙᖅᑲᐃ ᓄᓇᓯᐅᑎᑯᑖᑦ ᐊᖅᑯᑎᑯᑖᖓᓄᑦ. ᑕᐃᒪᐃᓯᒪᙱᑉᐸᑕ, ᐊᒃᑐᐃᓂᑕᖃᒃᑲᓐᓂᑐᐃᓐᓇᕆᐊᓕᒃ. 

ᖃᐅᔨᓴᕐᓂᖅᑕᖃᓪᓗᐊᖅᑐᖅ ᑐᑭᓯᐅᒪᓂᕐᒧᑦ ᓄᓇᐅᑉ ᐃᑭᐊᖓ ᖁᐊᖑᐃᓐᓇᐅᔭᖅᑐᖅ ᓄᖑᑉᐸᓪᓕᐊᓂᕆᔭᖓᓄᑦ. 
 

 ᓄᓇᓯᐅᑎᑯᑖᒧᑦ: ᐅᓄᕐᓂᖅᓴᓂᑦ ᐅᒥᐊᕐᔪᐊᖅᑕᖃᓕᕋᔭᖅᑐᑦᑕᐅᖅ. ᖃᓂᑦᑐᒥᖃᐃ ᐅᒥᐊᕐᔪᐊᖅᑕᖃᖅᐸ ᐅᖅᓴᐃᕙᒃᑐᒥᑦ 
ᐅᒥᐊᕐᔪᐊᓂ? ᐅᖅᓱᐊᓗᖕᒧᑦ ᑐᖅᑯᖅᓯᒪᔪᒃᑯᕕᑕᖃᖅᐹ ᕿᙳᐊᓂ? ᐅᖅᓴᕐᕕᒃᑕᖃᖅᐸ ᐊᖏᔫᑎᓄᑦ ᐅᒥᐊᕐᔪᐊᓄᑦ? 

 
ᐊᓯᖏᑦ ᐅᖃᐅᓯᒃᓴᑦ 
 ᓴᓇᓐᓇᓱᓛᖅᐸ ᓄᓇᓯᐅᑎᑯᑖᒧᑦ ᐊᖅᑯᑎᑯᑖᒥ ᒥᑦᑎᒪᑕᓕᖕᒥ ᐃᖃᓗᖕᓄ? 

 
 ᐊᖏᖅᑕᐅᓯᒪᔪᒃᓴᐅᕗᑦ ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖓᓄᑦ ᐊᖅᑯᑎᐅᖏᑦᑐᒧᑦ ᓲᖃᐃᒻᒪ ᐊᖏᓂᖅᓴᐅᔪᑦ 

ᐅᔭᕋᖕᓂᐊᖅᑕᐅᔪᓐᓇᖅᑐᑦ ᓇᓂᔭᐅᓛᖅᑐᑦ ᐊᖏᖅᑕᐅᓯᒪᓕᖅᐸᑦ. 
  



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 23 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

4.0 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ 

ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᖃᖅᑎᑦᑎᑎᓪᓗᑕ ᓄᓇᓕᖕᒥᐅᑕᐅᔪᑦ ᑐᓴᖅᑎᑦᑎᓚᐅᖅᑐᑦ ᐅᖃᐅᓯᒃᓴᒥᓂ ᐊᒻᒪᓗ ᐃᓱᒫᓘᑎᒋᔭᒥᓂᒃ 
ᐊᔾᔨᒌᙱᑦᑐᓄᑦ ᑐᕌᖓᔪᓂᒃ ᐹᕙᓐᓛᒃᑯᑦ ᓄᓘᔮᓂ ᐱᓕᕆᐊᖑᔪᒧᑦ; ᐃᓚᖏᑦ ᑐᕌᖓᓪᓗᑎᒃ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 
ᑐᒃᓯᕋᐅᑎᒧᑦ, ᐃᓚᖏᑦ ᖃᓄᐃᓕᐅᕈᑕᐅᔪᓂᒃ ᓴᖅᑭᐸᓪᓕᐊᔪᓂᒃ ᐃᓚᒋᔭᐅᔪᓂᒃ ᒫᓐᓇᕈᓘᓚᐅᖅᑐᖅ ᐊᖏᖅᑕᐅᓚᐅᖅᑐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒥᑦ, ᑖᔅᓱᒧᖓᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᔾᔪᓯᖓᓄᑦ ᐊᒻᒪᓗ 
ᑕᒪᐃᓐᓄᑦ ᒪᓕᒐᕆᔭᐅᔪᓂᒃ ᐱᓕᕆᐊᖑᔪᒧᑦ. ᑐᕌᒐᕆᓂᖅᓴᕆᓚᐅᖅᑕᖓ ᐳᓚᕋᕐᓂᕐᒧᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ 
ᖃᐅᔨᓴᕐᓂᕆᔭᖓᓂ ᐱᒋᐊᕈᑕᐅᔪᖅ 2-ᒧᑦ ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ, ᑲᑎᒪᔩᑦ ᐃᓚᓕᐅᑎᓛᖅᑐᑦ ᐊᐱᖅᑯᑎᓂᑦ, 
ᐅᖃᐅᓯᒃᓴᓂᑦ, ᐅᖃᐅᔾᔨᒋᐊᕐᓂᐅᔪᓂᑦ ᐊᒻᒪᓗ ᖃᐅᔨᒪᔭᐅᔪᓂᒃ ᓄᓇᓕᐅᔪᓂᙶᖅᑐᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒧᑦ ᐊᒻᒪᓗ 
ᑲᔪᓰᓐᓇᖅᑐᒥ ᖃᐅᔨᓴᕐᓂᕐᒥᑦ ᐊᑖᓂ ᑎᑎᕋᖅᓯᒪᔪᖅ. 

ᑐᕌᖓᔪᖅ ᑖᔅᓱᒧᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ, ᓄᓇᓕᖕᓂᒥᐅᑕᐅᔪᑦ ᑖᒃᑯᓂᖓ ᐅᖃᐅᓯᖃᓚᐅᖅᑐᑦ: 

 ᐃᓱᒫᓘᑎᒋᔭᐅᔪᑦ ᐅᑐᖅᑎᒐᒃᓴᐅᙱᑦᑐᓂᑦ ᐊᒃᑐᐃᓂᐅᔪᓂᒃ ᑐᒃᓯᕋᐅᑕᐅᔪᒧᑦ ᐱᒻᒪᕆᐅᑎᑕᐅᔪᑦ ᓄᓇᓕᕆᓂᒃᑯᑦ 
ᐃᓗᓕᕆᔭᖏᑦ (ᑐᒃᑐᑦ, ᐃᒪᑦᑎᐊᕙᒃ ᐊᒻᒪᓗ ᐃᒪᕐᒥᐅᑕᓂᑦ ᐆᒪᔪᐃᑦ, ᑎᖕᒥᐊᑦ ᐊᒻᒪᓗ ᓇᔪᖃᑦᑕᖅᑕᖏᓐᓂᒃ), ᑖᒃᑯᐊᓗ 
ᐃᓄᐃᑦ ᐱᖅᑯᓯᖓᑎᒍᑦ ᐱᓕᕆᐊᖑᔪᓂᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ ᐃᑲᔪᕈᑎᒃᓴᐅᔪᓂᑦ. ᐱᓗᐊᙳᐊᖅᑐᒥ, 
ᓄᓇᓕᖕᒥᐅᑕᑦ ᐃᓱᒫᓘᑎᖃᓚᐅᖅᑐᑦ ᖃᓄᖅ ᓄᓇᓯᐅᑎᑯᑖᑦ ᐊᖅᑯᑎᑯᑖᖓ ᐊᒃᑐᐃᓂᖃᕋᔭᕐᒪᖔᑦ ᑐᒃᑐᐃᑦ 
ᐃᖏᕐᕋᕕᒋᕙᒃᑕᖏᓐᓄᑦ ᐊᒻᒪᓗ ᐊᖑᓇᓱᒃᑏᑦ ᐅᐸᒍᑎᒍᓐᓇᕐᓂᖏᓐᓄᑦ ᓄᓘᔮᓄᑦ. ᓄᓇᓕᖕᓂᒥᐅᑕᐅᔪᑦ 
ᐃᓱᒫᓘᑎᖃᓚᐅᕐᒥᔪᑦ ᖃᓄᖅ ᐅᓄᖅᓯᑲᓐᓂᖅᓯᒪᓕᖅᑐᖅ ᐅᓯᑲᖅᑕᕐᓂᕐᒧᑦ ᖃᓄᐃᓕᐅᕈᑕᐅᔪᑦ ᐊᒃᑐᐃᓂᖃᕋᔭᕐᒪᖔᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐃᖏᕐᕋᓂᕆᕙᒃᑕᖏᓐᓂᒃ ᑑᒑᓕᐅᔪᑦ ᕿᙳᐊᓂ ᐃᓱᒪᒋᖃᓯᐅᑎᓗᒍ 
ᓄᓇᓕᖕᓂᒥᐅᑕᐅᔪᑦ ᐅᔾᔨᕈᓱᓕᖅᓯᒪᓕᕇᖅᑐᑦ ᐅᓄᙱᓐᓂᖅᓴᐅᔪᓂᒃ ᑑᒑᓕᖕᓂᒃ 2018-ᒥ ᐅᓯᑲᖅᑕᕐᓂᖃᖅᑎᓪᓗᒋᑦ. 

 ᐱᓕᕆᓂᖃᕈᒪᓂᕐᒥᑦ ᐃᖅᑲᓇᐃᔮᒃᓴᓄᑦ ᐱᕕᒃᓴᖃᕐᓂᐅᔪᓂᒃ, ᐃᓲᒫᓘᑎᑕᖃᐃᓐᓇᕋᓗᐊᖅᖢᓂ ᐹᕙᓐᓛᓐᑯᑦ 
ᑲᔪᓯᓂᖃᑦᑎᐊᖅᓯᒪᙱᓐᓂᖓᓂ ᑎᑭᐅᒪᓂᕐᒧᑦ ᒫᓐᓇᐅᔪᖅ ᐱᓕᕆᐊᖑᔪᒧᑦ ᐃᖅᑲᓇᐃᔭᖅᑎᑖᓂᕐᒧᑦ ᑐᕌᒐᕆᔭᐅᔪᓂᒃ. 

 ᑐᑭᓯᐅᒪᓂᖃᕈᒪᓂᖅ ᐃᓚᖏᓐᓄᑦ ᑐᒃᓯᕋᐅᑕᐅᔪᒧᑦ: ᐊᖏᓂᖏᑦ ᑕᑯᖃᓯᐅᑎᓗᒋᑦ ᐅᒥᐊᕐᔪᐊᖑᔪᑦ ᒫᓐᓇᐅᔪᖅ 
ᐊᑐᖅᑕᐅᔪᓄᑦ; ᐅᒥᐊᕐᔪᐊᑦ ᖃᔅᓯᐅᓂᖏᑦ ᑐᕌᖓᖃᓯᐅᑎᔪᓂᒃ ᐊᖏᒡᓕᒋᐊᖅᑎᑦᑎᓂᕐᒧᑦ ᐅᓯᑲᑦᑕᕐᓂᕐᒧᑦ ᐊᒻᒪᓗ 
ᖃᔅᓯᐊᖅᑎ ᑎᑭᖃᑦᑕᕋᔭᕐᒪᖔᑦ; ᑯᕕᔪᖃᕐᓂᖅᐸᑦ ᐸᕐᓇᐃᓯᒪᓂᕐᒥᑦ ᐊᒻᒪᓗ ᐱᓕᕆᔾᔪᓯᖏᓐᓂᒃ; ᐊᑭᓕᖅᑕᐅᓂᕐᒧᑦ 
ᐱᐅᙱᑦᑐᓄᑦ ᖃᓄᐃᓐᓂᐅᔪᓄᑦ ᐱᓕᕆᐊᖑᔪᒧᑦ ᐊᒻᒪᓗ ᖄᒃᑲᓐᓂᐊᒍᑦ ᐊᑭᓕᖅᑕᐅᓂᕐᒥᑦ ᐊᖏᒡᓕᒋᐊᖅᑕᐅᓂᖓᓄᑦ 
ᐱᓕᕆᐊᖑᔪᒧᑦ ᖃᓄᐃᓕᐅᕈᑕᐅᔪᓄᑦ ᑐᒃᓯᕋᐅᑕᐅᔪᓄᑦ ᐱᒋᐊᕈᑕᐅᔪᖅ 2-ᒧᑦ; ᖄᒃᑲᓐᓂᐊᒍᑦ ᐃᖅᑲᓇᐃᔮᒃᓴᓂᑦ 
ᐱᕕᒃᓴᖃᕐᓂᐅᔪᓂᒃ, ᐅᑎᖅᑏᓯᓂᕐᒥᑦ ᐃᓂᒋᔭᐅᔪᒥᑦ ᐅᐊᖕᓇᖓᓂ ᓄᓇᓯᐅᑎᑯᑖᓄᑦ ᐊᖅᑯᑎᑯᑖᖓᓄᑦ, ᐊᒻᒪᓗ 
ᓇᖕᒥᓂᕆᔭᐅᔪᓄᑦ ᐊᒻᒪᓗ ᑳᓐᑐᕌᒃᑎᑦᑎᓂᕐᒧᑦ ᐱᕕᒃᓴᖃᕐᓂᐅᔪᓂᒃ ᐃᓄᖕᓄᑦ ᐊᑐᐃᓐᓇᐅᔪᓂ. 

 ᓇᐅᑦᑎᖅᓱᕐᓂᕐᒥᑦ ᖃᓄᐃᓕᐅᕈᑕᐅᔪᓂᒃ ᑖᔅᓱᒧᖓ ᑐᒃᓯᕋᐅᑕᐅᔪᒧᑦ ᐋᖅᑭᒋᐊᕈᑎᒃᓴᒧᑦ ᐊᒻᒪᓗ ᐊᒥᒐᕐᓂᖏᓐᓂᒃ 
ᑐᑭᓯᐅᒪᑎᑦᑎᓂᕐᒥᑦ ᖃᓄᖅ ᐱᓕᕆᐊᖑᔪᖅ ᒫᓐᓇᐅᔪᖅ ᓇᐅᑦᑎᖅᓱᖅᑕᐅᖕᒪᖔᖅ. 

 ᐅᖃᐅᓯᖃᕐᓂᕐᒥᑦ ᐃᓗᓕᖏᓐᓂᒃ ᑲᒪᒋᔭᐅᔭᕆᐊᖃᕋᔭᖅᑐᓂᒃ ᓄᑖᙳᕆᐊᖅᑎᑕᐅᓯᒪᔪᒃᑯᑦ ᐃᓄᐃᑦ ᐊᑦᑐᖅᑕᐅᓂᕐᒧᑦ 
ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᒃᑯᑦ ᑐᒃᓯᕋᐅᑕᐅᔪᖅ ᑲᔪᓯᑎᑕᐅᓂᐊᕐᓂᕈᓂ. 

 ᖃᐅᔨᔪᒪᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᐃᓱᒫᓘᑎᖃᕐᒪᖔᑦᑕ 
ᑐᒃᓯᕋᐅᑕᐅᔪᒧᑦ, ᐊᒻᒪᓗ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᑲᔪᖅᓱᖅᑕᐅᒍᒪᓚᐅᕐᒪᖔᑦ ᑐᑭᓯᐅᒪᓂᕐᒧᑦ ᑐᒃᓯᕋᐅᑕᐅᔪᒧᑦ. 

ᑐᓴᕐᕕᐅᓂᕐᒥᑦ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐱᓕᕆᐊᖑᔪᒧᑦ ᑕᒪᒃᑯᓂᖓ ᐃᓚᖃᓚᐅᖅᑐᖅ: 

 ᑐᑭᓯᐅᒪᑦᑎᐊᙱᓐᓂᕐᒥᑦ ᑲᔪᓰᓐᓇᖅᑐᒥ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᒥᑦ ᐊᒻᒪᓗ ᐱᓕᕆᓂᖃᕈᒪᓂᕐᒥᑦ ᖄᒃᑲᓐᓂᐊᒍᑦ 
ᓇᐅᑦᑎᖅᓱᕐᓂᕐᒥᑦ ᐃᓂᒋᔭᐅᔪᓂᑦ ᐱᓕᕆᐊᖑᔫᑉ ᖃᓂᒋᔭᖓᓂ ᐅᕝᕙᓘᓐᓃᑦ ᐆᒪᔪᓂᑦ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ. 

 ᐃᓱᒫᓘᑎᒋᔭᐅᔪᑦ ᐃᒥᖅᑕᐅᔪᒃᓴᑦ ᐃᒪᐅᑉ ᐱᐅᓂᖓᓂ ᑕᐃᑲᓂ ᐊᒻᒪᓗ ᖃᓂᒋᔭᖓᓂ ᐱᓕᕆᐊᒃᓴᐅᔪᒧᑦ 
ᐱᕙᓪᓕᐊᑎᑕᐅᓂᖓᑕ ᐃᓂᖓᓂ.  

 ᐅᖃᐅᓯᐅᔪᑦ ᑲᔪᓰᓐᓇᖅᑐᒥ ᐊᒃᑐᐃᓂᕐᓘᑕᐅᔪᓂᒃ ᐊᔾᔨᒌᙱᑦᑐᓄᑦ ᐃᓚᒋᔭᐅᔪᓄᑦ ᐊᕙᑎᒥᑦ ᐳᔪᕐᓗᖃᓕᕐᓂᖓᓄᑦ 
ᐱᓕᕆᐊᖑᔪᒧᑦ. 

 ᐊᑲᐅᙱᓕᐅᕈᑕᐅᔪᑦ ᑖᔅᓱᒧᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎᒧᑦ ᐊᒻᒪᓗ ᑕᐅᑐᒃᑕᐅᔪᖅ 
ᐹᕙᓐᓛᓐᑯᑦ ᑲᔪᓯᓂᖓ ᐊᒥᒐᓗᐊᕐᓂᖏᑦ ᑎᑭᐅᒪᓂᕐᒧᑦ ᑐᕌᒐᕆᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᖏᕈᑎᒃᑯᑦ. 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 24 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 ᐃᓱᒫᓘᑎᖃᕐᓂᖅ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᔪᑦ ᐃᓄᖕᓄᑦ ᑭᒡᓕᖃᖅᑎᑕᐅᔪᑦ ᓴᓗᒻᒪᖅᓴᐃᔨᐅᓂᕐᒧᑦ, ᐊᖁᑎᐅᓂᕐᒧᑦ 
ᐊᒻᒪᓗ ᐊᓯᖏᓐᓂᒃ ᑮᓇᐅᔾᔭᕐᓇᓗᐊᙱᑦᑐᓂᑦ ᐃᖅᑲᓇᐃᔮᒃᓴᓂᑦ, ᑭᑭᑦᑐᔪᑦ ᐃᓄᖕᓂᑦ ᐃᓕᓐᓂᐊᖅᓯᒪᔪᑎᑐᑦ 
ᐊᔪᙱᓐᓂᖃᕐᓂᕐᒧᑦ ᐃᖅᑲᓇᐃᔮᒃᓴᓄᑦ. 

ᐅᓯᑲᖅᑕᕐᓂᕐᒧᑦ ᐊᒃᑐᐃᓂᐅᔪᑦ ᐳᐃᔩᑦ ᓇᔪᖃᑦᑕᖅᑕᖏᓐᓂᒃ ᐊᒻᒪᓗ ᖃᔅᓯᐅᓂᖏᑦ ᐊᐃᕙᕈᑕᐅᖏᓐᓇᖅᑐᖅ ᓄᓇᓕᖕᓂᒥᐅᑕᐅᔪᓄᑦ 
ᐊᒻᒪᓗ ᐹᕙᓐᓛᓐᑯᓐᓂ; ᐱᓗᐊᙳᐊᖅᑐᒥᑦ, ᑑᒑᓖᑦ ᐊᒥᓲᓂᖏᑦ ᐃᓱᒫᓘᑕᐅᕐᔪᐊᖅᑐᑦ ᓄᓇᓕᐅᔪᓂ ᒥᑦᑎᒪᑕᓕᖕᒥ, ᐃᒡᓗᓕᖕᒥ 
ᐊᒻᒪᓗ ᐃᒃᐱᐊᕐᔪᖕᒥ. ᓄᓇᓕᖕᓂᒥᐅᑕᐃᑦ ᐊᒃᓱᕈᕐᓂᕋᐃᓐᓇᐅᔭᖅᑐᑦ ᐆᒃᑐᖃᑕᐅᓇᓱᒃᑎᓪᓗᒋᑦ ᐃᖅᑲᓇᐃᔮᖑᔪᓂᑦ ᐹᕙᓐᓛᓐᒥᑦ 
ᐊᒻᒪᓗ ᐃᖅᑲᓇᐃᔮᖅᑎᑕᐅᕙᒐᑎ.  

ᑐᕌᖓᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᔾᔪᓯᖓᓄᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐱᕙᓪᓕᐊᑎᑦᑎᓂᐅᔪᒥᑦ ᐃᓂᒋᔭᐅᔪᒥ, 
ᓄᓇᓕᖕᓂᒥᐅᑕᑦ ᐅᖃᐅᓯᖃᓚᐅᖅᑐ ᓱᑲᖓᓂᕋᖅᖢᑎᒃ ᐊᖑᓇᓱᐊᖅᑎᖏᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ ᐊᑭᓕᖅᑕᐅᙱᒻᒪᑕ, 
ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔭᐅᔭᕆᐊᓕᖕᓂᒃ ᒥᑦᑎᒪᑕᓕᖕᒥ ᑲᒪᒋᔭᐅᙱᑦᑐᑦ, ᐊᒻᒪᓗ ᐊᑲᐅᙱᓕᐅᕈᑕᐅᔪᑦ 
ᑲᒪᒋᔭᐅᕙᓪᓕᐊᖏᑦᑐᑦ:  
 ᑐᒃᓯᕋᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᑦᑎᐊᕆᐊᕐᓗᑎᒃ ᐱᕕᒃᓴᖅᑕᖃᕐᓂᖅᓴᐅᓗᓂ ᓄᓇᓕᐅᔪᓄᑦ, 

ᐱᓗᐊᙳᐊᖅᑐᒥ ᒥᑦᑎᒪᑕᓕᖕᒧᑦ ᐊᑐᐃᓐᓇᐅᑎᑦᑎᓂᕐᒥᑦ ᐅᖃᐅᓯᒃᓴᓂᑦ ᑖᔅᓱᒧᖓ ᐱᒋᐊᕈᑕᐅᔪᖅ 2 
ᐱᕙᓪᓕᐊᑎᑕᐅᓂᖓᓄᑦ ᑐᒃᓯᕋᐅᑎᒧᑦ ᐊᒻᒪᓗ ᖃᐅᔨᓴᕐᓂᐅᔪᖅ ᑐᐊᕕᐅᔾᔭᐅᖏᓪᓗᓂ. 

 ᑕᐃᒪᐃᖁᔭᐅᓂᖓ ᓂᕈᐊᖅᑕᐅᓯᒪᔪᓂᒃ ᐱᓕᕆᔨᓂᑦ ᐊᒻᒪᓗ ᖃᐅᔨᒪᔨᑕᕐᓂᒃ ᓄᓇᓕᖕᓄᐊᕐᓗᑎ ᐅᖃᐅᓯᖃᕐᓂᕐᒥᑦ 
ᑕᒪᒃᑮᓐᓂ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ ᖃᐅᔨᓴᕐᓂᕐᒥᓪᓗ ᑖᔅᓱᒥᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 
ᑐᒃᓯᕋᐅᑎᒥ ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥᑦ ᑖᔅᓱᒥᖓ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ 
ᐊᖏᖃᑎᒌᒍᑎᖓᓂ. 

 ᐅᔾᔨᕈᓱᖕᓂᕐᒥᑦ ᖃᐅᔨᓴᕐᓂᐅᔪᖅ ᐊᒻᒪᓗ ᓇᐅᑦᑎᖅᓱᕐᓂᐅᔪᖅ ᐊᑐᖅᑕᐅᓂᖏᓐᓂᒃ ᑭᓯᐊᓂ ᖃᐅᔨᔭᐅᖃᑦᑕᖅᑐᑦ ᓄᓇᓕᖕᒧᑦ 
ᑐᓴᖅᑎᑕᐅᔪᓐᓇᙱᑦᑐᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᒪᓕᒐᓕᕆᓂᕐᒧᑦ 
ᑎᒥᐅᔪᓄᑦ. 

 ᖃᐅᔨᒪᓂᕐᒥᑦ ᐱᐅᙱᑦᑐᓂᑦ ᐊᒃᑐᐃᓂᐅᔪᓂᑦ ᑲᔪᓰᓐᓇᖅᑐᒥᑦ ᕿᓇᔭᖕᓂᕐᒥᑦ ᐃᓂᐅᔪᒥᑦ ᐊᒻᒪᓗ ᑐᕌᖓᖃᓯᐅᑎᔪᓂ 
ᖁᓛᒎᓖᑦ ᐃᖏᕐᕋᓂᖏᓐᓄᑦ ᑲᑉᐱᐊᓵᕆᕙᒃᖢᑎᒃ ᐆᒪᔪᓂᒃ. 

ᓄᓇᓕᖕᒥᐅᑕᔪᑦ ᓴᖅᑮᒐᔪᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᐱᔪᓐᓇᕐᓂᖏᓐᓂᒃ ᐃᑲᔪᕈᓐᓇᕐᓂᖏᓐᓂᒃ ᓄᓇᕗᑦ ᐊᕙᑎᓕᕆᓂᕐᒥ 
ᑲᑎᒪᔨᖏᑕ ᖃᐅᔨᓴᐃᓂᕐᒧᑦ ᐱᓕᕆᔾᔪᓯᖏᓐᓄᑦ ᐊᒻᒪᓗ ᓂᐱᖏᑦ ᑐᓴᖅᑕᐅᓐᓂᕋᓗᐊᕐᒪᖔᑦᑕ ᐱᔾᔪᑎᒋᓪᓗᒍ ᒥᓂᔅᑕᐅᑉ 
ᐊᖏᖅᓯᒪᓂᖓᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᒋᐊᖅᓯᓂᕐᒥᑦ ᑲᔪᓯᑎᑕᐅᓂᖓ ᑖᒃᑯᐊ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ 
ᓇᓗᓇᐃᖅᓯᒐᓗᐊᖅᑎᓪᓗᒋᑦ ᑲᔪᓯᑎᑕᐅᓪᓗᐊᙱᓐᓂᖓᓂ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓕᐊᓇᐃᒍᓱᑦᑐᑦ ᑲᔪᓰᓐᓇᖅᑐᒥ ᐃᓚᐅᓂᕆᔭᖏᑦ ᓄᓇᓕᖕᓂᒥᐅᑕᐅᔪᑦ ᑕᒪᒃᑮᓐᓂ 
ᖃᐅᔨᓴᕐᓂᐅᔪᓂᒃ ᑖᔅᓱᒧᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ ᐊᒻᒪᓗ ᑲᔪᓰᓐᓇᖅᑐᒥ ᓇᐅᑦᑎᖅᓱᕐᓂᕐᒧᑦ 
ᐱᓕᕆᐊᒃᓴᒧᑦ ᐊᖏᖅᑕᐅᓯᒪᔪᒧᑦ ᓄᓘᔮᓂ ᐱᓕᕆᐊᖑᔪᒧᑦ. ᑲᑎᒪᔩᑦ ᐃᓕᓴᖅᓯᔪᑦ ᐱᒻᒪᕆᐅᓂᖓᓂ ᓴᖅᑮᓂᕐᒥᑦ ᓈᒻᒪᒃᑐᓂᑦ 
ᐱᕕᒃᓴᖃᕐᓂᐅᔪᓂᑦ ᓄᓇᓕᖕᓂᒥᐅᑕᓄᑦ ᑖᓐᓇ ᑐᑭᓯᐅᒪᔾᔪᑎᒃᓴᑦ ᐊᑐᐃᓐᓇᐅᑎᑕᐅᓗᓂ ᑕᐃᑯᖓᓪᓚᕆᒃ ᑐᕌᕐᓗᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᑭᓯᐅᒪᓂᕐᒧᑦ ᐱᓕᕆᐊᖑᔪᒥᑦ ᐊᒻᒪᓗ ᑐᒃᓯᕋᐅᑕᐅᔪᓂᑦ ᐋᖅᑭᒋᐊᕈᑎᒃᓴᖏᓐᓂᒃ, ᐊᒻᒪᓗ 
ᐊᑐᐃᓐᓇᐅᑎᑦᑎᓂᕐᒥᑦ ᑐᓴᕐᕕᐅᔪᓐᓇᕐᓂᕐᒥᑦ ᖃᓄᖅ ᐊᖏᖅᑕᐅᓯᒪᔪᖅ ᐱᓕᕆᐊᖑᔪᖅ ᐊᒻᒪᓗ ᑐᒃᓯᕋᐅᑕᐅᓯᒪᔪᖅ ᐋᖅᑭᒋᐊᕈᑎᒃᓴᑦ 
ᐊᒃᑐᐃᓂᖃᕐᒪᖔᑦ ᑐᕌᖓᓪᓚᕆᒃᑐᒃᑯᑦ ᐊᒻᒪᓗ ᑐᕌᖓᓪᓚᕆᙱᑦᑐᒃᑯᑦ. ᐅᓄᖅᑐᑦ ᐅᖃᐅᓯᒃᓴᐃᑦ ᓄᓇᓕᖕᓂᒥᐅᑕᓂᑦ 
ᐅᖃᐅᓯᖃᓚᐅᖅᑐᑦ ᐊᒃᓱᕈᕐᓇᕐᓂᖓᓂ ᑕᐅᑐᙳᐊᕐᓂᕐᒥᑦ ᐱᓕᕆᐊᖑᔪᒥᑦ, ᐃᓗᓕᖏᓐᓂᒃ, ᐊᖏᓂᖓ ᐊᒻᒪᓗ ᐱᕐᔪᐊᖑᓂᒃ 
ᐊᒃᑐᐃᓂᐅᔪᓄᑦ ᓂᕆᐅᒋᔭᐅᔪᑦ ᐅᕝᕙᓘᓐᓃᑦ ᓇᐅᑦᑎᖅᓱᖅᑕᐅᔪᑦ, ᐊᒻᒪᓗ ᖃᓄᖅ ᐃᓗᓕᖏᑦ ᐱᒋᐊᕈᑕᐅᔪᖅ 2 
ᐱᕙᓪᓕᐊᑎᑦᑎᓂᕐᒧᑦ ᐊᓯᔾᔩᒋᐊᓪᓚᒃᑲᔭᕐᒪᖔᖅ ᑖᒃᑯᓂᖓ ᐊᒃᑐᐃᓂᐅᔪᓂᑦ. ᑖᓐᓇ ᐊᒃᓱᕈᕐᓇᖅᑐᖅ ᐃᓕᓴᕆᔭᐅᔭᕆᐊᓕᒃ ᑖᔅᓱᒧᖓ 
ᐱᓕᕆᔪᒪᔪᒧᑦ ᐊᒻᒪᓗ ᐱᖃᑕᐅᔪᓄᑦ ᑖᔅᓱᒧᖓ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᓯᖓᓂ ᐊᒻᒪᓗ ᐊᒃᓱᕈᕐᓂᖏᑦ 
ᑐᕌᖓᓗᑎ ᖃᐅᔨᒪᑦᑎᐊᕆᐊᕐᓂᕐᒥᑦ ᐱᐅᓂᖅᓴᒥᑦ ᑕᑯᒃᓴᐅᔪᓂᑦ (ᑕᕐᕆᔮᒃᓴᖅ, ᐊᔾᔨᙳᐊᑦ, ᐱᙳᐊᖅᑐᓂᑦ, ᐆᒃᑑᑏᑦ, ᐱᖁᑏᑦ, 
ᐊᓯᖏᓪᓗ) ᐱᕙᒌᔭᖅᑕᐅᓯᒪᓗᑎ ᐃᑲᔪᖅᓱᓂᕐᒧᑦ ᑐᓂᖅᑯᑕᐅᔪᓂᒃ ᐊᑐᖅᑕᐅᓛᖅᑐᒧᑦ ᐃᓄᓕᒫᓄᑦ ᑐᓵᓂᐅᔪᒧᑦ ᑖᔅᓱᒧᖓ 
ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑕᐅᔪᒧᑦ. 
  



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 25 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 26 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 27 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 28 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 29 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 30 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 31 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 32 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 33 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 34 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 35 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

Igloolik 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 36 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 37 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

Resolute Bay 

 
 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 38 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

Arctic Bay 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 39 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 40 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

Clyde River 

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 41 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

This is a translated version of the above comment form

 



2019-ᒥ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 42 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

 

 


